
ДЕПУТАТ ФИКРИ
Олий Мажлис Қонунчилик 

палатаси депутатлари бугунги 
энг долзарб масалалар бўйича 
ўз фикр-мулоҳазаларини 
билдиришмоқда.

Зулайҳо 
АКРАМОВА,
Олий Мажлис 
Қонунчилик 
палатасидаги 
ЎзХДП 
фракцияси 
аъзоси:

— Таълим тизими “Таълим тўғрисида”ги Қонун 
билан тартибга солинади. Унинг “Таълим ташкилот-
ларининг ходимларини ижтимоий ҳимоя қилиш” деб 
номланган 7-боб, 53-моддаси таълим ташкилотлари  
ходимларини ижтимоий ҳимоя қилишнинг ҳуқуқий 
асосларини ўзида акс эттирган. Унда соҳа ходимларини 
ижтимоий ҳимоя қилиш давлат томонидан кафолатла-
ниши белгилаб қўйилган. Аммо ушбу қоидани ҳаётга 
татбиқ қилишда зарур бўлган қонуности ҳужжатларини 
қайта кўриб чиқишга эҳтиёж сезилмоқда. 

Таълим даргоҳларида ходимлар учун санаторийлар, 
уларнинг фарзандлари учун болалар оромгоҳларида 
ҳордиқ чиқариш, саломатлигини мустаҳкамлашда нав-
бат тизими мавжуд. Натижада, каттароқ муассасаларда 
уч йиллаб навбат кутиш ҳолатлари юзага келаётир.

Ўйлайманки, таълим ходимларини ҳудуддаги тиб-
бий муассасаларга бириктириш, даврий бепул тиббий 
кўрикдан ўтказилишини таъминлаш масалалари аниқ 
қоидалар асосида белгиланиши зарур. Шунингдек,  
меҳнат таътили учун олинадиган пул таътил бошланган 
кунларда берилса, мақсадга мувофиқ бўларди. 

Маълумки, ёш болалар билан ишлаш, уларни уму-
мий мақсад ҳамда ягона қоида атрофида бирлаштира 
олиш мураккаб вазифа. Бу катта сабр ва фидойилик 
талаб этиши ҳам ҳеч кимга сир эмас. Шундан келиб 
чиққан ҳолда, дарслар сифатини ошириш учун синф-
даги ўқувчилар сонини кўпи билан 25 нафар қилиб, оп-
тималлаштириш ва бу кўрсаткични мажбурий ўрнатиш 
зарурати мавжуд.

Шербек 
БЎРОНОВ,
Олий Мажлис 
Қонунчилик 
палатасидаги 
ЎзХДП гуруҳи 
аъзоси:

— Бутун дунёда бўлгани каби Ўзбекистонда ҳам 
“Соvid-19” вирусига қарши вакциналар билан эмлаш 
ишларига алоҳида эътибор қаратилмоқда. Маълум 
бўлишича, республика бўйича хавф гуруҳига кирувчи 
аҳолини эмлаш ишлари якунланади ва республикага 
вакцина келиши билан аҳолининг қолган қисми ҳам 
эмланади. Яъни, биринчи навбатда 65 ёшдан ошган 
нуронийлар, сурункали касалликлари бор шахслар, мак-
таб ўқитувчилари, тиббиёт ва ҳуқуқни муҳофаза қилиш 
органлари ходимлари эмланиши маълум қилинди.

Лекин хавф гуруҳига кирмайдиган фуқароларни 
эмлаш тартиби ҳақида ҳали охирига етказилмаган ма-
салалар, жавобсиз қолаётган саволлар кўп. Бу борада 
жамоатчиликда ҳам кўплаб саволлар йиғилиб қолган. 
Масалан, ўз хоҳиши билан пуллик тўлов асосида эмла-
нишни истаган фуқаролар учун қандай тартиб ўрнатила-
ди? Кўпчиликни қизиқтирган бу каби масалаларни қисқа 
вақтда ҳал этиш зарур, деб ўйлаймиз. 

Нурдинжон 
ИСМОИЛОВ,
Олий Мажлис 
Қонунчилик 
палатаси 
Спикери:

— Олий Мажлиснинг Инсон ҳуқуқлари бўйича 
вакилига давлат органлари, корхоналар, муассаса-
лар, ташкилотлар ва мансабдор шахслар томонидан 
инсон ҳуқуқлари ҳамда эркинликлари тўғрисидаги 
қонун ҳужжатларига риоя этилиши устидан парла-
мент назоратини таъминлаш учун етарли имконият 
яратилган. Ўтган йилги таҳлил шуни кўрсатмоқдаки, 
пандемия шароитига қарамасдан Омбудсман фуқа-
ролар шикоятларини кўриб чиқиш, айниқса, жазони 
ижро этиш муассасаларидаги шахсларнинг муро-
жаатларига эътиборни кучайтирган. 

Айтиш керакки, Омбудсман инсон ҳуқуқлари бўйи-
ча қонун ҳужжатларини такомиллаштириш ва уларни 
халқаро меъёрларга мувофиқлаштириш билан боғ-
лиқ чора-тадбирларни йўлга қўйиши лозим. Афсуски, 
охирги йилларда унинг бу соҳадаги фаолияти бир 
мунча сустлашди. Шу сабабли Омбудсман фао-
лиятини жонлантириш тўғрисидаги депутатларнинг 
таклифлари ўринли, деб биламан. 

Хусусан, фуқароларнинг мурожаатларини ўрганиб 
чиқиш ва узил-кесил ҳал қилиш бўйича амалий иш-
ларни кўпайтириш лозим. 

1246 НАФАР ХОТИН-ҚИЗГА 
уй-жой сотиб олиш 
учун 21 миллиард 
746 миллион сўм 
миқдордаги 
бошланғич бадал 
тўлаб берилди

ХИЗМАТ ВАЗИФАСИНИ 
БАЖАРАЁТИБ 
тажовузга учраган 
тиббиёт ходимлари 
ҳақида

«ЛЕВИС», «МАЙК», 
«ДИМАШ», 
«ПОЛ»  ВА «РОБЕРТ» 
қандай қилиб 
ҳамюртларимизни қарийб 
170.000 АҚШ долларига 
чув туширгани ҳақида

Ҳурматли раис Нажот Шамим Хон 
 хонимлари!

Ҳурматли Олий комиссар Мишель 
 Бачелет хонимлари!

Хонимлар ва жаноблар!
Бугун Ўзбекистон Инсон ҳуқуқлари бўйича 

кенгаш аъзоси сифатида ушбу учрашувда 
биринчи марта иштирок этмоқда.

Биз сўнгги йиллар давомида Кенгашга 
аъзо бўлиш учун бутун масъулиятни англаган 
ҳолда интилиб келганимизни таъкидламоқ-
чиман.

Демократик ислоҳотларимиз янги Ўзбе-
кистонни бунёд этишга қаратилган бўлиб, 
бу ўзгаришлар ортга қайтмайдиган тус олди.

Биз Бирлашган Миллатлар Ташкилоти-
нинг “Инсон ҳуқуқлари йўлида ҳаракатга 
даъват” ташаббусини илгари суриш учун 
Кенгаш аъзолари, барча шерикларимиз би-
лан яқин ҳамкорликни давом эттирамиз.

Ҳурматли анжуман иштирокчилари!
Ўзбекистонда демократик ўзгаришларни 

янада чуқурлаштириш ва Кенгаш доираси-
даги фаолиятимизнинг устувор йўналишлари 
қуйидагилардан иборат.

Биринчидан, инсоннинг асосий ҳуқуқ 
ва эркинликларини таъминлаш Ўзбекис-
тондаги ислоҳотларда энг муҳим ўринда 
туради.

2030 йилгача мўлжалланган Барқарор 
ривожланиш мақсадлари мамлакатимизда 
ҳар бир инсоннинг ҳуқуқ ва қонуний ман-
фаатларини таъминлашни кўзда тутадиган 
“ҳеч кимни эътибордан четда қолдирмаслик” 
тамойили асосида амалга оширилади.

Бу ўринда сўз Инсон ҳуқуқлари бўйича 
Олий комиссар бошқармаси экспертларининг 
фаол иштирокида ишлаб чиқилган Инсон ҳу-
қуқлари бўйича миллий стратегияни амалга 
ошириш тўғрисида бормоқда.

Иккинчидан, биз гендер сиёсати маса-
лалари борасида мамлакатимизнинг иж-
тимоий-сиёсий ҳаётида ва ишбилармон-
лик соҳасида аёлларнинг ролини тубдан 

оширишга қаратилган ишларни қатъий 
давом эттирамиз.

Жорий йилда Ўзбекистонда Марказий 
Осиё мамлакатлари етакчи аёлларининг 
мулоқоти ва хотин-қизларнинг минтақавий 
бизнес-форумини ўтказишни режалаштир-
моқдамиз.

Учинчидан, алоҳида эҳтиёжга эга бўл-
ган шахсларнинг ҳуқуқларини таъминлаш-
га жиддий эътибор қаратилади.

Яқинда Ногиронлиги бўлган шахслар-
нинг ҳуқуқлари тўғрисидаги янги қонун кучга 
кирди. Ўзбекистон Парламенти Ногиронлар 
ҳуқуқлари тўғрисидаги конвенцияни ратифи-
кация қилиши кутилмоқда.

Биз имконияти чекланган шахсларнинг 
ўз қобилиятини тўла рўёбга чиқариш маса-
лалари бўйича Минтақавий кенгаш тузишни 
таклиф этамиз.

Тўртинчидан, аҳолимизнинг ярмидан 
кўпини ташкил этадиган ёшлар ҳуқуқла-
рини ҳимоя қилиш доимо эътиборимиз 
марказида бўлиб келмоқда.

Жорий йил Ўзбекистонда Ёшларни қўл-
лаб-қувватлаш ва аҳоли саломатлигини мус-
таҳкамлаш йили, деб эълон қилинди.

Бу борада биз:
— Бирлашган Миллатлар Ташкилоти 

шафелигида Ёшлар ҳуқуқлари бўйича бутун-
жаҳон конференциясини ўтказиш;

— БМТ Иқтисодий ва ижтимоий кенгаши-
нинг ўнинчи форумида Ёшлар ҳуқуқлари тўғ-
рисидаги конвенция лойиҳасини тақдим этиш;

шунингдек, Ёшлар ҳуқуқлари бўйича 
махсус маърузачи институтини таъсис этиш 
масаласини киритишга тайёргарлик кўрмоқ-
дамиз.

Бешинчидан, биз Халқаро меҳнат таш-
килоти ва Жаҳон банки билан ҳамкорликда 
мажбурий меҳнат ва болалар меҳнатига 
барҳам бериш бўйича катта ишларни 
амалга оширдик. Бу ислоҳотларимиздаги 
энг асосий ютуқларимиздан бири бўлди.

2021 йилда, яъни Болалар меҳнатига бар-

ҳам бериш халқаро йилида Болалар Омбудс-
мани тўғрисидаги қонунни қабул қиламиз.

Олтинчидан, “Инсон ҳуқуқлари со-
ҳасида таълим” декларациясининг 10 
йиллигига бағишлаб биз Олий комиссар 
бошқармаси билан биргаликда глобал 
форум ўтказишни таклиф этамиз.

Ўқитиш тизимини ривожлантириш мақса-
дида БМТнинг инсон ҳуқуқлари соҳасидаги 
Ихтиёрий бадаллар жамғармасига ўз ҳисса-
мизни қўшмоқчимиз.

Еттинчидан, Бош котиб Антониу Гутер-
риш Жаноби Олийларининг фуқаролиги 
бўлмаган шахслар сонини камайтириш 
бўйича қатъий чоралар кўриш тўғрисида-
ги таклифини қўллаб-қувватлаймиз.

Биргина ўтган йилнинг ўзида 50 минг на-
фар ватандошимиз Ўзбекистон фуқаролигига 
қабул қилинди, бу йил яна 20 мингдан зиёд 
киши фуқароликка эга бўлади.

 Хонимлар ва жаноблар!
Биз эришган натижаларимиз билан 

кифояланиб қолмасдан, бундан буён ҳам 
фуқаролик жамияти институтларини 
янада ривожлантириш, Ўзбекистонда сўз 
эркинлигини ҳар томонлама қўллаб-қув-
ватлашни қатъий мақсад қилганмиз.

Шу аснода нодавлат нотижорат ташки-
лотлари ва оммавий ахборот воситалари 
тўғрисида кодекслар ишлаб чиқилмоқда.

Бирлашган Миллатлар Ташкилотининг 
дин ёки эътиқод эркинлиги, судьялар ва ад-
вокатлар мустақиллиги масалалари бўйича 
махсус маърузачиларининг тавсияларини 
алоҳида эътиборга олганмиз.

Инсон ҳуқуқлари бўйича кенгашга Судь-
ялар кенгашлари фаолиятининг универсал 
принципларини ишлаб чиқиш масаласини 
кўриб чиқишни таклиф этамиз.

Қийноқларнинг олдини олиш бўйича 
миллий превентив механизмни жорий 
этиш доирасида биз одамнинг қадр-қимма-
тини ерга урадиган, инсонийликка зид бўлган 
қийноқларнинг ҳар қандай кўринишига 

бундан буён ҳам мутлақо йўл қўймаймиз. 
Бундай жиноятлар қачон содир этилганидан 
қатъи назар, улар учун жазо муқаррардир.

Қийноқларга қарши конвенциянинг Фа-
культатив протоколини ратификация қиламиз.

Мазкур масалалар юзасидан ҳамкорлик-
да ишлаш мақсадида Қийноқлар масаласи 
бўйича махсус маърузачини Ўзбекистонга 
таклиф этишга тайёргарлик кўряпмиз.

Ҳурматли йиғилиш иштирокчилари!
Ўзбекистон инсон ҳуқуқлари соҳаси-

даги халқаро мажбуриятларига қатъий 
содиқ қолади.

Шу билан бирга, биз инсон ҳуқуқла-
ри борасида ҳали улкан йўлнинг бошида 
турганимизни яхши тушунамиз ва халқаро 
ҳамкорларимизнинг қўллаб-қувватлашига 
умид қиламиз. Шу муносабат билан Инсон 
ҳуқуқлари бўйича Олий комиссар Мишель 
Бачелет хонимларининг юртимизга ташри-
фини кутиб қоламиз.

Бу борада мандатга эга бўлган барча ва-
килларнинг Ўзбекистонга ташриф буюришла-
ри учун доимий таклифнома юбориш ҳақида 
қарорни қабул қиламиз.

Шунингдек, Осиё қитъасининг инсон 
ҳуқуқлари бўйича минтақавий механизмини 
мунтазам фаолият кўрсатадиган платфор-
ма — Самарқанд форуми негизида яратиш 
борасида кўмак беришга тайёрмиз.

Ҳурматли дўстлар!
Бирлашган Миллатлар Ташкилотининг 75 

йиллик тарихи инсон ҳуқуқлари универсал 
қадрият эканини яққол исботлади. Бу устувор 
тамойилсиз ер юзида тинчлик, хавфсизлик 
ва барқарор тараққиётга эришиб бўлмайди.

Нутқимнинг якунида шуни яна бир бор 
таъкидлаб айтмоқчиман: Ўзбекистон Инсон 
ҳуқуқлари бўйича кенгаш аъзоси сифати-
да халқаро ҳуқуқнинг инсон ҳуқуқларига 
оид умумэътироф этилган принцип ва 
нормаларини қатъий ҳимоя қилади ва 
фаол илгари суради.

Эътиборингиз учун раҳмат.

ПРЕЗИДЕНТ ШАВКАТ МИРЗИЁЕВНИНГ 
БМТ ИНСОН ҲУҚУҚЛАРИ БЎЙИЧА 

КЕНГАШИНИНГ 46-СЕССИЯСИДАГИ НУТҚИ

ÈÍÑÎÍÍÈÍÃ ÈÍÑÎÍÍÈÍÃ 
ÀÑÎÑÈÉ ²Ó¯Ó¯ ÂÀ ÀÑÎÑÈÉ ²Ó¯Ó¯ ÂÀ 
ÝÐÊÈÍËÈÊËÀÐÈÍÈ ÝÐÊÈÍËÈÊËÀÐÈÍÈ 
ÒÀÚÌÈÍËÀØ ÒÀÚÌÈÍËÀØ 
ªÇÁÅÊÈÑÒÎÍÄÀÃÈ ªÇÁÅÊÈÑÒÎÍÄÀÃÈ 
ÈÑËÎ²ÎÒËÀÐÄÀ ÈÑËÎ²ÎÒËÀÐÄÀ 
ÝÍÃ ÌÓ²ÈÌ ªÐÈÍÄÀ ÝÍÃ ÌÓ²ÈÌ ªÐÈÍÄÀ 
ÒÓÐÀÄÈ.ÒÓÐÀÄÈ.



»2 2021-yil, 24-fevral. Chorshanba ¹8 (32.650) www.uzbekistonovozi.uz info@uzbekistonovozi.uz

Инсон ҳуқуқларини таъминлаш, сўз ва диний эътиқод 
эркинлиги бўйича эришаётган ютуқларимизни тегишли 

халқаро ташкилотлар билан ҳамкорликда изчил мустаҳкамлаб 
борамиз.

МУРОЖААТНОМА

МУНОСАБАТ

ИНСОН ҲУҚУҚЛАРИ – ЭНГ ОЛИЙ ҚАДРИЯТ

Давлатимиз раҳбарининг 
БМТнинг Инсон ҳуқуқлари 
бўйича кенгаши 
йиғилишидаги нутқини 
диққат билан тингладик. 

Айтиш керакки, мазкур кенгаш 
дунё бўйлаб инсон ҳуқуқлари ҳимоя-
сини таъминлашга қаратилган БМТ 
тизимидаги энг нуфузли органлардан 
биридир. Кенгашга 47 та давлат аъзо. 
Кенгаш аъзолари уч йиллик муддатга 
яширин овоз бериш йўли билан сай-
ланади. 

Ўтган йилда Ўзбекистон 2021-2023 
йиллар даврига ушбу тузилма аъзоси 
этиб илк бор сайлангани мамлакати-
мизда кейинги йилларда инсон ҳуқуқ-
ларини таъминлаш борасида амалга 
оширилаётган ҳаётбахш ислоҳотлар-
нинг муҳим эътирофи бўлди. Зеро, 
Ўзбекистон инсон ҳуқуқлари бўйича 
80 дан ортиқ халқаро ҳужжатга, шу 
қаторда, БМТнинг 6 та асосий шартно-
маси ва 4 та факультатив протоколига 
қўшилган. 

Давлатимиз раҳбарининг 2020 йил 
22 июнда қабул қилган “Инсон ҳуқуқла-
ри бўйича Ўзбекистон Республикаси-
нинг Миллий стратегиясини тасдиқлаш 
тўғрисида”ги фармони бу соҳадаги 
ишларни янги босқичга кўтармоқда. 
Мазкур фармон асосида миллий стра-
тегия ва уни амалга ошириш бўйича 
“Йўл харитаси” тасдиқланди. 

Мамлакатимизда инсон ҳуқуқла-
рини ҳимоя қилиш, сўз эркинлигини 
таъминлаш борасида муҳим чора-
тадбирлар амалга оширилмоқда. Ма-
салан, жиноят содир этган шахсларни 
афв этиш бўйича охирги йилларда 13 
та фармон қабул қилиниб, 4 мингдан 
зиёд шахс жазони ўташ жойидан озод 
қилинди. Озодликдан маҳрум этилган 
шахсларга пенсия ва ижтимоий су-
ғурта тўлаш тартиби биринчи марта 
амалиётга киритилди. Жаслиқ қўрғони-
даги жазони ижро этиш колониясининг 
ёпилгани давлатимизда амалга ошири-
лаётган инсонпарварлик сиёсатининг 
янада ёрқин ифодаси бўлди.

Сўнгги уч йилда 19 мингдан ортиқ, 
шунингдек, бир вақтнинг ўзида 1995 
йилгача Ўзбекистонга келган ва шун-
дан буён истиқомат қилаётган 50 минг-
га яқин юртдошларимизга фуқаролик 
берилгани халқимиз томонидан ҳам, 
халқаро миқёсда ҳам катта олқишга са-
зовор бўлмоқда. Бундай хайрли ишлар 
бугунги кунда ҳам изчил давом этаёт-
гани халқимизнинг жамиятимиздаги 
ислоҳотларга дахлдорлигини кучай-
тирмоқда. Юртимизда яратувчилик, бу-
нёдкорлик, ташаббускорлик, тинчлик-
тотувлик муҳити мустаҳкамланмоқда. 

Жаҳоннинг нуфузли халқаро минба-

ри – БМТнинг Инсон ҳуқуқлари бўйича 
кенгаши йиғилишида давлатимиз раҳ-
барининг нутқ сўзлаши мамлакатимиз-
да эришилаётган ана шундай муҳим 
ютуқлар халқаро ҳамжамиятнинг дои-
мий эътиборида эканининг ва қизғин 
қўллаб-қувватланишининг эътирофи, 
десак муболаға бўлмайди. Қолаверса, 
бу Президентимизнинг инсон ҳуқуқ-
ларини таъминлаш борасидаги юксак 
сиёсий иродасидан ҳам далолатдир. 

Яна бир жиҳат – 160 дан ортиқ 
мамлакатнинг президентлари, ҳукумат 
раҳбарлари, йирик халқаро ташкилот-
лар раҳбарлари иштирок этган ушбу 
халқаро тадбирда айнан Ўзбекистон 
Президентининг биринчи бўлиб сўзга 
чиқиши – бу халқаро ҳамжамиятнинг 
давлатимиз етакчисига, халқимизга, 
жонажон Ўзбекистонимизга бўлган 
юксак ҳурмат ва эътиборнинг ёрқин 
ифодаси бўлди. Президентимиз бу гал 
ҳам ўз нутқини ўзбек тилида баён этди. 
Бу —  она тилимизнинг халқаро юксак 
минбарлардан иккинчи бор жаранг 
сочиши бўлди. Буни кўриб қалбимиз-
да ғурур ва ифтихор туйғуси яна бир 
бора жўш урди, кўнглимиз осмон қадар 
юксалди.

Мазкур анжуманда давлатимиз 
раҳбари инсон ҳуқуқлари соҳасида энг 
долзарб бўлган муҳим масалаларга 
тўхталиб ўтди ва қатор ташаббус-
ларни илгари сурди. Биринчи масала 
– Ўзбекистон Барқарор ривожланиш 
мақсадларига эришишнинг қатъий та-
рафдоридир. Мамлакатимизда амалга 
оширилаётган барча ислоҳотлар, хал-
қаро майдонларда илгари сурилаётган 
таклиф ва ташаббуслар Барқарор 
ривожланиш мақсадларининг “ҳеч ким-
ни эътибордан четда қолдирмаслик” 
тамойили билан ҳамоҳангдир.

Ўзбекистон Республикаси Прези-
дентининг БМТ Бош Ассамблеясининг 
75-сессиясида барқарор ривожланиш 
мақсадларига эришиш ва инсон ҳу-
қуқларини таъминлашда парламент-
ларнинг ролини ошириш тўғрисида 
БМТ Бош Ассамблеясининг махсус 
резолюциясини қабул қилиш тўғриси-
даги таклифи Ўзбекистонни глобал ва 
минтақавий кун тартибини шаклланти-
ришдаги фаол иштирокчига айланиб 
бораётган мамлакатлар сифатида 
баҳолашимиз мумкин.

Давлатимиз раҳбари барқарор 
ривожланиш мақсадларига эришишда 
парламентнинг роли ҳақида доимий 
равишда таъкидлаб келади. Жумла-
дан, Президентимиз Сенатнинг бирин-
чи мажлисидаги нутқида ҳам Барқарор 
ривожланиш мақсадларини бажариш 
бўйича тасдиқланган индикаторларга 
эришилиши устидан Сенат доимий 
мониторинг олиб бориши мақсадга 
мувофиқлиги юзасидан тегишли так-
лифлар берган эди. Шу боис, Барқарор 
ривожланиш соҳасидаги миллий мақ-
сад ва вазифаларнинг изчил амалга 
оширилиши устидан доимий назоратни 
олиб бориш мақсадида Парламент 
комиссияси ташкил этилди.

Парламент комиссияси аъзолари 
иштирокида Ўзбекистоннинг Барқарор 
ривожланиш мақсадларини амалга 
оширишга доир биринчи ихтиёрий мил-
лий шарҳи лойиҳаси ишлаб чиқилди ва 
мамлакатимиз илк маротаба барқарор 
ривожланиш бўйича олий даражадаги 
сиёсий форумга ушбу шарҳни тақдим 
этган 49 та давлат сафидан жой олди. 

Шунингдек, барқарор ривожланиш 
соҳасидаги озиқ-овқат хавфсизлигини 
мустаҳкамлаш, оналик ва болаликни 
муҳофаза қилиш ҳамда гендер тенг-
ликни таъминлаш ва хотин-қизларнинг 

ҳуқуқларини ҳимоя қилиш юзасидан 
республиканинг 7 та ҳудудида ўрга-
нишлар олиб борилди. Ўрганиш дои-
расида 3 та миллий мақсад, унинг 30 
та вазифаси ҳамда 55 та индикатор 
қамраб олинди. Натижалар Парламент 
комиссиясининг мажлисида муҳокама 
қилиниб, Ҳукумат олдига аниқ вази-
фалар қўйилди. Мазкур ишларнинг 
мантиқий давоми сифатида жорий 
йилда Бухоро шаҳрида “Барқарор 
ривожланиш мақсадларига эришишда 
парламентлараро глобал ҳамкорлик” 
мавзусидаги халқаро форумни ўтказиш 
режалаштирилмоқда. 

Барқарор ривожланишга эришиш 
мақсадида мамлакатимизда амалга 
оширилаётган ислоҳотлар халқаро 
рейтинг агентликлари томонидан ҳам 
муносиб баҳолаб келинмоқда. Хусусан, 
Бертельсман фондининг 2020 йилги 
ҳисоботида Ўзбекистон Барқарор 
ривожланиш мақсадлари кўрсаткич-
ларига эришиш бўйича 193 та мам-
лакат орасида 66-ўринни эгаллаган. 
Бундай натижага эришишнинг асосий 
омиллари сифатида камбағал аҳоли 
улушининг 2015 йилдаги 13 фоиздан 
2018 йилда 11 фоизгача камайгани, 
болаларни мактабгача таълим билан 
қамров даражаси 2017 йилдаги 28 
фоиздан 2019 йилда 52 фоизга ошгани 
эътироф этилган.

Иккинчи масала – бу гендер сиё-
сатига тааллуқли бўлиб, бу борада 
мамлакатимизда мустаҳкам ҳуқуқий 
асослар яратилди. Барча соҳаларда 
хотин-қизларнинг манфаатларини 
таъминлаш юзасидан қатор амалий 
ишлар қилинмоқда. Бу йўналишдаги 
ишларимиз халқ аро миқёсда муносиб 
тан олинмоқда. Мисол учун, халқаро 
парламентлараро ассамблеяси бош ко-
тиби Мартин Чунгонг Ўзбекистон таж-
рибаси бошқа давлатлар учун намуна 
бўлишини таъкидлаб ўтди. 2021 йилда 
Марказий Осиё мамлакатларининг 
етакчи аёллари мулоқотига раислик қи-
лишнинг Ўзбекистонга топширилишини 
ҳам мамлакатимизда гендер сиёсати 
тўғри йўналишлар асосида олиб бори-
лаяпти, деб баҳолашимиз мумкин.

Учинчи масала – Президентимиз 
ўз нутқида ёшлар масаласига ало-
ҳида тўхталиб ўтди. Жорий йилнинг 
“Ёшларни қўллаб-қувватлаш ва аҳоли 
саломатлигини мустаҳкамлаш йили”, 
деб эълон қилиниши ҳам бежиз эмас. 
Болалар омбудсмани институти фао-
лияти янада такомиллаштирилиб, 
ҳозирги кунда бу борада қонун ҳам 
ишлаб чиқилмоқда.

Ҳаммамизга маълумки, Президен-
тимиз БМТ Бош Ассамблеяси 72-сес-
сиясида Ёшлар ҳуқуқлари тўғрисидаги 
конвенцияни қабул қилиш таклифини 
илгари сурган эди. Бугунги чиқишда 
эса Ёшлар ҳуқуқлари бўйича махсус 
маърузачи институтини таъсис этиш 
таклифи билдирилди. Бу орқали ёшлар 
масалаларини БМТнинг юқори минбар-
ларида доимий равишда муҳокама 
қилиб бориш имконияти яратилади.

Тўртинчи масала – коррупцияга 
қарши курашиш масаласи эканлиги 
қайд этилди. Давлатимиз раҳбарининг 
2020 йил 29 июндаги фармони билан 
ташкил этилган Ўзбекистон Респуб-
ликаси Коррупцияга қарши курашиш 
агентлиги ва Ўзбекистон Республикаси 
коррупцияга қарши курашиш миллий 
кенгаши бу йўналишда катта қадам 
бўлгани ҳамда бугунги кунда Миллий 
кенгаш ва Агентлик томонидан бир 
қатор ишлар амалга оширилаётгани 
алоҳида таъкидлаб ўтилди. Миллий 
кенгаш иш режасига мувофиқ, корруп-

цияга қарши курашиш бўйича турли 
йўналишларда аниқ чора-тадбирлар 
белгиланди, бир қатор мутасадди 
идоралар раҳбарларининг ахборот-
лари эшитилди. Сингапур, Жанубий 
Корея ва Словения давлатларининг 
коррупцияга қарши курашиш соҳасида 
фаолият юритаётган уч нафар етакчи 
экспертларини Коррупцияга қарши 
курашиш агентлигига маслаҳатчи си-
фатида жалб этиш бўйича келишувга 
эришилди.

Коррупцияга қарши курашиш тизи-
ми самарадорлигига эришиш, мамла-
катнинг халқаро майдондаги ижобий 
обрў-эътиборини ошириш мақсадида 
соғлиқни сақлаш, қурилиш, олий ва 
ўрта махсус таълим ва давлат харид-
лари соҳаларида “Коррупциясиз соҳа” 
лойиҳасини амалга ошириш учун ишчи 
гуруҳлар тузилиб, уларнинг таркиби 
тасдиқланди ҳамда вазифалари бел-
гилаб олинди.

Коррупциянинг мавжуд ҳолати 
бўйича Халқаро коррупцияга қарши 
курашиш ташкилотининг (Transparency 
International) 2019 йилда эълон қилган 
индексида Ўзбекистон 180 та дав-
латдан 153-ўринни эгаллаган бўлса, 
2020 йилда 7 поғонага кўтарилиб, 
146-ўринни эгаллади. Коррупцияга 
қарши курашиш халқаро стандарт-
ларини Ўзбекистон Республикаси қо-
нунчилигига имплементация қилишни 
давом эттириш бўйича “Йўл харитаси” 
тасдиқланди.

Коррупцияга қарши курашиш ҳар бир 
фуқаронинг, умуман олганда, барчамиз-
нинг бирдек вазифамиз экан, бу борада 
жамоатчиликнинг роли муҳим аҳамият 
касб этади. Шунинг учун коррупцияга 
қарши курашиш соҳасидаги дастурлар-
ни амалга оширишда фаол иштирок 
этиш мақсадида Агентлик ҳузурида 
Жамоатчилик кенгаши ташкил этилди. 

Кадрларни танлаш ва жой-жойига 
қўйиш учун ўтказиладиган танловларни 
интернет тармоғида онлайн трансля-
ция қилиш амалиётини йўлга қўйиш 
учун алоҳида хоналар ажратиш ва 
жиҳозлаш ҳамда мажбурий равишда 
интернет тармоғида онлайн трансля-
ция қилиш чора-тадбирлари амалга 
оширилмоқда. Шу билан бирга, Мил-
лий кенгаш низоми, 2021 – 2025 йил-
ларга мўлжалланган миллий стратегия 
ва Коррупцияга қарши курашиш бўйича 
2021-2022 йилларга мўлжалланган 
давлат дастури лойиҳалари ишлаб 
чиқилиб, муҳокама этилмоқда.

Бешинчи масала – алоҳида эъ-
тиборга молик, имконияти чекланган, 
ногиронлиги бор фуқаролар маса-
ласи. Президентимиз ўз чиқишида 
Ногиронлар ҳуқуқлари тўғрисидаги 
конвенциянинг парламент томонидан 
ратификация қилиниши кутилаётга-
нини алоҳида қайд этиб ўтди. Мамла-
катимизда мазкур Конвенцияни рати-
фикация қилиш учун ҳуқуқий асослар 
такомиллаштирилди. Ўтган йили 
“Ногиронлиги бўлган шахсларнинг 
ҳуқуқлари тўғрисида”ги қонун қабул 
қилинди. 2021 йилги давлат дастури-
да ҳам ушбу тоифадаги инсонларнинг 
ижтимоий ҳимояси йўналишида қатор 
чора-тадбирлар белгиланди. Ноги-
ронликни белгилашнинг жаҳон андо-
заларига мос “ижтимоий модели”га 
босқичма-босқич ўтилмоқда ва, энг 
асосийси, бу йўналишдаги ислоҳотла-
римиз ортга қайтмас тус олди. 

Олтинчи масала – бу мамлакати-
мизда болалар меҳнати ва мажбурий 
меҳнат бартараф этилганлиги таъкид-
лаб ўтилди. Бу борада охирги 4 йил 
ичида биз мисли кўрилмаган натижа-

ларга эришдик. Яъни юртимизда бо-
лалар меҳнати ва мажбурий меҳнатга 
батамом чек қўйилди. Аҳолини эркин, 
муносиб меҳнат билан таъминлаш 
ишлари қишлоқ хўжалигини модер-
низациялаш, меҳнат соҳасига бозор 
иқтисодиёти ва стандартларини жорий 
этиш ишлари билан биргаликда олиб 
борилмоқда. Бу ишларимиз Халқаро 
меҳнат ташкилоти Бош директори Гай 
Райдер томонидан 2020 йилда ўтка-
зилган халқаро мониторинг гуруҳи экс-
пертлари томонидан эътироф этилди.

Мазкур масалага янада аниқроқ 
тўхталадиган бўлсак, биргина 2020 
йилнинг ўзида мамлакатимизда одам 
савдосига ва мажбурий меҳнатга қар-
ши курашиш йўналишидаги вазифа-
ларни тартибга солиш мақсадида 19 та 
норматив-ҳуқуқий ҳужжат қабул қилин-
ди. Энг асосийси, мажбурий меҳнатга 
барҳам бериш мақсадида Ўзбекистон 
Республикаси қонунчилигига маъмурий 
жавобгарликни кучайтирувчи ҳамда 
жиноий жавобгарликни белгиловчи 
меъёрлар киритилди. Жумладан, Ўз-
бекистон Республикасининг Жиноят, 
Жиноят-процессуал кодексларига ҳам-
да Маъмурий жавобгарлик тўғрисидаги 
кодексига ўзгартиш ва қўшимчалар 
киритилиб, болалар меҳнатига йўл 
қўйган шахсларга жиноий жавобгарлик 
белгиланди.

Бундан ташқари, хорижий давлат-
ларда меҳнат фаолиятини амалга 
ошириш истагида бўлган фуқаролар 
учун қулай шарт-шароитлар яратиш, 
одам савдосидан жабрланган фуқа-
роларимизнинг ҳуқуқлари ва уларнинг 
манфаатларини ҳимоя қилиш мақсади-
да мавжуд қонун ҳужжатлари такомил-
лаштирилди.

Шу билан бирга, Президентимиз 
томонидан мазкур нуфузли анжуман-
да инсон ҳуқуқлари бўйича таълимни 
кучайтириш, фуқаролиги бўлмаган 
шахслар сонини камайтириш, фуқа-
ролик жамияти институтларини янада 
ривожлантириш, сўз эркинлигини ҳар 
томонлама қўллаб-қувватлаш, судь-
ялар мустақиллигини таъминлаш, 
уларнинг ишлаш механизмларини 
такомиллаштириш борасида бир 
қатор муҳим ташаббуслар илгари 
сурилди. Бундан ташқари, қийноқ-
ларнинг ҳар қандай кўринишига 
мутлақо йўл қўймаслик, Қийноқларга 
қарши конвенциянинг факультатив 
протоколини ратификация қилиш, 
Қийноқлар бўйича БМТнинг махсус 
маърузачисини Ўзбекистонга таклиф 
этиш каби долзарб масалалар бўйича 
сўз юритилди. 

Умуман олганда, давлатимиз раҳ-
барининг мазкур анжумандаги нутқида 
айтилган ҳар бир фикр-мулоҳаза, 
таклиф ва ташаббуслар нафақат 
юртдошларимизни, балки халқаро 
ҳамжамиятни ҳам тўлқинлантириб 
юборгани табиий. Зеро, унда нафақат 
халқимизнинг, балки бутун инсоният-
нинг фаровон келажагига хизмат қила-
диган муҳим мақсад ва вазифалар ўз 
ифодасини топди.

Шу боис маърузада илгари сурил-
ган ғоя ва ташаббуслар, мақсад-вази-
фаларни рўёбга чиқариш биз – парла-
мент аъзолари, Ҳукумат вакиллари, 
маҳаллий ҳокимликлар зиммасига 
улкан масъулият юклайди. Эндиликда 
барчамиз баҳамжиҳат бўлиб, бир ёқа-
дан бош чиқариб, аниқ режа ва йўна-
лишларни белгилаб олиб иш юритсак, 
бу борада кўзлаган мақсадларимизга 
албатта эришамиз.

ЎзА

— БМТ Инсон ҳуқуқлари 
б ў й и ч а  к е н г а ш и н и н г 
46-сессияси Ўзбекистон 
учун тарихий аҳамиятга эга 

бўлди, десак айни ҳақиқат. 
Негаки, мамлакатимиз мазкур 
тузилма аъзоси сифатида 
унда биринчи марта иштирок 
этди.

Президентимиз Шавкат Мир-
зиёевнинг бу нуфузли анжуман-
да нутқ сўзлаб, инсон ҳуқуқ-
ларига доир бир қатор ғоя ва 
ташаббусларни илгари суриши 
сессиянинг аҳамиятини янада 
оширди.

Юртбошимиз янги Ўзбекис-
тонни бунёд этишга қаратилган 
демократик ислоҳотлар ортга 
қайтмайдиган даражада қатъий 
тус олганини қайд этиш асноси-
да ушбу йўналишдаги асосий 
жиҳатларга эътибор қаратди. 
Айниқса, яқин вақтлар ичида 
парламент томонидан ногирон-
лар ҳуқуқлари тўғрисидаги кон-
венция ратификация қилиниши, 
жорий йилда яна 20 мингдан 

ортиқ кишининг фуқаролик 
олиши, қийноқларга йўл қўйил-
маслиги ва бундай жиноятлар 
қачон содир этилганидан қатъи 
назар, жазоланиши, Ўзбекистон 
бу масалалар юзасидан ҳам-
корликда ишлаш мақсадида 
Қийноқлар масаласи бўйича 
махсус маърузачини ҳамда 
Инсон ҳуқуқлари бўйича олий 
комиссарни кутиши алоҳида 
таъкидланди.

Хўш, ушбу йўналишда 
парламент томонидан қандай 
ишлар амалга оширилиши 
керак?

Давлатимиз раҳбарининг 
сессияда илгари сурилган та-
шаббусларидан келиб чиқиб, 
Сенатнинг Мудофаа ва хавф-
сизлик масалалари қўмитаси, 
аввало, Жиноят-ижроия кодек-
сининг маҳкумлар ҳуқуқлари ва 
қонуний манфаатлари ишончли 

ҳимоя қилинишини таъминлаш-
га оид қисмининг Навоий вилоя-
тида жойлашган жазони ижро 
этиш муассасаларида ижро 
этилиши ҳолатини ўрганишни 
мақсад қилиб олди.

Мазкур масала Президент-
нинг Олий Мажлисга Мурожаат-
номасида ҳам таъкидланган 
эди.

Олдимизда турган муҳим 
вазифалардан яна бири – жазо-
ни ижро этиш муассасаларида 
сақланаётган шахслардан келиб 
тушган мурожаатлар билан иш-
лашдан иборат. Гап шундаки, 
2020 йилда Сенатга ва Олий 
Мажлиснинг Инсон ҳуқуқлари 
бўйича вакили (Омбудсман)га 
1387 та мурожаат жазони ижро 
этиш муассасалари ва тергов 
ҳибсхоналарида сақланаётган 
шахслардан келиб тушган эди.

Ушбу мурожаатлар, шу би-

лан бирга, ижтимоий тармоқ-
ларда кўплаб муҳокамаларга 
сабаб бўлган қийноқ билан 
боғлиқ ҳолатлар Ўзбекистон 
Республикаси Олий Мажлиси 
Сенатининг Мудофаа ва хавф-
сизлик масалалари қўмитаси 
томонидан алоҳида назоратга 
олиниб, ўрганиб чиқилди.

Хусусан, Қашқадарё вилояти 
Чироқчи туманида ўғирликда 
гумонланган фуқарони уриб 
ўлдирган, шунингдек, Андижон 
шаҳрида ноқонуний ушлаб 
турилган ҳолда иқрорлик кўрса-
туви беришга мажбурлаш мақса-
дида зўрлик ишлатиб, босим ўт-
казилиши оқибатида фуқаронинг 
вафот этишига сабабчи бўлган 
ички ишлар бўлими ходимлари-
нинг ноқонуний ишлари Қўмита 
томонидан алоҳида назоратга 
олиниб, уларга нисбатан узоқ 
муддатларга озодликдан маҳрум 

қилиш жазоси тайинланди.
Шу сабабли юқорида қайд 

этилган масалани Олий Маж-
лиснинг Инсон ҳуқуқлари бў-
йича вакили билан биргаликда 
ўрганиш ва якунларига кўра 
Сенат қўмитасининг сайёр 
мажлисида масъул раҳбарлар 
ахборотини эшитиш режалаш-
тириб олинди.

Умуман, давлатимиз раҳ-
бари томонидан белгилаб бе-
рилган вазифаларни бажариш, 
хусусан, инсон ҳуқуқ ва ман-
фаатларини тўлиқ таъминлаш 
борасида биз, сенаторлар ҳам 
барча давлат ва жамоат ташки-
лотларига камарбаста бўламиз. 
Зеро, инсон қадри олий қадрият 
даражасига кўтарилган жойда 
тараққиёт ва ривожланиш бў-
лади.

ЎзА

АДОЛАТ БОР ЖОЙДА РИВОЖЛАНИШ БЎЛАДИ

Қутбидин БУРҲОНОВ,
Олий Мажлис Сенатининг
Мудофаа ва хавфсизлик 

масалалари қўмитаси раиси:

Бугун халқаро алоқаларни мустаҳ-
камлаш, конструктив ташқи сиёсат олиб 
боришда парламент дипломатияси му-
ҳим ўрин тутмоқда. Бунда хорижий мам-
лакатлар парламентлари билан дўстлик 
гуруҳлари имкониятларидан кенг фой-
даланишга эътибор қаратилмоқда.

Олий Мажлиснинг Литва Сейми билан 
ҳамкорлик бўйича Парламентлараро дўст-
лик гуруҳи Ўзбекистон ва Литва муносабат-
ларини мустаҳкамлашга ҳисса қўшмоқда. 
23 февраль куни мазкур дўстлик гуруҳининг 
видеоконференция шаклида йиғилиши 
ўтказилди. 

Тадбирда Олий Мажлис Қонунчилик 
палатаси депутатлари ва Сенати аъзола-
ри, Литва парламенти вакиллари иштирок 
этди.

Онлайн учрашувда икки томонлама 
ҳамкорликда эришилган натижалар, пар-
ламентлараро мулоқотни ривожлантириш, 
халқаро ташкилотлар доирасида томонлар-
нинг ўзаро бир-бирини қўллаб-қувватлаши, 
икки мамлакат ўртасидаги манфаатли сиё-
сий, савдо-иқтисодий ва маданий-гумани-
тар алоқаларни мустаҳкамлаш масалалари 
муҳокама қилинди.

Парламентлар вакиллари коронави-
руснинг дунё бўйлаб тарқалиши кўламига 
тўхталиб, глобал таҳдидга қарши курашиш 
бўйича Ўзбекистон ва Литвада кўрилаётган 
чоралар тўғрисида фикр алмашди. Панде-
мия келтириб чиқарган глобал ижтимоий-
иқтисодий инқироз томонларни янада яқин 
мувофиқлашув ва ҳамкорликка чақираётга-
ни таъкидланди.

Дўстлик гуруҳи аъзолари ҳар икки мам-
лакат ташаббусларини халқаро ташкилот-
лар доирасида ҳам қўллаб-қувватлашда 
якдил эканликларини билдирди.

Учрашув якунида Ўзбекистон билан 
Литва ўртасидаги амалий ҳамкорликни ҳар 
томонлама мустаҳкамлашда парламент-
ларнинг ролини кучайтиришга келишиб 
олинди.

Саидмурод РАҲИМОВ,
ЎзА мухбири.

Ўзбекистон Республикаси Олий Маж-
лиси Қонунчилик палатасида 23 февраль 
куни Инсон ҳуқуқлари соҳасида халқаро 
мажбуриятларга риоя этилиши бўйича 
парламент комиссиясининг БМТ Инсон 
ҳуқуқлари бўйича Олий комиссари бош-
қармаси Марказий Осиё минтақавий бў-
линмаси раҳбари Ришар Коменда билан 
учрашуви бўлиб ўтди.

Ушбу тадбирдан мақсад Ўзбекистоннинг 
БМТ Инсон ҳуқуқлари бўйича кенгашига 
аъзолиги доирасида 2021 йилда биргаликда 
амалга оширилиши назарда тутилган режа 
ва тадбирларни муҳокама қилишдир.

Учрашувда Олий Мажлис Қонунчилик 
палатаси Спикерининг биринчи ўринбосари 
А.Саидов Женева шаҳридан онлайн ишти-
рок этди.

Музокара чоғида Р.Комендага Президент 
Шавкат Мирзиёев раҳбарлигида мамлакати-
мизда амалга оширилаётган кенг кўламли 
ижтимоий-сиёсий ва иқтисодий ўзгаришлар, 
инсон ҳуқуқларини ҳимоя қилиш ва таъмин-
лаш соҳасидаги ислоҳотлар, Ўзбекистоннинг 
очиқлик сиёсати ва Инсон ҳуқуқлари соҳаси-
да халқаро мажбуриятларга риоя этилиши 
бўйича парламент комиссиясининг фаолия-
ти ҳақида батафсил маълумот берилди.

Р.Коменда Ўзбекистон Республикаси 
Президенти Шавкат Мирзиёевнинг куни кеча 
БМТ Инсон ҳуқуқлари бўйича кенгашининг 
46-сессиясидаги нутқини жаҳон ҳамжамияти 
юксак баҳолаганини таъкидлади.

– Ўзбекистонда сўнгги йилларда инсон 
ҳуқуқлари бўйича амалга оширилаётган 
ислоҳотлар таҳсинга лойиқ. Ўзбекистоннинг 
БМТ Инсон ҳуқуқлари бўйича кенгашига аъ-
золиги мамлакатингиз учун кенг имконият-
ларни беради. Ишонч билан айта оламанки, 
янги Ўзбекистонни бунёд этишга қаратилган 
демократик ислоҳотлар мамлакат тараққиё-
тида муҳим ўрин тутади, – деди у.

Учрашув якунида томонлар ушбу му-
лоқотдан мамнунлигини, конструктив ҳам-
корликни янада ривожлантиришга тайёр 
эканликларини билдирди.

ЎзА

ЎЗБЕКИСТОН – 
ЛИТВА: ПАРЛА-
МЕНТЛАР АРО 
ҲАМКОРЛИК 
КЕНГАЙМОҚДА

2021 ЙИЛГА 
МЎЛЖАЛЛАН-
ГАН ТАДБИРЛАР 
МУҲОКАМА 
ҚИЛИНДИ

ОЛИЙ МАЖЛИС ҚОНУНЧИЛИК 
ПАЛАТАСИДА

Танзила НОРБОЕВА,
Ўзбекистон Республикаси Олий 

Мажлис Сенати Раиси.



– Президентимизнинг вилоятимизга 
ҳар бир ташрифи янги ташаббуслар, 
тарихий ўзгаришларни бошлаб беради. 
Бу галги ташриф ҳар қачонгидан бош-
қача бўлди. Тўғриси, ташриф бундай 
самимий ва амалий тусда ўтишини кут-
магандик. Очиқ суҳбатлар бўлди, яхши 
ишлар эътироф этилди, камчиликлар 
рўй-рост танқид қилинди. Айбдорлар-
нинг юзига гапирилди. Президентнинг 

учрашувини кузатиб туриб, гапларини 
эшитиб, яна бир бор иқрор бўлдикки, 
мақсади битта: халқ учун муносиб тур-
муш шароитларини яратиб бериш. 

Давлатимиз раҳбарининг партиямиз 
электорати вакиллари билан самимий 
мулоқотлари, билдирилган фикрлари 
эса партия кенгаши ва депутатлик 
гуруҳимиз фаолиятига жўшқинлик 
бағишлади. Бизни янги-янги ғояларга 
илҳомлантирди. 

 Олдинги йили “Саховат” уйидаги 
шароитлар масаласини халқ депу-
татлари вилоят Кенгашидаги доимий 
комиссия йиғилишида, Наманган шаҳар 
Кенгаши сессиясида муҳокама қилиб, 
“Ўзбекистон овози” газетасида  “Қулай-
лик кимга, ноқулайлик-чи?!” сарлавҳали 
мақола эълон қилган эдик. Давлатимиз 
раҳбари айнан шу “Саховат” уйида 
ҳам бўлди ва бу ердаги шароитларни 
тубдан яхшилаш бўйича тегишли тав-
сия ва топшириқлар берди. Хусусан, 
шундай деди:

“Менга Ўзбекистоннинг ҳар бир 
фуқароси бирдек қадрли. Самолётга 
ўтириб, қайтиш олдидан кўнглимдан 
сизлар ўтдингиз. Шу муаммони ҳал 
қилмасдан кетаманми, деб ўйладим. 
Менга "Саховат" уйларига эҳтиёжи 
бўлган нуронийлардан жуда кўп хат-

лар келади. Шуларни инобатга олиб, 
ижтимоий ҳимояни кучайтирамиз. 4 ой 
ичида Наманган шаҳрида "Саховат" 
уйи учун янги бино қуриб берилади. 
Сизлар муносиб шароитларда яшай-
сиз,  даволанасиз. Сизларга соғлиқ ва 
узоқ умр тилайман”. 

– Сизлар менинг фарзандларим-
сизлар, – деди Президент Наманган 
шаҳридаги 26-Меҳрибонлик уйи тар-
бияланувчилари билан учрашувда. 
– Сизларнинг бахтли бўлишингиз учун 
ҳаётларингизга доимий асос яратишни 
ўйлаяпмиз. Бир марталик эмас, қонун 
жиҳатидан. Бу ерни тамомлагандан 
кейин уй билан таъминланиб, фаровон 
яшашингизни қонун билан ҳимояга ола-
миз. Тинчлик-осойишталикда сизлар-
нинг бахтингизни кўриш насиб этсин...

26-Меҳрибонлик уйидаги суҳбат 
давомида муассасанинг  Ғова қишло-
ғидаги ёзги оромгоҳида барча шарт-
шароитлар яратилиши бўйича ҳам 
йўл-йўриқлар берилди. Бундай амалий 
топшириқлар тарбиячи ва тарбияланув-
чиларнинг руҳини кўтарди. 

Аммо биз партия фаоллари ва де-
путатлар давлатимиз раҳбари билдир-
ган фикрлар, танқидий ёндашувлардан 
ўзимизга тегишли хулосалар чиқариб 
олишимиз керак.

Ҳар бир туман ва шаҳар ҳокими бир ой муддатда ўз ҳудудида 
камбағалликни қисқартириш бўйича манзилли дастур ишлаб чиқиб, 

унинг ижроси бўйича ҳар чоракда маҳаллий Кенгашларда ҳамда оммавий 
ахборот воситалари орқали халққа ҳисобот бериб бориши зарур.

МУРОЖААТНОМА

МУНОСАБАТ

ИНСОН ҲУҚУҚЛАРИ 
БИЛАН БОҒЛИҚ 
СТРАТЕГИК 
ТАШАББУСЛАР

БУГУННИНГ ДОЛЗАРБ 
ВАЗИФАЛАРИ

Бирор дардга чалинсак ёки 
яқинларимиз бетоб бўлса, 
дарҳол 103 рақамини терамиз, 
нажот истаймиз. Кеча-ю 
кундуз шошилинч чақирувга 
тезкорлик билан етиб бориб, 
тиббий хизмат кўрсатадиган 
беминнат врач ва ҳамширалар 
муолажасидан миннатдор 
бўламиз.

Бироқ баъзан ноўрин ва ёлғон чақирув ҳоллари 
ҳам учраб туради. Бу эса тиббиёт ходимлари бошқа 
жойда нажот кутиб ётган беморлар ҳолидан хабар 
олиш имкониятларини чеклаб қўяди, ўз навбатида 
ҳақиқий хасталарга вақтида ёрдам беришга тўсқин-
лик қилади. Бундан ташқари, ортиқча харажат ва 
оворагарчиликка сабаб бўлмоқда. Зеро, бир марта-
лик тез тиббий ёрдам кўрсатиш учун сарфланадиган 
маблағ ўртача 150 минг сўмни ташкил этади. Агар 
буни бир неча баробарга кўпайтирсак, қанақа катта 
сумма юзага келишини англаш қийин эмас. 

Бу масаланинг бир тарафи. Унинг иккинчи жиҳа-
ти ҳам борки, у ҳақида сўз очишнинг ўзи кўнгилни 
хира қилади. Гап шундаки, охирги вақтларда тез 
ёрдам машинасини кечикиб келишда айблаш ва 
тиббиёт ходимларини ҳақоратлаш, ҳатто уларга қўл 
кўтариш ҳолатлари учраб турибди. Жорий йилнинг 
19 февраль санасида ҳам ана шундай тажовуз рўй 
берди. 

Тунги соат 23:13да тез тиббий ёрдам call-мар-
казига Тошкент шаҳри Яшнобод туманидаги хо-
надонларнинг биридан чақириқ тушган. Соғлиқни 
сақлаш вазирлиги ҳодисага қуйидагича изоҳ берди: 
тез ёрдам бригадаси чақирув жойига соат 23:25да, 
яъни 12 дақиқада етиб борган. Беморнинг аҳволи 
ўта оғир бўлгани учун у зудлик билан пойтахтдаги 
И.Иргашев номли 4-сон шаҳар клиник шифохона-
сига етказилган.

Муассаса бош шифокори Б. Мамажонов эса 

шифохонада 52 ёшли бемор Д. Н.га «Гипертония 
касаллиги. Гипертоник криз. Ўпка шиши ва агонал 
ҳолат» ташхиси қўйилганини таъкидлайди. Шу 
сабабли у зудлик билан реанимация бўлимига ёт-
қизилган. Бу пайтда беморнинг ҳолати оғир бўлиб, 
кўз қорачиғи кенгайган, фотореакция аниқланмаган, 
нафас активлиги кузатилмаган, уйқу артериясида 
ҳам пульсни аниқлаб бўлмаган. Шу тариқа беморда 
клиник ўлим ҳолати қайд этилган.

Хабарга кўра, беморга сунъий нафас юбориш, 
дефибриллятор орқали таъсир кўрсатиш ва бош-
қа муолажалар олиб борилган. Юрак ва нафас 
реанимацияси 30 дақиқа давомида 3 марта қайта 
ўтказилган. Стандартлар бўйича амалга оширилган 
тезкор муолажаларга  қарамасдан, бемор ҳаётдан 
кўз юмган.

— Беморнинг вафоти ҳақида яқинларига маъ-
лум қилинганда эса унинг фарзандлари хизмат 
вазифасини бажараётган  шифокорларга нисбатан 
сабабсиз жисмоний тазйиқ ўтказган, — деди Рес-
публика шошилинч тиббий ёрдам илмий маркази 
нейрохирургия ва қўшма жарроҳлик илмий бўлими 
раҳбари Козим МАҲКАМОВ. — Натижада шаҳар 
тез тиббий ёрдам хизматининг шифокори, 32 ёшли 
Д.У. «Бош мия ёпиқ жароҳати, бош мия лат ейиши, 
чап ёноқ соҳаси юмшоқ тўқималарининг лат ейиши, 
кўкрак қафаси юмшоқ тўқималари лат ейиши, трав-
матик шок 1,2-даража» ташхиси билан шифохонага 
ётқизилган. Яна бир тез тиббий ёрдам хизмат 
ходими,  яъни фельдшер,  21 ёшли А.А. «Бош мия 
ёпиқ жароҳати, бош мия чайқалиши, бурун суяги-
нинг ёпиқ синиши. Кўкрак қафаси соҳаси юмшоқ 
тўқималари лат ейиши» ташхиси билан мазкур ши-
фохонанинг реанимация бўлимида даволанмоқда.

20 февраль тонгида ҳам жабрланган тиббиёт 
ходимларининг аҳволи оғирлигича қолаётгани ва 
уларга махсус жарроҳлик амалиётига тиббий кўр-
сатма борлиги сабабли улар Республика шошилинч 
тиббий ёрдам илмий марказимизга ўтказилди. Айни 
пайтда ҳам улар 24 соат давомида шифокор назо-
рати остида қолмоқда.

Мутахассиснинг сўзларига қараганда, мия чайқа-
лишининг ўзида бемор бир неча босқичли даволаш 
муолажаларини олиши керак экан. 6 ойгача бадан-
тарбия ва жисмоний машқлар ҳам тақиқланишини 
таъкидлади. 

— Ҳозир аниқ гап айтиш қийин, — дейди у. — 14 
кунгача жонлантириш бўлимида даволанади. Кейин 
беморнинг ҳолатига қараб, палаталарга олинади. 
Зарур чоралар кўрилгач, улар бир йилгача шифокор 
назоратида бўлиши лозим. Тиббиёт ходимлари тузалиб 
кетар, лекин уларда руҳий ўзгариш кузатилиши мумкин. 
Шифокорларнинг тажовуз ва тазйиқларга учраши нати-
жасида айримларда бу соҳада ишлаш истаги йўқолади. 
Ҳозирда ҳаттоки шифокорнинг фарзанди ота-онасининг 
изидан кетишни истамайди. Агар рўй бераётган ҳодиса-
ларнинг олди олинмаса, оқибати яхшилик билан туга-
майди. Аввало, қонуний чораларни кучайтириш керак, 
деб ўйлайман. Қонунлар амалда ишлайдиган бўлиши 
зарур. Белгиланган меъёрлар сирпанчиқ, айланиб ўта-
диган бўлмаслиги лозим. Акс ҳолда, бу касбга қизиқиш 
сусайиб кетади. Ҳимоя қилинмасдан, талаб қўйилса, 
мутахассислар камаяди. Зотан, ҳар қандай тажриба ва 
малака учун вақт талаб этилади.

Шифохонада оғир аҳволда қолаётган тиббиёт 
ходимларининг ёнига кирдик. Уларга ҳам саволлар 
билан мурожаат қилдик. 32 ёшли шифокор:

— Улар 6-7 киши эди. Кучимиз етмасди. Шунинг-
дек, хизмат вақтида бемор ёки унинг яқинларига 
куч ишлатиш мумкин эмас. Пешонада бор экан... 
Болаликдан орзу қилган касбим. Ишлашда давом 
этаман тузалиб чиқсам.

— Мамлакатимизда тиббиёт ходимларининг 
нуфузини ошириш борасида қатор ишлар олиб 
борилмоқда. Шунга қарамай, аҳоли орасида уларга 
нисбатан нописанд муносабатда бўлиш, ҳатто куч 
ишлатиш, тажовуз қилиш ҳолатлари илгари ҳам 
бўлган ва ҳозир ҳам давом этмоқда, — деди Олий 
Мажлис Қонунчилик палатасидаги Ўзбекистон ХДП 
фракцияси аъзоси Қизилгул Қосимова. — Бу жуда 
ачинарли ҳолдир.

Ҳаётнинг ўзи пандемия пайтида тиббиёт хо-

димларининг ўрни ва жасорати, ишининг аҳамияти, 
уларсиз бир кунни тасаввур қилишнинг ўзи қанчалик 
қўрқинчли эканини кўрсатиб берди. Кўзга кўринмас 
ёв билан курашда улар ўз ҳаётларини хавф остига 
қолдириб, қанчалаб бемор ҳаётини асраб қолишди. 
Буни унутиб қўйишимиз ачинарли ҳол. Уларни ҳимоя 
қилишни қонун билан белгилаб қўйиш бугунги давр 
талаби бўлиб қолаяпти.

Тиббиёт ходимларига нисбатан ҳужум қилган-
лик учун жавобгарликни белгиловчи, шунингдек, 
ўз вазифасини бажараётган тиббиёт ходимларини 
беморлар ва уларнинг яқин қариндошлари ҳужуми-
дан ҳимоя қилувчи махсус нормалар мавжуд эмас. 
Амалдаги қонунчиликда фақат соғлиққа зарар ет-
казган шахсни жавобгарликка тортиш бўйича умумий 
меъёрлар белгиланган. Қонунчилик палатасининг де-
путатлари ташаббуси билан қонун лойиҳаси палатага 
киритилган эди. Қонуннинг асосий мақсади – тиббий 
ёрдам кўрсатиш бўйича ўз касбий мажбуриятларини 
бажараётган тиббиёт ходимларига тажовуз қилиш 
ҳолатларини бартараф этиш. Бу билан Жиноят 
ҳамда Маъмурий жавобгарлик тўғрисидаги кодекс 
ва “Фуқаролар соғлиғини сақлаш тўғрисида”ги Қонун 
ҳужжатларига ўзгартиш ва қўшимчалар киритилади.

Тажовузга учраган шахсларнинг ҳам оиласи, 
яқинлари бор. Уларнинг айни дамдаги ҳолатини 
англаш қийин эмас. Тўғри, отасини йўқотган инсон-
га жуда ҳам оғир. Лекин бу ўлимнинг асл сабаби 
нимада? Марҳум қаерда тиббий назоратда турган? 
Касаллик варақаси тарихи қандай? Ўз вақтида ши-
фокор кўригидан ўтиб турганми?.. 

Қатор саволларга аниқлик киритиш керак. Ҳар 
қандай ҳолатда ҳам тиббиёт ходимларига қўл 
кўтаришга ҳеч кимнинг ҳаққи йўқ. Бунинг учун жи-
ноий жавобгарлик белгиланган. Кимнинг тиббиёт 
ходимига эътирози бўлса, соҳа раҳбарларига ёки 
судга мурожаат қилиши мумкин. Бу қонуний қарор, 
маданиятли қарор бўлади. 

Зилола УБАЙДУЛЛАЕВА,
"Ўзбекистон овози" мухбири.

ХИЗМАТ ВАЗИФАСИНИ БАЖАРАЁТИБ
тажовузга учраган тиббиёт ходимлари ҳақида

Мамлакатнинг халқаро майдонда 
тутган ўрни ва нуфузи унинг келгуси 
ривожланишида асосий омиллардан 
бири ҳисобланади. Глобал алоқалар 
даврида ҳеч бир давлат халқаро ҳам-
жамият билан яқин ҳамкорлик қилмас-
дан катта ютуқларга эриша олмайди.

Президент Шавкат Мирзиёевнинг 
БМТ Инсон ҳуқуқлари бўйича кен-
гаши 46-сессиясидаги нутқи, унда 
илгари сурилган таклиф ва ташаб-
буслар шу жиҳатдан жуда муҳим 
аҳамиятга эгадир. Ўзбекистоннинг 
мазкур Кенгаш аъзоси сифатида 
биринчи марта иштирок этиши ҳам 
мазкур нутққа халқаро сиёсатчилар 
эътибори ошишига сабаб бўлди.

Давлатимиз раҳбари ўз нутқида 
юртимиз кейинги йилларда Кенгашга 
аъзо бўлиш учун бутун масъулиятни 
англаган ҳолда интилиб келганини 
таъкидлади, янги Ўзбекистонни бу-
нёд этишга қаратилган демократик 
ислоҳотлар ортга қайтмайдиган тус 
олганини алоҳида қайд этди.

Нутқда аввало инсоннинг асосий 
ҳуқуқ ва эркинликларини таъминлаш 
Ўзбекистондаги ислоҳотларнинг 
марказида туриши таъкидланди. 
2030 йилгача мўлжалланган Барқа-
рор ривожланиш мақсадлари мам-
лакатимизда «ҳеч кимни эътибордан 
четда қолдирмаслик» тамойили 
асосида амалга оширилишига урғу 
берилди. Бу жараёнда Инсон ҳуқуқ-
лари бўйича миллий стратегиямиз 
асосий дастурий ҳужжат бўлиб хиз-
мат қилади.

Барқарор ривожланиш мақсад-
лари ҳақида гап кетганда, камбағал-
ликка қарши курашиш бўйича бутун 
давлат ва жамият тузилмалари 
катта сафарбарлик асосида иш юри-
таётганини эътироф этиш мақсадга 
мувофиқ бўлади. Партиямиз бу 
йўналишдаги ислоҳотларни юқори 
баҳолайди ва улар ҳаётга самарали 
жорий қилиниши учун бутун депу-
татлик бирлашмалари билан фаол 
иштирок этади. Чунки инсоннинг 
устувор ҳуқуқлари амалга ошиши 
биринчи навбатда унинг турмуш 
шароити, атрофидаги ижтимоий-
иқтисодий муҳитга боғлиқ бўлади. 
Камбағалликни қисқартириш илм 
олиш, касб танлаш, меҳнат қилиш 
билан боғлиқ ҳуқуқларни тўлиқ 
рўёбга чиқариш имкониятларини 
кенгайтиради.

Президентимиз ўз нутқида партия-
миз Сайловолди дастурида алоҳида 
илгари сурилган айрим масалаларга 
яна бир бор эътибор қаратганини 
ҳам таъкидлаш жоиз. Хусусан, нутқ-
да ногиронлиги бўлган шахсларнинг 
ҳуқуқлари тўғрисидаги конвенцияни 
ратификация қилиш масаласи кути-
лаётгани, Ўзбекистон ногиронлиги 
бўлган шахсларнинг ўз қобилиятини 
тўла рўёбга чиқариш масалалари 
бўйича Минтақавий кенгаш тузишни 
таклиф этиши маълум қилинди.

Ушбу Конвенцияга “йигирма 
биринчи асрда қабул қилинган 
инсон ҳуқуқлари тўғрисидаги би-
ринчи шартнома, халқаро қонун 
тарихида инсон ҳуқуқлари тўғри-
сидаги энг тез келишилган шарт-
нома”, деб таъриф берилиши бежиз 
эмас. Конвенция имзолаш учун 
очилган кундан бошлаб ҳар қандай 
бошқа инсон ҳуқуқлари тўғрисидаги 
Конвенциялардан ҳам кўпроқ имзо-
ларни қабул қилган. Шунинг учун у 
инсон ҳуқуқлари соҳасида дунёдаги 
энг муҳим ҳужжатлардан бири ҳи-
собланади. Конвенция давлатларга 
ногиронлиги бор одамларни ҳурмат 
қилиш, ҳимоя қилиш мажбуриятла-
рини кўрсатиб беради.

Ўзбекистоннинг инсон ҳуқуқлари 
йўналишидаги стратегик мақсадлари 
ҳамда партиямиз дастуридан келиб 
чиқиб, фракциямиз ўз фаолиятида 
мазкур Конвенцияни ратификация 
қилиш жараёнларини янада жа-
даллаштиришга алоҳида эътибор 
қаратади.

– Давлатимиз раҳбари Наманга-
нимизга қилган ташрифи чоғида ҳар 
бир масала, муаммога алоҳида эъти-
бор билан тўхталиб, уларнинг ечими 
юзасидан аниқ тушунтириш берганига 
гувоҳ бўлдим. Айниқса, ривожланган 

жамиятнинг талабларидан бири – эркак 
ва аёл ҳуқуқлари тенглиги таъминлани-
шига эътибор қаратиши жамиятимизда 
аёлларнинг ўрни, қадр-қиммат ниҳоятда 
баланд эканини кўрсатади. 

Президентимиз фаоллар йиғилиши-
да Тўрақўрғон туман ҳокими  Зулайҳо 
Маҳкамованинг олиб бораётган ис-
лоҳотларини барча мутасаддиларга 
намуна қилиб кўрсатди. Тижорат 
банклари томонидан хотин-қизларни 
оилавий ва хусусий тадбиркорликка, 
ҳунармандчиликка кенг жалб қилиш ва 
бу орқали уларни жамиятдаги ўрнини 
мустаҳкамлаш бугунги куннинг долзарб 
вазифаларидан эканига урғу берди.

«Мен кўпроқ оддий одамлар билан 
гаплашсам, сизларнинг кўзларингизга қа-
расам, ниятларингизни билсам дейман». 

Президентимизнинг бу сўзлари ҳар 
бир наманганликнинг қалбидан чуқур 
жой олди. 

– «Эри рухсат бермаса...». Ҳозир На-
манганда мана шу ибора пайдо бўляпти. 
Бу ибора билан ҳам курашишимиз керак. 
Нимага десангиз, ҳаммамиз тенг бўлиб, 
аёлларимизни ҳам муносиб иш билан 

таъминлашимиз керак. Сизга ўхшаган 
20-30 та тадбиркор ҳокимга кўмакчи 
бўлса бўлди, менинг бундай юришим 
керакмас, мен ҳам давлат ишлари билан 
шуғулланавераман, — деди Президент.

Учқўрғон туманидаги кўп тармоқли 
“Гулхумор” фермер хўжалиги раҳбари, 
вилоят Кенгашининг депутати сифа-
тидагина эмас, наманганлик аёл-қиз-
ларнинг вакили сифатида ҳам Прези-
дентимизнинг сўзларини диққат билан 
тинглаб, чуқур масъулият ҳис этдим. 
Юртбошимиз меҳнат миграцияси маса-
ласига алоҳида тўхталиб шундай деди: 
«Ҳали кўп-кўп фуқароларимиз, сизлар-
нинг қўшниларинг, кўпларнинг турмуш 
ўртоқлари четда юрибди. Менинг энг 
катта мақсадим, қанча оғир бўлмасин, 
уларни секин-секин ўзимизнинг бағ-
римизга, ўзимизнинг маҳалламизга, 
ўзимизнинг уйимизга қайтариб олиб 
келиш. Оғир, лекин барибир шу мар-
раларни олдимизга қўйишимиз керак»!

Бу гаплар, яхши ниятлар барчамиз-
ни, айниқса, оналарни ҳаяжонга солди. 
Чунки бу масалалар кўпчиликнинг 
дарди. 

Улуғбек ИНОЯТОВ,
Олий Мажлис Қонунчилик 

палатасидаги ЎзХДП фракцияси 
раҳбари.

Президентимиз Шавкат Мирзиёевнинг Наманган вилоятига ташрифи 
чоғида билдирилган фикрлар, илгари сурилган вазифалар, кўрсатилган 

меҳр ва талабчанлик вилоят аҳлини қувонтирди,

ЯНГИ МАРРАЛАРГА РУҲЛАНТИРДИ

ОНАЛАР ҚАЛБИДАГИ ШУКУҲ

Илҳомжон АТАБОЕВ,
ЎзХДП  вилоят кенгаши раиси, 

вилоят кенгаши депутати:

Гулхумор ТОҒАЕВА,
“Дўстлик” ордени соҳиби, 
вилоят кенгаши депутати:

Миллий матбуот мар-
казида Адлия вазирлиги 
томонидан Президен-
тимизнинг 2021 йил 10 
февралдаги “Қонунчилик 
ҳужжатлари ижросини 
самарали ташкил этишда 
давлат бошқаруви орган-
лари ва маҳаллий ижро 
этувчи ҳокимият орган-
лари раҳбарларининг 
шахсий жавобгарлигини 
кучайтиришга доир қў-
шимча чора-тадбирлар 
тўғрисида”ги фармони 
юзасидан матбуот анжума-
ни ўтказилди.

Тадбирда вазирликнинг масъул ходим-
лари мазкур фармонни қабул қилиш зару-
рати ва мақсади, шунингдек, Президент 
қарорлари ва топшириқларининг ижроси 
ҳамда янги тизим ҳақида батафсил маъ-
лумот беришди.

— Аслида, қонунчилик ҳужжатлари-
нинг ўз вақтида, сифатли ва тўлиқ ижро 
этилиши ислоҳотлар самарали кечи-
шининг гарови ҳисобланади, — дейди 
Адлия вазирлиги бўлим бошлиғи Фарид 
Назаров. — Бироқ таҳлиллар натижаси 
шуни кўрсатмоқдаки, ўтган вақт мобай-
нида ижро интизоми самарасиз даражада 
эканлигидан далолат берувчи кўплаб 
ҳолатлар мавжуд. Шу муносабат билан 
қонунчилик ҳужжатлари ижросини сама-
рали ташкил этишда давлат бошқаруви 
органлари ва маҳаллий ижро этувчи ҳоки-
мият органлари раҳбарларининг шахсий 
жавобгарлигини кучайтиришга хизмат 
қиладиган фармон қабул қилинди.

Мазкур фармонга мувофиқ “Ijro.gov.uz” 
тизими орқали қонунчилик ҳужжатлари ва 
топшириқлар ижросини назорат қилишнинг 
мутлақо янги тизими жорий этилади. Ушбу 
тизим орқали ижрони назорат қилишга 
Адлия вазирлиги ҳам жалб этилиб, ва-
зирликка “Ijro.gov.uz” тизимини юритиш ва 
назоратни олиб бориш бўйича қўшимча 
вазифалар юклатилди.

Эндиликда вазирлик тизимга на-
зоратга олинадиган топшириқларни 
киритади, масъул ижрочилар ва бажа-
риш муддатларини белгилайди, улар 
томонидан киритилган маълумотлар 
тўлиқлиги ва ҳаққонийлигини текши-
ради. Шунингдек, давлат органлари ва 
ташкилотларнинг ижро муддатларини 
узайтириш ҳақидаги таклифлари асос-
лилигини ўрганади.

Ушбу фармон билан ижрочиларнинг қо-
нунчилик ҳужжатлари ва топшириқларнинг 
ижро этилишидаги масъулиятини янада 
кучайтириш мақсадида тизимга зарур 
маълумотларни ўз вақтида киритмаслик 
ёки нотўғри маълумотларни киритиш, бу 
борада Адлия вазирлиги кўрсатмаларини 
ўз вақтида ёки лозим даражада бажар-
маслик учун жавобгарлик жорий этилиши 
белгиланди. Қолаверса, давлат органлари 
ва ташкилотлар томонидан юқоридаги та-
лабларнинг бажарилмаслиги қонунчиликка 
мувофиқ интизомий, маъмурий ва бошқа 
жавобгарликка сабаб бўлади.

Бундан ташқари, жорий этилаёт-
ган янги тартибга мувофиқ 2021 йил 1 
апрелдан бошлаб барча республика 
даражасидаги давлат органлари ҳамда 
Қорақалпоғистон Республикаси Вазирлар 
Кенгаши, вилоятлар ва Тошкент шаҳар ҳо-
кимликларининг ижро интизомига масъул 
бўлинмалари раҳбарларининг лавозимга 
тайинлаш ва лавозимдан озод этиш ма-
салалари мажбурий тартибда Ўзбекистон 
Республикаси Президенти Админис трация-
си билан келишилади.

Шунингдек, тадбирда барча давлат ор-
ганлари ва ташкилотлари ҳамда маҳаллий 
давлат ҳокимияти органларида ижрони 
назорат қилиш, назорат картотекаларини 
юритиш ва ҳисоботларни шакллантириш 
2021 йил 1 майдан бошлаб фақат “Ijro.gov.
uz” тизимида амалга оширилиши тўғриси-
да ҳам маълумот берилди.

Матбуот анжумани сўнггида журналист-
ларни қизиқтирган саволларга мутахассис-
лар жавоб қайтарди.

Тоштемир МУРОД

Қонунчилик 
ҳужжатлари 
ва 
топшириқлар
ижросини назорат қилиш-
нинг мутлақо янги тизими 
жорий этилади

ТАДБИР

ТАШВИШЛИ ҲОЛАТ

Жаҳонда кечаётган мураккаб геосиёсий жараёнлар, коронавирус 
пандемияси ва глобал иқтисодий инқироз шароитида 

Ўзбекистон очиқ ва прагматик ташқи сиёсатни фаол олиб 
бормоқда.

МУРОЖААТНОМА

МАТБУОТ АНЖУМАНИ

“ҲОКИМ 
НЕГА 
ҚОНУННИ 
БУЗДИ?”

Сарлавҳали танқидий мақола эъ-
лон қилинганди. Унда Ўзбекистон ХДП 
Шўрчи туман кенгаши 2013 йилдан буён 
Мустақиллик кўчаси, 72-уйнинг 1-қавати-
да жойлашган 2 та хона ва мажлислар 
залидан фойдаланиб келаётгани ҳақи-
да сўз юритилганди. Умумий майдони 
112,46 квадрат метрни ташкил қиладиган 
жой ҳокимлик биносида бўлса-да, туман 
ҳокимининг 2013 йилнинг 20 мартдаги 
516-сонли қарори билан кенгаш тасарру-
фига ўтказиб берилгани. Шунингдек, 2020 
йилнинг октябрь ойи бошида ҳокимлик 
биноси билан бир қаторда партия ташки-
лоти фойдаланувидаги хоналар ва маж-
лислар зали мутасаддилар томонидан 
ноқонуний бузиб ташлангани айтилганди. 
Мулк эгаси бўлган Ўзбекистон ХДП Шўрчи 
туман кенгаши жойсиз қолган. 

Шўрчи туман ҳокими Бахтиёр Худой-
берганов қонунни бузгани учун туман 
партия ташкилотига амалий ёрдам бериш 
масаласи Сурхондарё вилояти ҳокимлиги 
эътиборига ҳавола қилинганди. 

Орадан бир ойдан кўпроқ вақт ўтди. 
Хўш, Ўзбекистон ХДП Шўрчи туман 
Кенгашига тегишли тартибда компенса-
ция тўландими? Ёки бино қуриш учун ер 
майдони ажратилдими? Балки фаолият 
кўрсатишлари учун хона билан таъмин-
лангандир?.. 

— Ҳеч қандай ўзгариш бўлгани йўқ, 
— дейди Ўзбекистон ХДП Шўрчи туман 
кенгаши раиси, халқ депутатлари туман 
Кенгашидаги партия гуруҳи раҳбари Бо-
тиржон Ражабов. – Ҳамон эски ҳаммом, 
эски тос... Тўрт ойдан буён Мустақиллик 
кўчасидаги 64-уйда фаолият кўрсатиб ке-
лаяпмиз. Ижарадаги бир хона учун ойлик 
маошимдан ойига 250 минг сўмдан нақд 
пул тўлаяпман. 

Мақола эълон қилингандан кейин, тўғ-
риси, муаммо ижобий ечим топса керак, 
деб ўйлагандим. Афсус, адашган экан-
ман. Танқидий чиқиш ҳам мутасаддилар-
га зиғирча таъсир қилгани йўқ. Хўш, яна 
қачонгача сарсон-саргардон бўламиз? 
Қачон адолат қарор топиб, қачон тарози-
нинг бузилган посанггиси тузалади?!. 

Масалага ойдинлик киритиш мақсади-
да Шўрчи туман ҳокимлигининг Ахборот 
хизмати раҳбари Нигина Шоевага бир 
неча бор мурожаат қилинганига қарамай, 
афсуски, тегишли жавоб ололмадик... 

Маълумки, Президентимиз Шавкат 
Мирзиёевнинг Олий Мажлисга йўллаган 
Мурожаатномасида оммавий ахборот во-
ситаларига алоҳида эътибор қаратилган. 
“Аччиқ ва танқидий материаллар жойлар-
даги кўплаб амалдорларга ёқмаслиги, 
уларнинг тинчини ва ҳаловатини бузаёт-
гани ҳам бор гап. Лекин ошкоралик ва сўз 
эркинлиги бу – давр талаби, бу – Ўзбекис-
тондаги ислоҳотларнинг талаби”.

Ҳаётий ва дастуриламал ҳужжатдан 
келиб чиққан ҳолда айтадиган бўлсак, 
масалага ҳар томонлама холис ёндашиш 
ва тўғри хулоса чиқариш Шўрчи тумани 
ҳамда Сурхондарё вилояти ҳокимликлари 
мутасаддиларига боғлиқ бўлиб қолмоқда. 
Сиёсий партия фаолиятига бўлаётган 
тўсқинлик бартараф қилиниши лозим. Ўз-
бекистон ХДП Шўрчи туман Кенгашининг 
бузилган ҳуқуқларини тиклаш доимий 
назоратимизда бўлади... 

Абдумалик ҲАЙДАРОВ,
“Ўзбекистон овози” мухбири.

МАВЗУГА ҚАЙТИБ

Газетамизнинг шу йил 
6 январь сонида

— Кейинги йилларда Президенти-
мизнинг ташаббуси билан Ўзбекистон 
ҳаётининг ижтимоий-сиёсий, иқтисодий, 
маданий-маърифий ва бошқа соҳала-
рида муҳим ислоҳот ҳамда ўзгаришлар 
амалга оширилмоқда, — дейди Ўзбе-
кистон Республикаси Ташқи ишлар 
вазирининг ўринбосари Фурқат 
Сиддиқов. — Хусусан, давлатимиз 
раҳбари томонидан Ташқи сиёсий 
фаолиятимизнинг устувор тамойилла-
ридан бири сифатида минтақамизда, 
жумладан, қўшни Қозоғистон, Қирғизис-
тон, Тожикистон ва Туркманистон рес-
публикалари ҳамда жаҳоннинг етакчи 
мамлакатлари, яъни Россия, Америка 
Қўшма Штатлари, Хитой, шунингдек, 
Осиё, Европа ва Яқин Шарқдаги қатор 
давлатлар билан очиқ, прагматик ва 
амалий ёндашув асосида, икки ҳамда 
кўп томонлама, барча йўналишлардаги 
муносабатларимизни ривожлантириш 
ва кенгайтириш белгиланган.

Бундан ташқари, ўтган йилда пан-
демия оқибатида юзага келган халқаро 
миқёсдаги иқтисодий ва ижтимоий 
қийинчиликлар, айрим минтақалардаги 
умумий аҳвол ва давлатлараро муно-
сабатларнинг кескинлашиши ташқи 
сиёсатимизда янги мақсад ва ёндашув-
ларни талаб этмоқда. Ушбу фикр ва 
мулоҳазалардан келиб чиқиб, Прези-
дентимизнинг 2020 йил 29 декабрдаги 
Олий Мажлисга Мурожаатномасида 
Ташқи ишлар вазирлигининг устувор ва 
долзарб вазифаларидан бири сифатида 
“Ташқи сиёсий фаолият концепция”сини 
янада такомиллаштириб, унинг янги таҳ-
ририни ишлаб чиқиш белгилаб берилди. 
Мазкур топшириқнинг ижроси юзасидан 
мутасадди вазирлик ва идоралараро 
махсус ишчи гуруҳ тузилиб, тегишли иш-
лар жадал амалга оширилмоқда.

Юқорида айтилган талаблар, кути-
лаётган таҳдидлар ва вужудга келаётган 
имкониятларни инобатга олган ҳолда, 
янги таҳрирдаги “Ташқи сиёсий фаолият 
концепция”сининг асосий мақсад ва ва-
зифалари деб қуйидагилар белгиланди:

— замонавий халқаро шароитлар-
даги ташқи сиёсий, ташқи иқтисодий 
соҳаларда Ўзбекистон Республикасининг 
миллий манфаатларини илгари суриш;

— 2017-2021 йилларда Ўзбекистон 
Республикасини ривожлантиришнинг 
бешта устувор йўналиши бўйича Ҳара-

катлар стратегиясининг самарали бажа-
рилишини таъминлаш;

— мамлакатимизнинг миллий хавф-
сизлиги, суверенитети ва ҳудудий яхлит-
лигини мустаҳкамлаш;

— Ўзбекистон Республикаси ташқи 
сиёсатининг устувор йўналиши – Марка-
зий Осиёда доимий тинчлик, барқарор-
лик ва хавфсизликни таъминлаш, мин-
тақа давлатлари билан яхши қўшничилик 
муносабатларини мустаҳкамлаш, барча 
минтақавий ва икки томонлама муам-
моларни конструктив ёндашув, ўзаро 
ҳурмат ва бир-бирининг манфаатларини 
ҳисобга олган ҳолда, оқилона муроса ва 
умумий жавобгарлик асосида биргаликда 
ҳал этишни таъминлаш;

— Ўзбекистон Республикасининг 
халқаро майдондаги имижи, ўрни ва 
обрўсини мустаҳкамлашга қаратилган 
барча давлатлар ва нуфузли халқаро 
ташкилотлар билан стратегик ҳамкорлик 
ва дўстлик муносабатларининг барқарор 
тизимини барпо этиш.

Шу билан бирга, янги таҳрирдаги 
Концепцияда ташқи сиёсий ва ташқи 
иқтисодий вазифаларнинг иерархияси 
кенгайтирилган. Бунда:

— жаҳон сиёсатининг маданий-циви-
лизациявий ва гуманитар қисми, диний 
омил, инсон ҳуқуқ ва эркинликларини 
таъминлаш;

— Ўзбекистоннинг хориждаги фу-
қароларининг ҳуқуқ ва манфаатларини 
ҳимоя қилишни таъминлаш, хорижда 
истиқомат қилаётган ватандошлар билан 
мулоқот ва ҳамкорликни ривожланти-
риш;

— янги муҳим халқаро тенденция-
лар, шу жумладан, иқтисодий, табиий-
хомашёвий, технологик ва ахборот 
омилларининг аҳамиятини кучайтиришга 
алоҳида эътибор қаратилмоқда.

Янги таҳрирдаги Ташқи сиёсий фао-
лият Концепцияси:

— хорижда Ўзбекистон Республика-
сининг миллий манфаатларини тизимли 
равишда илгари суришга;

— хорижий мамлакатлар билан дўс-
тона, тенг ҳуқуқли муносабатларни ва 
ўзаро манфаатли ҳамкорликни муттасил 
ва изчил ривожлантиришга;

— Ўзбекистон Республикасининг хал-
қаро иқтисодий муносабатлар тизимига 
чуқур интеграциялашуви ва халқаро 
рақобатбардош миллий иқтисодиётни 
юксалтириш учун қулай ташқи шарт-ша-
роитларни яратишга;

— минтақавий хавфсизлик ва бар-
қарорликни мустаҳкамлаш, Марказий 
Осиёда самарали минтақавий ҳамкорлик 
тизимини шакллантиришга;

— Ўзбекистон Республикасининг 
хориждаги фуқаролари ва юридик шахс-
ларининг қонуний ҳуқуқ ва манфаатла-
рини ҳимоя қилиш фаолиятини тубдан 
яхшилашга;

— Ўзбекистон Республикасининг 
халқаро имижи ва нуфузини янада мус-

таҳкамлашга мўлжалланган.
Ташқи сиёсий фаолият концепцияси 

лойиҳаси идоралараро келишувдан 
ўтган ва Вазирлар Маҳкамасига кўриб 
чиқиш учун киритилган. Ҳужжат лойиҳа-
си ўрнатилган тартибда қабул қилинади.

 — Фурсатдан фойдаланиб, Мар-
казий Осиё мамлакатлари билан яқин 
муносабатлар ҳақида қисқача тўхталиб 
ўтмоқчиман, — дейди Фурқат Сидди-
қов. — Ўзбекистон Республикаси ташқи 
сиёсатининг устувор йўналиши Марка-
зий Осиё минтақаси, биринчи навбатда 
Қозоғистон, Қирғизистон, Тожикистон 
ва Туркманистон каби қўшни давлатлар 
билан узоқ муддатли ва манфаатли 
муносабатларни кенгайтириш ва ривож-
лантириш ҳисобланади. Шу боисдан 
Президентимизнинг ташаббуси билан 
минтақанинг барча мамлакатларига 
юқори даражадаги ташрифлар амалга 
оширилди. Мазкур ташрифлар давоми-
да Марказий Осиё мамлакатлари учун 
ўзаро манфаатли бўлган хавфсизлик, 
иқтисодиёт, инвестиция, маданият ва 
экология масалалари бўйича қарорлар 
қабул қилинди. Бунинг натижаси ўлароқ 
тарихан қисқа вақт ичида Ўзбекистон ва 
Марказий Осиё мамлакатлари ўртасида-
ги муносабатларнинг яхши томонга бури-
лишига сабаб бўлган улкан ўзгаришлар 
рўй берди. Минтақада мутлақо янги, ўза-
ро ишонч ва ҳурматга асосланган сиёсий 
муҳит ва геосиёсий реаллик шаклланди.

Жорий йилда ҳам ҳам мазкур йўна-
лишдаги фаол дипломатик алоқалар 
давом эттирилади. 2021 йилнинг 16-18 
февраль кунлари Ўзбекистон Республи-
каси Ташқи ишлар вазири Абдулазиз Ко-
миловнинг Тожикистон, Туркманистон ва 
Қозоғистонга амалий ташрифи ташкил 
этилди. Музокаралар мобайнида минта-
қавий ҳамкорликнинг бугунги ҳолати ва 
ривожланиш истиқболлари, шунингдек, 
Марказий Осиёнинг глобал иқтисодий 
жараёнлар ва транспорт йўлакларига 
интеграцияси масалалари муҳокама 
қилинди. Бу каби ташрифлар ва дипло-
матик чора-тадбирлар тўхтамайди. Қўш-
ни мамлакатлар билан сиёсий мулоқот, 
савдо-иқтисодий ва маданий-гуманитар 
ҳамкорликни ҳар томонлама кенгайти-
риш, ҳудудлар ва халқлар ўртасидаги 
алоқаларни жадаллаштириш, давлат-
лараро чегаралалар бўйича музокара-
ларни давом эттириш йўлида мақсадли 
ишлар олиб борилади.

Ушбу мақсад ва вазифалардан келиб 
чиқиб, Президентимизнинг ташаббуси 
асосида 2020 йили минтақамизда ягона 
бўлган Марказий Осиё халқаро илмий-
тадқиқот институтига асос солинди. 
Қолаверса, жорий йилда Ўзбекистонда 
“Марказий ва Жанубий Осиё: минтақа-
вий ўзаро боғлиқлик. Таҳдидлар ва им-
кониятлар” мавзуида халқаро конферен-
цияни юқори даражада ташкиллашти-
риш борасида ишлар олиб борилмоқда.

 Бундан ташқари, хорижда яшаётган 
ватандошлар билан ишлаш борасида 
ҳам бир қатор ишлар амалга оширил-
моқда. Айни шу йўналишда ҳукумати-
миз томонидан қатор ҳужжатлар қабул 
қилинди. Хорижда истиқомат қилаётган 
ватандошлар билан ҳамкорлик соҳасида 
Ўзбекистон Республикаси давлат сиёса-

ти концепцияси тасдиқланди.
Президентимизнинг Олий Мажлисга 

Мурожаатномасида “Ватандошлар” жам-
ғармасини тузиш таклифи билдирилган 
эди. Бу ташаббус хориждаги ҳамюрт-
ларимизни ҳар томонлама қўллаб-қув-
ватлаш, улар билан ҳамкорликни ҳамда 
алоқаларни янада мустаҳкамлашга, 
ривожлантиришга қаратилган. Айни 
пайтда жамғарма фаолиятини йўлга қў-
йиш бўйича ишлар давом эттирилмоқда.

Кейинги йилларда кўплаб ватандош-
ларимиз юртимизга қайтиб, турли соҳа-
лар ривожига ўз ҳиссаларини қўшмоқда. 
Ҳозир уларнинг 150 нафардан ортиғи 
раҳбар ҳамда масъул лавозимларда 
фаолият юритиб келмоқда.

Хориждаги салоҳиятли инвестор-
лар, малакали мутахассислар, халқаро 
ташкилотлар вакиллари, олим ҳамда 
иқтидорли талабалардан иборат 30 дан 
зиёд хориж давлатларида истиқомат 
қилаётган 500 нафарга яқин ватандош-
ларимиз рўйхати шакллантирилди.

Шу кунга қадар рўйхатдаги ватан-
дошларнинг катта қисми билан видео-
мулоқотлар ўтказилди. Улар томонидан 
билдирилган лойиҳавий таклифлар 
вилоятлар ҳокимликлари ҳамда тегишли 
вазирлик ва идоралари билан бирга ама-
лиётга татбиқ этиш учун чора-тадбирлар 
кўрилмоқда.

Ўзбекистон Республикасининг янги 
таҳрирдаги Ташқи сиёсий фаолияти 
концепциясида хорижда истиқомат 
қиладиган ватандошларимиз манфаат-
ларини ҳимоя қилиш, уларни қўллаб қув-
ватлаш, Ўзбекистон Республикасининг 
ижтимоий-иқтисодий ривожланишига ва 
унинг хорижий мамлакатлар билан ўзаро 
манфаатли, дўстона муносабатларини 
қуришга ўз ҳиссасини қўшмоқчи бўлган 
ватандошларга имкониятлар яратиш 
масалаларига алоҳида тўхтаб ўтилган.

Хориждаги ватандошларнинг ҳуқуқ 
ва эркинликларини амалга оширишга кў-
маклашиш, ватандошларнинг Ўзбекистон 
маданий, илмий ва маънавий меросини 
кенг тарғиб қилишга, уни жаҳон миқёси-
да ўрганиш ва оммалаштиришга, ўзлари 
истиқомат қилаётган давлатларда ўзбек 
тили, маданияти ва анъаналарини сақлаб 
қолиш ва ривожлантириш борасидаги 
фаолиятларини қўллаб-қувватлашга ало-
ҳида эътибор қаратилади.

Қолаверса, ҳужжат лойиҳасида 
ватандошлар ҳамда улар тузган таш-
килотлар, жумладан, миллий маданий 
марказлар билан алоқаларни ривож-
лантириш ва мустаҳкамлаш, ватандош-
ларнинг салоҳиятини Ўзбекистонда олиб 
борилаётган кенг кўламли ижтимоий-
иқтисодий ва умумий-сиёсий ислоҳот-
ларни қўллаб-қувватлашга, Ўзбекистон 
Республикасининг халқаро нуфузини 
янада мустаҳкамлашга жалб қилиш ва-
зифалари белгилаб қўйилган.

Матбуот анжуманида Марказий 
Осиёни Ҳинд океани билан боғлайдиган 
Транс-афғон транспорт йўлагини барпо 
этиш бўйича амалга оширилаётган иш-
лар ҳақида ҳам маълумот берилди.

Афғонистон билан алоқаларни из-
чил ва ҳар тарафлама кенгайтиришдан 
манфаатдор давлат эканлигимиз боис, 
ушбу мамлакатда тинчлик ўрнатилиши 

минтақанинг барқарор иқтисодий ўси-
ши, гуллаб-яшнаши ва фаровонлигини 
таъминлаш бўйича ўзаро ҳамкорликнинг 
мустаҳкам асосларини шакллантириш 
учун ноёб стратегик имконият яратади.

Шу боисдан ҳам амалий ҳаракатлар 
доирасида, биринчи галда, минтақалар 
ўртасидаги кенг иқтисодий ва савдо-
сармоявий ҳамкорликни ривожлантириш 
ишлари фаол давом эттирилмоқда. Ушбу 
йўналишда асосий вазифаларимиздан 
бири — Ўзбекистоннинг транспорт 
салоҳияти ва имкониятларини кенгай-
тиришдир. Ҳозирги кунда Марказий 
Осиёни Ҳинд океани билан боғлайдиган 
Транс-афғон транспорт йўлагини барпо 
этиш борасида дастлабки келишувларга 
эришилган. Бу лойиҳани амалга ошириш 
яқин муддатлардаги ташқи сиёсатимиз-
ни устувор мақсадларидан бири бўлиб 
қолади.

Покистон денгиз портларига чиқиш 
имкониятини берадиган “Мозори-Шариф 
– Қобул – Пешавор” темир йўлини қуриш 
лойиҳасининг барча жиҳатларини муҳо-
кама қилиш ва амалга ошириш бўйича 
бир қатор ишлар олиб борилмоқда. Ху-
сусан, уч давлат Транспорт вазирлиги ва 
мутасадди ташкилотлари вакиллари иш-
тирокида Ишчи гуруҳлар ташкил этилди. 
Лойиҳанинг амалга оширилиши бўйича 
ишлар изчил давом эттирилмоқда.

 Бугунги кунда Оролбўйи минтақа-
сида инсон хавфсизлигини таъминлаш 
бўйича кўп томонлама Траст фонди 
доирасидаги амалий ишларни янада 
кучайтириш бўйича кўрилаётган чора-
тадбирлар муҳим аҳамият касб этмоқда.

БМТ шафелигида тузилган Оролбў-
йи минтақаси учун Инсон хавфсизлиги 
бўйича кўпшериклик Траст жамғармаси 
2018 йилда ўз фаолиятини бошлади. 
Ҳозирги кунга қадар Траст жамғармаси 
фаолияти учун жами 26,1 млн АҚШ 
долларига тенг маблағ жалб қилинган. 
Жумладан, Норвегия – 1,1 миллион 
доллар, Финляндия – 1 миллион евро, 
Бирлашган Араб Амирликлари – 10,7 
миллион доллар, Япония – 3,2 миллион 
доллар, Жанубия Корея – 1 миллион 
доллар, Европа Иттифоқи – 5,5 мил-
лион доллар сармоя билан иштирок 
этмоқда. Вазирлик республикамизнинг 
чет элдаги дипломатик ваколатхона-
лари орқали Траст жамғармасига янги 
молиявий маблағларни жалб этиш мақ-
садида потенциал донорлар ва хайрия 
жамғармалари билан тизимли ишларни 
давом эттирмоқда. 

Тадбирда сўзга чиққанлар сўнг-
ги йилларда мамлакатимиз ташқи 
сиёсатида амалга оширилаётган ис-
лоҳотлар минтақамизда тинчлик ва 
барқарорликни мустаҳкамлашга, мам-
лакатимизнинг халқаро майдондаги 
салоҳиятини кенгайтиришга ва хори-
жий давлатлар билан кенг қамровли 
ҳамда ўзаро манфаатли алоқаларни 
ривожлантиришга хизмат қилаётгани-
ни эътироф этишди.

Анжуман сўнггида мутахассислар 
журналистларни қизиқтирган савол-
ларга жавоб қайтарди.

Тоштемир ХУДОЙҚУЛОВ,
“Ўзбекистон овози” мухбири.

ЎЗБЕКИСТОН ТАШҚИ СИЁСАТИНИНГ 
УСТУВОР ЙЎНАЛИШЛАРИДАН БИРИ —
Марказий Осиё минтақаси, биринчи навбатда Қозоғистон, Қирғизистон, Тожикистон ва Туркманистон каби 
қўшни давлатлар билан узоқ муддатли ва манфаатли муносабатларни кенгайтириш ва ривожлантиришдир

Миллий матбуот марказида Ташқи ишлар вазирлиги то-
монидан “Мамлакатимиз олиб бораётган очиқ, прагматик 
ва амалий ташқи сиёсатни инобатга олган ҳолда Ўзбекис-
тон Республикасининг Ташқи сиёсий фаолият концепция-
сини такомиллаштириш борасида белгиланган устувор 
вазифалар” мавзуида матбуот анжумани ўтказилди.

Иқтидорли ёшлар — Ватан 
умиди, Миллат таянчи. Ўзбекис-
тон — ёшлар мамлакати.

Президентимиз Шавкат Мир-
зиёев ёшларимиз орзу ва умид-
ларига, ташаббус ва интилиш-
ларига, билим эгаллашларига, 
хорижда тажриба алмашиш-
ларига кенг имконият яратиш 
зарурлигини ҳар доим таъкидлаб 
келмоқда.

“Янги Ўзбекистоннинг истеъ-
додли ёшлари” китоби ҳам мана 
шу вазифалар ижросига бағиш-
ланган. Мазкур тўпламнинг ик-
кинчи жилдига республика олий 
таълим муассасаларининг ма-
гистратура, бакалавр босқичла-
рида таҳсил олаётган иқтидорли 
ёшлар, докторантлар, шунингдек, 
вазирлик ва идораларда фаолият 
кўрсатиш билан бир қаторда 
илмий тадқиқот ишлари олиб бо-
раётган ёш олимларнинг илмий 
ишлари жамланган.

Иқтидорли ёшлар таълими ва 
тарбияси, уларга кўрсатилаётган 
эътибор ва ғамхўрликлар бир кун 
келиб, ўз мевасини бериши ҳақи-
қатдир. Бугун мана шу тўпламдан 

мақолалари ўрин олган ёшлар 
орасидан эртага бухорийлар, хо-
размийлар, термизийлар, насафий-
лар, самарқандийлар, фарғонийлар 
етишиб чиқишига ишонамиз.

— Президентимиз ёшлар 
муаммоларини нафақат мамла-
катда, балки халқаро доираларда 
кўтариб, уларни ҳал этиш юзаси-
дан таклиф ва тавсияларини ил-
гари суриб келмоқда. Бу борада 
бугун амалий ишлар қилиш вақти 
келди, деб ўйлайман.

“Янги Ўзбекистоннинг истеъ-
додли ёшлари” тўпламига менинг 
ҳам мақолам киритилганидан 
жуда ҳаяжонландим, — дейди 
Самарқанд давлат университети 
магистранти Ҳасан Орипов. — Бу 
лойиҳа мамлакатимиз ёшларини 
илмий изланишларга ундовчи, 
ёшларда эртанги кунга ишонч 
ва умид уйғотувчи ғоядир. Мени 
қувончимни, ютуғимни кўрган тенг-
дошларим ҳам танловда иштирок 
этиб, китобнинг кейинги жилдлари-
да мақолалари билан қатнашишга 
ҳаракат қилишмоқда. Фурсатдан 
фойдаланиб, ушбу лойиҳа ташки-
лотчиларига ўз миннатдорлигимни 

билдирмоқчиман.
— Ўзбекистон Республикаси 

Олий ва ўрта махсус таълим 
вазирлиги, Истеъдодли ёшлар-
ни қўллаб-қувватлаш Улуғбек 
жамғармасининг ушбу танлов ва 
лойиҳасида иштирок этиш ния-
тида бўлган ёшлар сафи кундан 
кунга ортаётгани қувонарлидир, 
дейди Олий ва ўрта махсус таъ-
лим вазири ўринбосари Узоқбой 
Бегимқулов. — Умид қиламанки, 
келажакда ҳар бир олий ўқув 

юрти ёшларининг илмий ишла-
ри жамланган мана шундай ки-
тобларни кўплаб нашр этамиз. 

Китоб тақдимоти маросимида 
СамДУ профессор ўқитувчилари 
ва талабалар иштирок этди.

Отабек Саъдуллаев,
Самарқанд давлат 

университети
филология факультети 2-курс 

талабаси
 Шавкат АКРАМОВ олган суратлар.

“ЯНГИ ЎЗБЕКИСТОННИНГ ИСТЕЪДОДЛИ ЁШЛАРИ”
Самарқанд давлат университетида мана шу номда чоп этилган китоб тақдимоти ўтказилди

ЁШЛАР БУ КИТОБНИ ЎҚИШИ КЕРАК...

Китоб байрамини Самарқанд давлат 
университети ректори, профессор, Олий 
Мажлис Сенати аъзоси Рустам Холму-
родов кириш сўзи билан очди. Мазкур 
китобнинг тузувчи ва нашр учун масъ-
улларига, ушбу муҳим лойиҳа раҳбари 
академик Оқил Салимовга алоҳида мин-
натдорлик билдирди.

Ташқи сиёсатимизнинг устувор йўналиши бўлган Марказий Осиё 
давлатлари билан кўп асрлик дўстлик ва яхши қўшничилик, 

стратегик шериклик ва ўзаро ишонч руҳидаги алоқаларимизни 
янада мустаҳкамлашга алоҳида эътибор қаратамиз.

МУРОЖААТНОМА

БУЮК ЖАДИДНИНГ ВАТАНГА ҚАЙТИШИ

ТЎҚСОНБОСТИ ЭКИНЛАР

1246 НАФАР 
ХОТИН-ҚИЗГА
уй-жой сотиб олиш учун 21 
миллиард 746 миллион сўм 
миқдордаги бошланғич бадал 
тўлаб берилди

МАЪРИФАТПАРВАР ОЛИМ САИДРИЗО АЛИЗОДА ТАВАЛЛУДИНИНГ 134 ЙИЛЛИГИГА

Миллий матбуот марказида Маҳалла 
ва оилани қўллаб-қувватлаш вазирлиги 
томонидан «Маҳалла ва оилани 
қўллаб-қувватлаш вазирлиги фаолиятига 
бир йил: сарҳисоб ва истиқболдаги 
режалар» мавзуида матбуот анжумани 
ўтказилди. Унда вазирликнинг масъул 
ходимлари  ўтган бир йил давомида 
амалга оширилган ишлар, камчилик ва 
ютуқлар ҳамда келгусидаги режалар 
ҳақида батафсил маълумот берди.

Тадбирда вазирлик томонидан 
аҳоли осойишталигини таъминлаш, 
нуронийлар ижтимоий фаоллигини 
ошириш, маҳаллани жиноятчиликдан 
холи ҳудудга айлантириш каби муҳим 
вазифалар қаторида хотин-қизларни 
ижтимоий жиҳатдан қўллаб-қувватлаш, 
уларнинг турли соҳаларда ўз қобилияти 
ва имкониятларини рўёбга чиқариши учун 
шарт-шароитлар яратиш, касб-ҳунарли 
қилиш, бандлигини таъминлаш, 
айниқса, оғир турмуш шароитида 
яшаётган аёлларга кўмак бериш 
масалаларига алоҳида эътибор қаратиб 
келинаётганлиги таъкидланди.

Маълумотларга кўра, ўтган йилда 
ажралиш ёқасига келиб қолган 20952 та 
оила яраштирилган. 

— Президентимизнинг ташаббуси 
билан мамлакатимизда ижтимоий, 
ҳуқуқий, психологик қўллаб-қувватлашга, 
билим ва касб-ҳунар ўрганишга эҳтиёжи 
ҳамда иштиёқи бор ишсиз ёшлар, 
хотин-қизлар билан манзилли ишлаш 
бўйича йўлга қўйилган янги тизим, яъни 
“Аёллар дафтари”ни шакллантириш 
орқали 30 ёшдан юқори бўлган 11 
минг нафар хотин-қизга тижорат 
банклари томонидан 1 триллион 
сўмдан ортиқ кредит маблағлари 
ажратилишига кўмаклашилди, — дейди 
Маҳалла ва оилани қўллаб-қувватлаш 
вазирлиги бошқарма бошлиғи Ўғилой 
Ўрозова. — Хотин-қизларни ва оилани 
қўллаб-қувватлаш жамғармаси 
томонидан 3335 нафар хотин-қизнинг 
кичик бизнес лойиҳалари учун 70 
миллиард 922 миллион сўм маблағ 
ажратилди. Бундан ташқари, 433 мингга 
яқин хотин-қиз “Аёллар дафтари”га 
киритилди ва бугунги кунга келиб ушбу 
дафтардаги 80175 нафар аёлнинг 
муаммолари ўрнатилган тартибда ҳал 
этилди.  100 мингга яқин хотин-қизнинг 
эса бандлиги таъминланиб, 41110 нафар 
аёлнинг тадбиркорлик фаолияти йўлга 
қўйилди.

Оғир ижтимоий шароитда яшаётган 
1246 нафар хотин-қизга уй-жой сотиб 
олиш учун Хотин-қизларни ва оилани 
қўллаб-қувватлаш жамғармаси 
ҳисобидан 21 миллиард 746 миллион 
сўм миқдордаги бошланғич бадаллар 
тўлаб берилди ва ногиронлиги бўлган 
4213 нафар хотин-қиз реабилитация 
воситалари билан таъминланишига 
кўмаклашилди.

Тадбирда вазирлик ташаббуси 
билан жойларда 472 та маҳалла биноси 
янгидан қурилиб, 166 тасининг биноси 
реконструкция қилингани ҳамда вазирлик 
ҳузуридаги «Обод ва хавфсиз маҳалла» 
жамғармаси ҳисобидан маҳаллаларнинг 
моддий-техника базасини янада 
мустаҳкамлаш мақсадида 4 миллиард 
700 миллион сўм маблағ ажратилгани 
тўғрисида ҳам маълумот берилди. 

Матбуот анжумани сўнггида бугунги 
кунда хотин-қизларни ижтимоий жиҳатдан 
қўллаб-қувватлаш, уларнинг бандлигини 
таъминлаш, айниқса, оғир турмуш 
шароитида яшаётган аёлларга яна 
қандай ёрдам ва кўмак бериш лозимлиги 
борасида журналистларни қизиқтирган 
саволларга мутахассислар жавоб 
қайтарди.

Тоштемир ХУДОЙҚУЛОВ,
“Ўзбекистон овози” мухбири.

ТАДБИР

Саидризо Ализода 1887 йил 15 феврал-
да Самарқандда таваллуд топган. Самар-
қанддаги мадрасалардан бирида олти йил 
таҳсил олгач, ўша ердаги Демуров босмахо-
насига ҳарф терувчи бўлиб ишга киради. У 
бу ерда рус тилини ўрганади, рус тилида чоп 
этилган газеталарни ўқиб савод чиқаради. 
Ана шу даргоҳ Саидризо Ализода тақдирини 
матбуот билан бир умрга боғлаб қўяди. 

Босмахонада ёши анчага борган фран-
цуз аёли ишлар эди. У француз тилини ёш 
Ализодага ўргатади. Кейинчалик у инглиз, 
немис, араб тилларини ҳам шу ерда ўргана-
ди. Иврит тилини ўрганиш учун яҳудийлар 
яшайдиган маҳаллага қатнайди. Ализодани 
ўз яқинлари руслар атрофида ўралашиб 
юрганлиги учун ёқтиришмайди. 

Саидризо Ализода ўзбек, тожик, рус 
тилларида мақолалар ёза бошлайди. Маҳ-
мудхўжа Беҳбудий томонидан чоп этилган 
«Самарқанд» газетаси, «Ойина» журнали 
билан ҳамкорлик қилади.  1914 йилда ўз 
ҳисобидан ўзбек тилида «Телеграф хабар-
лари» номли варақа чиқаради. 1917 йилда 
«Шарқ» газетасида муҳаррир, «Ҳуррият» га-
зетасида таржимон ва мухбир, 1922 йилдан 
«Зарафшон» газетасида бўлим мудири бў-
либ ишлайди. 1919 йилда «Шарқ машъали» 
номи билан ҳафталик журнал ташкил этади. 
Адади 4 минг нусхага яқин бўлган ушбу ма-
жалла Ўрта Осиё, Кавказортидан ташқари, 
Афғонистон, Эрон, Туркия, Ҳиндистон ва бир 
қанча араб мамлакатларига тарқалган эди.

Саидризо Ализоданинг  танқидий ма-
қолалари, фельетонлари Баҳлул, Замбур, 
Ранжбар, Боғишамолий, Шапалоқ, С.А. каби 

тахаллуслар билан «Туркистон хабарлари», 
«Камбағаллар ўқи», «Ҳуррият», «Меҳнаткаш-
лар товуши», «Бухорои шариф», «Турон», 
«Самарқанд овози» газеталари, «Машраб», 
“Мулла Мушфиқий» журналларида чоп 
этилган. Шўро инқилобигача бўлган даврда 
у биринчилардан бўлиб маҳаллаларда 
камбағал деҳқон фарзандлари учун жадид 
йўналишидаги мактабларни очди ва у ерда 
муаллимлик қилади. Ўтган йиллар мобай-
нида Саидризо Ализода жадидчилик ҳара-
катининг пешқадамларидан бири сифатида 
«Сарфи араб», «Туркий алифбо», «Тарих», 
«Жуғрофия», «Риёзиёт», «Ҳандаса», «Та-
биат», «Дин вожиблари», «Низомнома», 
«Бадан тарбияси», «Илми фазо» номли ўн 
битта дарслик тузади. Ўзбек мактаблари 
учун  «Биринчи йил» номли алифбо ёзиб, 
бепул тарқатади. Тожик тилида «Сарф ва 
наҳв» (1924), ўзбек тилида «Ҳосилот» (1926) 
китобларини ёзиб чоп эттиради. У Самар-
қандда яшайдиган руслар учун кечки курс 
очиб, уларга ўзбек ва форс-тожик тилларини 
ўргатади. Маърифатпарвар аллома Абдулла 
Шоиқ билан янги озарбайжон алифбосини 
тузади, 1933-1934 йилларда икки жилдлик 
русча-тожикча луғат тузиб, нашр эттиради. 

Саидризо Ализода 1933-1937 йилларда 
ҳозирги Самарқанд давлат университетида 
талабаларга араб ва форс тилларидан дарс 
беради. Улар орасида ўша пайтда шу ерда 
таҳсил олаётган Ҳамид Олимжон, Ўткир 
Рашид каби шоирларга, журналист Шароф 
Рашидов, файласуф Иброҳим Мўминов каби 
кўплаб таниқли инсонлар бўлган. 

Саидризо Ализода ўз умри давомида 13 
тилда гапиришни, ёзишни мукаммал эгал-
лади. У Пушкин, Толстой, Гогол, Мопассан, 
Карамзин ва бошқа классик ёзувчиларнинг 
асарларини ўзбек тилига таржима қилди. 
Қомусшунослик, география, тарих, астро-
номия, араб грамматикаси сингари жами 23 
та китоб ёзди. Маҳмудхўжа Беҳбудий билан 
«Самарқанд» газетасида елкама-елка ишла-
ган дамларида газета саҳифаларида нопок 
мансабдор тўраларни танқид қилди. Ализода 
халқнинг илмли, маърифатли, маданиятли 
бўлишига ҳисса қўшишни ўзининг ҳаёт маз-

муни деб билди ва ўша пайтда шўро тузуми 
ёш авлоднинг илмли бўлиши учун шароит 
яратиб беради, деб ишонди. Ўзининг маъна-
вий уйғониш давридаги жўшқин ва серқирра 
фаолияти ва хизматлари учун маърифат 
қаҳрамони деган унвон билан тақдирланди. 
Йиллар ўтиб, у большевиклар сиёсатининг 
мукаммал эмаслигини фаҳмлаб етади ва 
1923 йилда партия сафидан чиқади. 

Серқирра олим боши устида қора бу-
лутлар айланаётганидан ташвишга тушиб, 
ўзининг илмий-тадқиқот ишларини Лоҳурдан 
меҳмон бўлиб келган Мирмуҳаммад Гармони 
Афғон деган ноширга яширинча бериб юбо-
ради. Улар ичида улуғ аллома томонидан 
ёзилган «Маросилот», «Туркистон тарихи», 
«Русия тарихи», «Умумий Европа тарихи», 
«Ислом тарихи», «Ислом ақидалари», «Фазо 
илми» китоблари, «Саодат асри» номли ро-
мани ва таржима  асарлари бўлган. Афғон 
ноширига берилган китоблар тақдири узоқ 
вақт номаълум бўлиб келди, фақат кейинча-
лик улар 1923-1933 йилларда Лоҳурда чоп 
этилгани маълум бўлди.

С. Ализода «Капитан қизи», «Борис Го-
дунов», «Дубровский», «Евгений Онегин», 
«Тирилиш», «Ревизор», «Цемент», «Пўлат 
қандай тобланди» асарларини русчадан 
ўзбек, форс, тожик тилларига ўгирган. Ибн 
Сино, Фирдавсий, Низомий, Фузулий, Навоий 
асарларидан рус тилига таржима қилган. 
Французчадан Мольер, Мопассан, инглизча-
дан Эптон асарларидан таржималар қилган. 

1937 йил Саидризо Ализодани ҳибсга 
олиш учун Москвадан буйруқ келади. Кўп 
тилларни билганлигини рўкач қилиб, уни 
жосусликда айблашади. Терговда Ализода 
савод ошириш мақсадида тил ўрганганлиги-
ни ва бу унга илмий изланишларда қўл кели-
шини айтиб, ўзини ҳимоя қилади. Терговчи 
Мерецков айблов тутуриқсиз бўлганлигини 
албатта билган, лекин юқоридан келган буй-
руқни бажариши шарт эди. 

Ализодани қандай қилиб бўлмасин, Анг-
лия разведкасида жосус бўлиб ишлаганини 
тан олдириш керак эди. «Юқоридан» келган 
кўрсатмага амал қилган ҳолда Мерецков 
унинг жосуслик фаолиятини исботлаш учун 

гувоҳлар борлигини билдиради. Унга бошқа 
айблар ҳам қўйилади. Хусусан, Ализода 
мажлисларда Сталин портретининг орқа 
томонини осиб қўйган, дея айблашади. 
Унинг дўстлари қаттиқ босим ва қийноқлар 
остида Ализодага қарши кўрсатмалар бериб, 
туҳматдан иборат бўлган ёзувларга имзо 
чекишади. (Гувоҳлардан бири ўлимидан икки 
кун олдин Ализоданинг неварасидан кечирим 
сўраб, уни туҳмат этишга мажбур қилганлик-
ларини тан олган). Ализода дўстлари билан 
юзма-юз қилишни талаб қилади, лекин маҳ-
бусни Тошкентга жўнатишади.

Орадан қирқ йил ўтганидан сўнг, 1985 
йилда набираси Фарҳод Ализода бобосининг 
хокини Самарқандга кўчириш арафасида 
унинг жағларида биттагина тиши қолганини 
кўрган. Владимир турмасининг ўша пайтлар-
даги қўриқчиси Ричаговнинг шарофати билан 
Саидризо Ализоданинг жасади ном-нишон-
сиз кўмилмаган. У Ализоданинг айбсизлиги-
ни билган ва бир кун келиб унинг жасадини 
ватанига олиб кетишларига ишонган.

1987 йилда Ализоданинг невараси 
Фарҳод Ализода Владимирдаги ДХК архи-
вига боради ва бобосининг тергови қандай 
олиб борилганлигини аниқлайди. Саидри-
зо Ализоданинг шахсий делосида латта 
парчалари, папирос қоғозлари сақланган. 
Бунинг эвазига у ўзи учун бериладиган нон-
ларни қамоқхона кузатувчиларига берган. 
Уларда шеърлар ва қамоқхона ҳаёти қайд 
этилган. Бу нарсаларнинг сақланиб қоли-
шига яна бир сабаб, «сиёсий маҳбус»нинг 
барча фикрлари араб имлосида ва форс 
тилида ёзилган ва бу ёзувни қамоқхона 
бошлиқлари ҳам тушунмаган. Кўпгина 
латта парчаларида ҳатто қон излари ҳам 
қолган. Маълум бўлишича, Ализода шўро 
давридаги энг даҳшатли қамоқхоналар-
дан бирида, бир кишилик камерада 8 йил 
умрини ўтказган. Энг фожиали томони, 
Ализодага ёлғон кўрсатма берган одам 
унинг энг яқин дўсти эди. У кейинчалик 
машҳур ёзувчига айланади ва орадан бир 
йилча ўтиб, у ҳам НКВД томонидан қамоққа 
олиниб, Сибирга сургун қилинади ва ўша 
ерда оламдан ўтади.

Ализода халқ душмани деб эълон қилин-
гандан кейин шаҳар ижроия қўмитасида фао-
лият кўрсатаётган ўғли, фабрикада ишлаб 
турган укаси ҳибсга олинади. Ализоданинг 
оиласи боқувчисиз қолади. Ўша пайтда Саид-
ризо Ализоданинг янги китоби чоп қилинган 
бўлиб, катта қийматдаги қалам ҳақи олиш 
имконияти бор эди. Лекин терговчи Ализодага 
пулни банкдан олиш учун ишончнома ёзишга 
pyxcaт бермайди. Латта парчаларидаги ёзув-

лардан маълум бўлишича, унга икки марота-
ба айблов эълон қилинган бўлиб, ҳеч бири 
исботлаб берилмаган. Ализода айбловларни 
тан олмаганлиги, ҳужжатларни имзоламаган-
лиги учун ваҳшийларча қийноққа солинади. У 
қийноқлар туфайли ҳушидан кетар, ўзига ке-
лиши учун маҳбус устидан музли сув қуйилиб, 
яна қийноққа олинарди. 

Ализода уч йил мобайнида Тошкентдаги 
тергов камерасида ҳибсда сақланган ва 
тинимсиз қийноқларга солинган бўлса-да, 
уни руҳан синдира олишмаган. Кейинчалик 
Москвада Ализодага ҳукм чиқарилиб, уни 
Тобольскка – бир пайтлар декабристлар 
жазо муддатларини ўтаган жойга сургун 
қиладилар. Кучли қийноқ ва совуқ натижа-
сида Саидризо Ализода сил касалига муб-
тало бўлади. Унинг ўлиб қолишидан қўрққан 
турма раҳбарияти Саидризо Ализодани 
Владимир шаҳридаги сиёсий маҳбуслар 
сақланадиган жазони ўташ колониясига 
жўнатади. Оғир қийноқлар, руҳий босимлар 
Ализоданинг соғлиғига таъсир қилиб, у ўша 
ерда вафот этади.

Саидризо Ализоданинг невараси Фарҳод 
Ализода узоқ йиллар мобайнида бобосининг 
қамоқхоналарда кечган ҳаёт йўлини ўрганди, 
изланди. У 1987 йилда Владимир шаҳридаги 
турма қабристонидан мустабид шўро тузуми 
таҳқирларига бардош бериб, руҳан синмаган, 
Ватан озодлиги учун жонини фидо қилган 
бобосининг қабрини топди. Ф.Ализода шаҳар 
ҳокимидан бобосининг хокини Самарқандга 
олиб кетиш учун рухсат сўрайди. Ҳоким 
Саидризо Ализоданинг иврит тилини бил-
ганини эшитиб, шундай дейди: «Биз бобон-
гизни биламиз. Meн яҳудий бўлганим ва бу 
тилни билмаганим учун афсусдаман. Сизга 
албатта ёрдам бераман».

Маърифатпарвар инсон, Ватан фидо-
йиси Саидризо Ализода хокини Самар-
қандга қўйиш учун маҳаллий ҳокимиятдан 
рухсат олиш жараёни, минг афсуски, жуда 
узоқ йиллар давом этди. Тириклигида рўш-
нолик кўрмаган улуғ алломанинг табаррук 
хоки, безовта руҳи маҳаллий амалдорлар 
кибри, диёнатсизлиги туфайли анча сарсон 
бўлди. Фарҳод Ализода ўн йил давомида 
бобосининг қабрини кўчириб келиш учун 
керакли ҳужжатларни тўплади. Ва ниҳоят, 
узоқ сарсонгарчиликлардан сўнг улуғ ин-
соннинг хоки ўз юртига қайтди ва Самар-
қандда қўним топди. Ва л ҳамдулиллаҳи 
биссавоб...

Бахтиёр ШАРИПОВ,
журналист.

— Тўқсонбости экинларни 
экишга бизнинг Ургут тумани-
нинг иқлим шароити, тупроқ 
унумдорлиги тўлиқ тўғри 
келади – деди у. — Бу йил 
туманда 26 гектар ерда шу 
усулда пиёз ва саримсоқпиёз, 
шунингдек, яна 198 гектар 
майдонга сабзи, карам, ош 
лавлаги, турли хил кўкатлар 
етиштириш режалаштирилган. 
Айни пайтда бу экинларнинг 
аксарияти экилган, парвариш 
қилинмоқда. Қолган юмушлар 
ҳам об-ҳавонинг қулай вақти-
дан фойдаланган ҳолда давом 
эттирилмоқда. Экинларни 
кузда экиб, қор остида қолди-
риш усулига тўқсонбости деб 
айтилади. Бундай экинларнинг 
уруғлари эрта кўкламда бар-
вақт униб чиқиб, тез ривож-
ланиши ҳисобига эрта ҳосил 
беради. Бу усул яхшигина 
даромад манбаи бўлиш билан 
бирга, аҳолининг эртаки саб-
завот маҳсулотларига бўлган 
талабини қондириш имконини 
беради.

Ургут туманида қишлоқ 
хўжалигини ривожлантириш 
борасида катта ишлар қи-
линаётганига гувоҳ бўлдим. 
Саноат ҳам жадаллик билан 
тараққий этмоқда.

— Туманимизда саккизта 
“Томорқа хизмати” масъу-
лияти чекланган жамиятини 
ташкил қилиб, учтасининг 

фаолиятини тизимли равиш-
да йўлга қўйдик, — дейди 
Беҳзод Тугалов. — Ушбу 
томорқа хизмати тумандаги 
32 та маҳалла фуқаролар йи-
ғинига бириктирилиб, 16273 
та хонадонни қамраб олган. 
Мева-сабзавотчилик ва пар-
рандачилик йўналишида 6 та 
ишлаб чиқариш кооперация-
лари ташкил қилинди. Уларга 
282 гектар ер майдони ажра-
тилиб, 546 нафар ишсиз ва 
кам таъминланган фуқаролар 
жалб қилинди. Йил охирига 
қадар яна шундай 5 та сабза-
вотчилик ва картошкачилик 
йўналишлари бўйича коопе-
рациялар ташкил қилишни 
ва уларга меҳнатда банд 
бўлмаган, кам таъминланган 
оилалар вакилларини жалб 
этишни режалаштирганмиз.

Хонадонлар кесимида 
томорқалардан самарали 
фойдаланиш бўйича аниқ чо-
ра-тадбирлар ишлаб чиқилган. 
Жорий йил бошида ишчи гуруҳ 
ташкил этилиб, хонадонларга 
тегишли томорқалар хатлов-
дан ўтказилди. Ҳар бир қиш-
лоқнинг географик жойлашуви, 
аҳолисининг миришкорлиги 
эътиборга олинган ҳолда экин-
ларни экиш режаси тасдиқ-
ланди. “Бир маҳалла — бир 
маҳсулот” тамойили асосида 
18 та маҳаллада экин экиш 
ва маҳсулот етиштириш йўлга 

қўйилди. 10 та маҳаллада бу 
йўналишдаги ишлар давом 
эттирилди.

Бу жараёнларда тумандаги 
1171 фермер хўжаликлари 
10539 нафар ёрдамга муҳтож 
хонадонларга томорқаларни 
ҳайдаш, мевали дарахтлар, 
сабзавот уруғлари, кўчат 
етказиб беришда жонбозлик 
кўрсатди.  Аҳоли томорқалари-
да етиштирилган маҳсулотлар 
нафақат хонадонларнинг дас-
турхонини, балки бозорларни 
безади. Учта мева-сабзавот-
чилик кластери фаолиятини 
йўлга қўйганимиз ҳам яхши 
натижа берди. Улар фермер 
хўжаликлари билан шартнома 
тузиб, етиштирилган қишлоқ 
хўжалиги маҳсулотларини экс-
порт қилиш, қайта ишлаш ва 
ички истеъмолга йўналтириш 
бўйича ишларни амалга ошир-
моқда. Бу кластерлар янги иш 
ўринларини яратиш бўйича 
ҳам яхши кўрсаткичларга эга.

Ургут туманининг асо-
сий ҳудудини тоғ ва тоғ олди 
зоналар ташкил қилади. Ана 
шу ерлардан самарали фойда-
ланиш, аҳолининг бандлигини 
таъминлаш ва рўзғорини янада 
фаровон қилиш мақсадида  
10 000 гектар ер майдони 
лойиҳа асосида фуқароларга 
фермер хўжаликларини ташкил 
этиш учун берилди. Ер майдо-
нига табиий иқлим шароитини 

ҳисобга олган ҳолда унаби, 
писта, бодом, ёнғоқ, узум, шу-
нингдек, картошка, сабзи каби 
сабзавотларни экиш белги-
ланди. Бунинг натижасида 900 
та фермер хўжалиги ташкил 
қилиниб, ердан самарали 
фойдаланишнинг аниқ тизими 
яратилди.

Туманимизда чорвачилик, 
балиқчилик, паррандачилик ва 
қуёнчиликни ривожлантириш 
бўйича ҳам манзилли дастур 
асосида иш олиб бораяпмиз.   
Бу йўналишдаги ишларни ҳам 
аниқ чора-тадбирлар асоси-
да қилаяпмиз. Ургутликлар 
азалдан уста миришкор ва чор-
вадор бўлиб келган. Энди ба-
лиқчилик ва қуёнчилик бўйича 
тадбиркорликни йўлга қўйдик. 

Фурсатдан фойдаланиб, 
яхши ният билан катта ре-
жаларни мақсад қилаётган 
суҳбатдошимизнинг ўзи билан 
яқиндан танишишга жазм 
қилдим.

– Самарқанд шаҳридаги 
Боғишамол маҳалласида 
туғилганман. Лекин Ургутни, 

маҳаллаларини, далаларини, 
тоғларини жуда яхши биламан, 
– дейди Беҳзод Тугалов. – 
2006 йилда Самарқанд давлат 
қишлоқ хўжалиги институтини 
тугатганман. Ўқишга киргуним-
га ва тугатгунимга қадар Ургут 
туманидаги “Найман” фермер 
хўжалигида иш бошқарувчи бў-
либ ишладим. Кейин фермер 
хўжалик раиси, туман фер-
мерлар кенгаши раиси бўлиб 
фаолият кўрсатдим. 2015 
йилдан Ургут тумани қишлоқ 
ва сув хўжалиги бўлими бош-
лиғи, 2018 йилдан эса ҳозирги 
лавозимда фаолият кўрсатиб 
келаяпман. 

Инсон яхши мақсадлар 
билан ҳаракат қилса, албатта, 
ўз орзу-ниятларига эришади. 
Бугун Ургут туманида қишлоқ 
хўжалиги соҳасида эриши-
лаётган ютуқларда Беҳзод 
Тугалов каби яхши ниятдаги ва 
тинимсиз ҳаракатдаги инсон-
ларнинг катта хизмати бор. 

Ойгул РАЗЗОҚОВА,
журналист.

1945 йил. Россиянинг Владимир шаҳрида жойлашган 
турманинг бир кишилик камераси жуда совуқ эди. Шунга 
қарамасдан, бу ерда ўтирган маҳбус ички кўйлагини 
ечиб, унга нималарнидир ёза бошлади... У қачонлардир  
ёр-биродарлари, келажак авлод қатағон қурбони сифатида 
айбсиз қамалган маҳбусни қай даражада хўрлашганларини 
билиб олишларига ишонарди. Бу киши йирик аллома, 
серқирра олим Саидризо Ализода эди...

ер майдонларидан самарали фойдаланиш гарови
Давлатимиз раҳбарининг шу йил 15 октябрдаги 

“Саримсоқпиёз ҳамда тўқсонбости усулида сабзавот 
маҳсулотларини етиштириш ва экспорт қилишни 
кўпайтириш чора-тадбирлари тўғрисида”ги қарори 
билан танишар эканман, хаёлим Ургут томонларга 
кетди. Гап шундаки, бундан бир ойлар олдин 
хизмат сафари билан Ургутга борганимда туман 
ҳокимининг қишлоқ ва сув хўжалиги масалалари 
бўйича ўринбосари Беҳзод Тугалов ҳозирги 
пандемия шароитида аҳолининг қишлоқ хўжалик 
маҳсулотларига бўлган эҳтиёжини тўла қондириш, ер 
майдонларидан самарали фойдаланиш мақсадида 
тўқсонбости экинларни экишга ҳам катта эътибор 
қаратилаётганини гапириб берди.

РЕКЛАМА ЎРНИДА

Хонадонлар кесимида 
томорқалардан самарали 
фойдаланиш бўйича 
аниқ чора-тадбирлар 
ишлаб чиқилган. Жорий 
йил бошида ишчи 
гуруҳ ташкил этилиб, 
хонадонларга тегишли 
томорқалар хатловдан 
ўтказилди. Ҳар бир 
қишлоқнинг географик 
жойлашуви, аҳолисининг 
миришкорлиги 
эътиборга олинган 
ҳолда экинларни экиш 
режаси тасдиқланди. 
“Бир маҳалла — бир 
маҳсулот” тамойили 
асосида 18 та маҳаллада 
экин экиш ва маҳсулот 
етиштириш йўлга 
қўйилди. 10 та маҳаллада 
бу йўналишдаги ишлар 
давом эттирилди.

Буюк бобокалонимиз Абу Али ибн Сино, бундан минг 
йил олдин “Довюрак ва ботир инсонлар келажакда содир 

бўладиган қийинчиликлардан қўрқмайди”, деб бежиз 
айтмаган.

МУРОЖААТНОМА

МАЛАКА ТОИФАСИ
тўғридан-тўғри (аттестациядан 
ўтказилмасдан) берилади

Таълим муассасаларининг қуйидаги 
жисмоний тарбия фани ўқитувчиларига 
малака тоифаси (лавозим) тўғридан-тўғри 
(аттестациядан ўтказилмасдан) берилади:

● туман (шаҳар) миқёсидаги спорт му-
собақаларининг биринчи ўрин совриндор-
ларини тайёрлаган таълим муассасалари 
жисмоний тарбия фани ўқитувчиларига – 
иккинчи малака тоифаси (катта ўқитувчи 
лавозими);

● вилоят миқёсидаги спорт мусобақа-
ларининг биринчи ўрин совриндорларини 
тайёрлаган таълим муассасалари жисмоний 
тарбия фани ўқитувчиларига – биринчи ма-
лака тоифаси (етакчи ўқитувчи лавозими);

● халқаро ҳамда республика миқёси-
даги спорт мусобақаларининг биринчи, 
иккинчи ва учинчи ўрин совриндорларини 
тайёрлаган таълим муассасалари жисмо-
ний тарбия фани ўқитувчиларига – олий 
малака тоифаси (бош ўқитувчи лавозими).

ЖИНОЯТ ИШИДА
ҲИМОЯЧИ ИШТИРОК ЭТИШИ 
ШАРТ БЎЛГАН ҲОЛАТЛАР 
КЕНГАЙТИРИЛДИ

Қонун билан Жиноят процессуал ко-
дексига киритилган қўшимчаларга кўра:

● шахс амалда ушланган ёки уни уш-
лаш билан боғлиқ тезкор-қидирув тадби-
ри якунланган пайтдан бошлаб, у билан 
боғлиқ процессуал ҳаракатлар амалга 
оширилгунга қадар ҳимоячи билан холи 
учрашиши таъминлади;

● тезкор-қидирув фаолиятни амал-
га оширувчи органлар томонидан гумон 
қилинувчи, айбланувчи, судланувчидан 
аризалар, тушунтиришлар ва кўрсатув-
лар олиш суриштирувчи, терговчи, проку-
рор ёки судъянинг ёзма рухсатига асосан 
фақат ҳимоячи иштирокида амалга оши-
рилади (ҳимоячидан воз кечилган ҳоллар 
бундан мустасно). 

● Шунингдек, Жиноят процессуал ко-
дексга киритилган ўзгартиришларга кўра 
ушлаб туриш муддати шахс амалда уш-
ланган пайтдан эътиборан кўпи билан 48 
соатни ташкил этади (илгари ушбу муддат 
шахс ички ишлар органига ёки ҳуқуқни 
муҳофаза қилувчи органга келтирилган 
вақтдан бошлаб ҳисобланган).

 Ҳимоячи иштирок этиши шарт бўлган 
ҳолатлар тоифасига қуйидагилар кири-
тилди: 

● дастлабки эшитув ўтказилаётган 
ишлар;

● ўта оғир жиноят содир этганликда гу-
мон қилинаётган ёки айбланаётган шахс-
ларга оид ишлар;

● шахсга нисбатан қамоққа олиш ёки 
уй қамоғи тарзидаги эҳтиёт чорасини қўл-
лаш масаласи кўриб чиқилаётган;

● айбига иқрорлик тўғрисида келишув 
тузилган ишлар.

ЁҒОЧ ИМПОРТИ
ҲАЖМИ КАМАЙТИРИЛАДИ

Ёғочсозлик саноати хомашё базасини 
мустаҳкамлаш ва соҳани янада ривожланти-
риш чора-тадбирлари тўғрисидаги ҳукумат 
қарори (84-сон, 19.02.2021 й.) қабул қилинди.

Қарорга кўра, республикада ёғочсоз-
лик соҳасининг хомашё базаси мустаҳкам-
ланади, мебель саноатининг барча йўна-
лишларини ривожлантириш орқали ёғоч 
импорти ҳажми камайтирилади.

Қарорга мувофиқ, 2021–2022 йилларда 
республика ҳудудларида:

● қишлоқ хўжалигида фойдаланишдан 
чиқиб кетган жами 3 173 гектар захирадаги 
ерларда;

● ўрмон фондининг жами 1 327 гектар 
тоғолди ва адир ерларида ёнғоқ, чинор, 
шумтол, қайрағоч ҳамда бошқа мебелбоп 
дарахт турлари экилади.

Мазкур плантацияларни ташкил этиш 
учун жами 2 783,6 минг дона кўчат етишти-
риш назарда тутилган.   

2021 йил 10 мартдан бошлаб мебель 
саноатида ёғоч хомашёси сифатида фой-
даланиладиган павловния, ёнғоқ, чинор, 
шумтол, қайрағоч ҳамда бошқа дарахтлар 
плантацияларини ташкил этувчиларга за-
рур кўчат экиш материаллари шартнома 
асосида етказиб берилади.Адлия вазир-
лиг

Адлия вазирлигининг телеграмдаги 
“Huquqiy axborot” канали.

Буни қарангки, юртимиздаги 
аксарият янги навлар академик 
М.Мирзаев номидаги боғдор-
чилик, узумчилик ва виночилик 
илмий-тадқиқот институтининг 
Самарқанд илмий тажриба стан-
циясида яратилган экан. Қизиқи-
шим ошиб, йўлим тушса, ушбу 
илмий даргоҳга боришни ва бу 
ерда олиб борилаётган изланиш-
лар билан яқиндан танишишни 
мақсад қилган эдим. Ниятим 
холис экан, яқинда у ерга бо-
риб, бир олам таассурот билан 
қайтдим.

Аввало шуни айтиш керакки, 
бу тажриба станцияси анчайин 
бой тарихга эга илмий даргоҳ-
лардан бири ҳисобланади. 1956 
йилда ташкил қилинган ушбу 
станциянинг асосий фаолияти 
мевалар ва узумнинг ноёб нав-
ларини қўшни ва хорижий дав-
латлардан олиб келиш, юртимиз 
иқлим шароитига мос ҳосилдор, 
сифатли навларни ажратиб 
олиб, амалиётга тавсия қилиш, 
илм-фан ютуқларидан тўла 
фойдаланган ҳолда боғдорчи-
ликни ривожлантиришдан ибо-
рат бўлиб, айни пайтда бу ерда 
жаҳоннинг илғор тажрибаси, 
замонавий агротехнологиялар 
ҳаётга татбиқ этилмоқда. Бу эса 
ўз навбатида, янги навларнинг 
яратилишида ва ҳосилдорлик-
нинг муттасил ўсиб боришида 
муҳим омил бўлмоқда. 

— Илмий тажриба станция-
мизнинг умумий майдони 417,3 
гектарни ташкил этади, — дейди 
академик М.Мирзаев номидаги 
боғдорчилик, узумчилик ва ви-
ночилик илмий-тадқиқот инсти-
тути Самарқанд илмий тажриба 
станцияси директори Тўлқинжон 
Исломов. — Ушбу майдонда 
боғдорчилик, узумчилик билан 
бирга қишлоқ хўжалиги маҳсулот-
ларининг янги навларини яратиш, 
кўчатзорларни ва ёш боғларни 
барпо қилиш каби ишлар илмий-
ликка асосланган ҳолда амалга 
ошириб келинмоқда. Фидойи ус-
тозларимиз ва ҳамкасбларимиз-
нинг саъй-ҳаракати билан бу ерда 
катта мактаб яратилган. Ана шу 
тажрибадан фойдаланган ҳолда 
ҳозирги замонавий ёндашувларга 
ҳам катта эътибор бермоқда-
миз. Масалан, кейинги йилларда 
мамлакатимизда ҳам интенсив 
технология асосида боғ яратиш 
ҳар томонлама ўзини оқлаб, за-
монавий боғдорчиликнинг асосий 
йўналишига айланди. Таҳлиллар 
шуни кўрсатадики, вилоятдаги 
дастлабки интенсив боғлар учун 
пакана ва ярим пакана дарахт 
кўчатлари, томчилатиб суғориш 
технологиялари валюта ҳисобига 
хориждан келтирилган. Кейинча-
лик олим ва мутахассисларимиз 
биринчилардан бўлиб олма, шаф-
толи, ўрик, қароли (олхўри) ва 
бошқа мевали дарахтларнинг туп-
роқ ва иқлим шароитимизга мос 
интенсив кўчатларини яратиб, 
республика бўйича тарқатишни 
йўлга қўйди. Бунинг натижасида 
эса касалликларга чидамли, сер-
ҳосил боғлар яратилиб, мамла-
катимиз иқтисодиётига ҳам катта 
фойда келтирилди. 

Кейинги пайтда фермер хў-
жаликлари билан бирга, деҳқон 
хўжаликлари ва аҳолининг ҳам 
интенсив дарахт кўчатларига 
талаби ортаётганини эътиборга 
олиб, ярим пакана ва пакана 
интенсив дарахт кўчатлари етиш-
тириш йил сайин кўпайтирил-
моқда. Шу билан бирга ёнғоқ ва 
унабининг хориждан келтирилган 

уруғлари асосида кўчатчилик 
йўлга қўйилди. Ҳозир Япониядан 
келтирилган олма, шафтоли нав-
лари нав синаш майдонларида 
ўрганилмоқда ва улардан кўчат 
етиштирилмоқда. Ўзбекистонда 
олма ва шафтоли етиштириш 
технологиясини яхшилаш бо-
расидаги бу изланишларимиз 
билан ўйлайманки, яқин йил-
ларда ўз тажриба мактабимизни 
яратамиз.

Тўлқинжон Исломов билан 
илмий тажриба станциясини 
айланар эканмиз, бу ерда илмий 
тажрибалар олиб бориш учун 
етарлича шароит яратилганига 
гувоҳ бўлдик. Суҳбатдошимизнинг 
айтишича, айни пайтда бу ерда 
илмий йўналишда 2 нафар фан 
номзоди, 3 нафар олий маълу-

мотга эга бўлган илмий ходим 
доимий равишда илмий изланиш-
лар олиб бормоқда. 30 нафарга 
яқин ишчи-ходимлар якдилликда 
фаолият кўрсатаётир. Илмий 
тажриба станциясида 50 ўринли 
боғбонлар мактаби ва 25 ўринли 
ётоқхона тўлиқ таъмирланиб, 
боғбонларни ўқитиш ва малака-
сини ошириш учун барча шароит 
яратилган.

— Хабарингиз бор, бугунги 
кунда давлатимиз раҳбари томо-
нидан боғдорчиликни ривожланти-
ришга катта эътибор берилмоқда, 
— дейди Тўлқинжон.— Бундай 
юксак эътибор бизнинг зиммамиз-
га масъулиятли вазифа юклайди. 
Республика ҳудудларининг тупроқ 
иқлим шароитига мос серҳосил, 
сифатли, янги мева, узум навла-

рини яратиш олдимизда турган 
асосий вазифа саналади. Олим-
ларимиз томонидан яратилган 
мевалар ҳамда узумнинг 50 дан 
ортиқ нави вилоятларимиз иқлим 
шароитларига мослаштирилган. 
Айни пайтда Американинг USAID 
компанияси билан ҳамкорликда 
узумнинг 50 дан ортиқ навлари 
синаш майдонларимизда ўрганил-
моқда. Кези келганда айтишим ке-
рак, ҳозирда давлатимиз томони-
дан Самарқанд вилоятининг дашт 
ва тоғли ҳудудларида интенсив 
технология асосида ёнғоқзор ва 
токзорлар барпо этиш борасида 
катта ишлар қилинмоқда. Жамоа-
миз ҳам ушбу хайрли ишларга му-
носиб ҳисса қўшиш учун астойдил 
ҳаракат қилмоқда.

Суҳбатдошимизнинг айтиши-
ча, қишлоқ хўжалигига ёшлигидан 
қизиққан. Ана шу қизиқишидан ке-
либ чиқиб, Самарқанд қишлоқ хў-
жалиги институтида таҳсил олди. 
Илмий изланиш олиб боришни 
мақсад қилгани учун магистратура 
босқичида ҳам таҳсил олди. Инс-
титутни тамомлагач, Самарқанд 
агроиқтисодиёт коллежида фао-
лият бошлади. Бу ерда ўқитувчи-
ликдан директорликкача бўлган 
йўлни босиб ўтди. Кейинчалик эса 
биз сўз юритаётган илмий тажри-
ба станциясига директор ўрин-
босари вазифасига ишга ўтди. 
2019 йилдан буён ушбу даргоҳга 
раҳбарлик қилиб келмоқда.

— Президентимиз томонидан 
илм-фан ривожига катта эътибор 
берилмоқда, — дейди у. — Ке-

йинги йилларда барча соҳаларда 
илмий ишни мувафаққиятли 
ёқлаётганлар сафи сезиларли 
даражада кенгайди. Профессор-
ўқитувчиларнинг, тадқиқотчилар-
нинг ойлик маошлари оширилди, 
илмий ихтиро қилганлар доимий 
рағбатлантирилмоқда. Буларнинг 
барчаси пировард натижада, 
мамлакатимиз илмий истиқболига 
хизмат қилиши билан аҳамиятли-
дир. Фаолиятим давомида ўзим 
ҳам ходимларимизнинг илмий 
изланишларини рағбатлантириб, 
уларга шароит яратишга ҳаракат 
қиламан.

Бугун дунё саҳнига эътибор 
қаратадиган бўлсак, озиқ-овқат 
хавфсизлиги, аҳолини сифатли 
қишлоқ хўжалик маҳсулотлари би-
лан таъминлаш масаласи глобал 
аҳамият касб этаётганига гувоҳ 
бўламиз. Биз мамлакатимиздаги 
мавжуд имконият ва ресурслар-
дан самарали фойдаланишимиз 
керак. Академик М.Мирзаев но-
мидаги боғдорчилик, узумчилик 
ва виночилик илмий-тадқиқот 
институти Самарқанд илмий 
тажрибалар станциясида амалга 
оширилаётган истиқболли илмий 
тажриабалр ва лойиҳалар халқи-
мизнинг мева-сабзавот, боғдорчи-
лик ва полиз маҳсулотларига бўл-
ган эҳтиёжини тўла қондиришга, 
қолаверса, давлатимизнинг экс-
порт салоҳиятини юксалтиришга 
хизмат қилади.

Ойгул РАЗЗОҚОВА,
журналист.

РЕКЛАМА ЎРНИДА

ЭЪЛОН

ИЛМИЙ ТАЖРИБАЛАР — ИШЛАБ ЧИҚАРИШГА
Бундан бир муддат олдин қишлоқда яшайдиган 

фермер танишларимиздан бири бу йил баҳорда 
боғ яратмоқчи ва янги навдаги кўчатларни экишга 
қизиқаётганини айтиб, мендан бу масалада 
ёрдам сўради. Гарчи боғдорчиликдан деярли 
хабарим бўлмаса-да, унинг раъйини қайтармадим. 
Хайрлашувдан сўнг Интернетга кириб, янги кўчат 
ва мева навларини излаштира бошладим.

«Qo’yliq dehqon bozori» АЖ Кузатув кенгаши 
2021 йил 17 март куни соат 12:00 да акциядор-
ларнинг навбатдаги умумий йиғилиши ўтказили-
шини маълум қилади.

Умумий йиғилиш жамият маъмурий биносида 
ўтади.

Манзил: 100080, Тошкент шаҳри, Бектемир 
тумани, Фарғона йўли кўчаси, Бозор майдони. 
Эл.почта манзили: info@kuylyuk-bozori.uz

Акциядорларни рўйхатга олиш соат 11:00 дан 
12:00 гача амалга оширилади.

Акциядорлар навбатдаги умумий йиғилишини 
ўтказиш тўғрисида хабар қилиш учун жамият 
акциядорлари реестрини шакллантириш санаси 
2021 йил 17 февраль  

Акциядорларнинг навбатдаги умумий йиғили-
шида қатнашиш ҳуқуқига эга акциядорлар реест-
рини шакллантириш санаси 2021 йил 11 март.  

Йиғилиш кун тартиби:
1.Жамиятнинг ижроия органи ва кузатув кенга-

шининг йиллик ҳисоботини, жамиятни ривожланти-
риш стратегиясига эришиш бўйича кўрилаётган чо-
ра-тадбирлар тўғрисидаги ҳисоботларини эшитиш.

2.Жамиятнинг 2020 йил молиявий-хўжалик 
фаолияти якуни бўйича аудиторлик ташкилоти-
нинг МБҲС ва ХМҲС бўйича аудиторлик хулоса-
сини кўриб чиқиш.

3.Жамият тафтиш комиссиясининг ўз ваколат 
доирасига кирадиган масалалар, шу жумладан, 
жамиятни бошқаришга доир қонун ҳужжатларида 
белгиланган талабларга риоя этилиши юзасидан 
хулосалари.

4.Жамиятнинг 2020 йил якуни бўйича йиллик 
ҳисоботини тасдиқлаш.

5. Жамиятнинг 2020 йил якуни бўйича фойда 
ва зарарлари ҳисоб варағини тасдиқлаш, унинг 
фойдасини тақсимлаш.

6.Жамиятнинг 2021 йилга мўлжалланган 
«Бизнес-режаси»ни ҳамда “Даромадлар ва хара-
жатлар сметаси режаси”ни тасдиқлаш.

7.Жамиятнинг директорини сайлаш.
8.Жамиятнинг Кузатув кенгашини сайлаш;
9. Жамиятнинг Тафтиш комиссиясини сайлаш;
10.Жамиятда ўтказилган Корпоратив бошқарув 

тизимини баҳолаш натижаларини кўриб чиқиш;
11. Жамиятнинг ташкилий тузилмасига ўзгар-

тириш киритиш;
12.Жамиятнинг 2021 йил фаолияти учун жа-

мият Аудиторини тасдиқлаш ва унга тўланадиган 
ҳақнинг энг кўп миқдори чегарасини белгилаш.

Акциядорлар умумий йиғилишга иштирок 
этиш ҳуқуқи акциядор томонидан шахсан ёки 
унинг вакили орқали амалга оширилади.

Акциядор вакили акциядорларнинг умумий 
йиғилишида ёзма шаклда тузилган ишончнома 
асосида, жумладан, жисмоний шахс номидан бе-
рилган овоз беришга доир ишончнома нотариал 
тартибда тасдиқланган ҳолда, юридик шахс но-
мидан овоз беришга доир ишончнома раҳбарнинг 
имзоси ва ушбу юридик шахснинг муҳри билан 
тасдиқланган ҳолда бўлиши керак.

Маълумот учун телефонлар: (71)295-94-
36,(71) 295-93-66

Жамият кузатув кенгаши.

«QO`YLIQ DEHQON BOZORI» акциядорлик жамияти директори 
лавозимига танлов эълон қилинади

Лавозим Маълумотга 
бўлган 

талаблар

Квалификация талаблари Лавозимда 
ишлаш 
тартиби

Директор Олий

– соҳа бўйича раҳбарлик лавозимларида ишлаш 
тажрибаси камида 3 ой;
– акциядорлик жамиятларида корпоратив бошқарув 
тамойилларини билиши;
– сотувчи ва харидорларга хизмат кўрсатишни 
ташкиллаштириш;
– иқтисодий ривожланиш режаларини тузиш ва уни 
амалга оширишни билиши;
– соҳага ва тадбиркорликка доир қонунчиликни билиши.

Иш режими: 
5/2 соат 
8:30 дан 

17:30 гача. 
Ойлик 
маоши 

штатлар 
жадвалига 

кўра.

Изоҳ: танловда юқори малакали чет эл менежерлари иштирок этишлари мумкин.
Манзил: Тошкент шаҳар, Бектемир тумани, Фарғона йўли кўчаси, бозор майдони. Тел: (71) 

295-94-36. Эл. почта манзили: info@kuylyuk-bozori.uz   Жамият веб сайти: www.kuylyuk-bozori.uz 
Ҳужжатларни қабул қилиш муддати: 05.03.2021 йилгача.

Кўрсаткичлар номи Ўтган йилнинг шу даврида Ҳисобот даврида

Даромадлар Харажатлар Даромадлар Харажатлар

Маҳсулот (товар, иш ва хизмат) ларни сотишдан 
тушган соф тушум

14385398,2 х 9673466,7 Х

Сотилган маҳсулот (товар, иш ва хизмат)ларнинг 
таннархи

Х - Х -

Маҳсулот (товар, иш ва хизмат)ларни сотишнинг 
ялпи фойдаси (зарари)

- - - -

Давр харажатлари жами х 6174097,8 Х 7431818,4

Асосий фаолиятнинг фойдаси (зарари) - - - -

Молиявий фаолиятнинг даромадлари жами 147169,5 х 7621,0 Х

Умумхужалик фаолиятнинг фойдаси (зарари) - - - -

Даромад (фойда) солиғини тўлангунга қадар 
фойда (зарар)

8358469,9 - 2249269,3 -

Даромад (фойда) солиғи х - Х 518648,8

Бошқа солиқлар х 7250265,3 х -

Ҳисобот даврининг соф фойдаси (зарари) 1108204,6 - 1730620,5 -

Ижобий аудиторлик хулоса.
2020 йил якуни бўйича «TRANS AUDIT-A» МЧЖ томонидан 2021 йил 9 февралда хулоса берилган. Лицензия 

рақами: 00825, берилган санаси: 17.04.2019 й. Аудитор У.И.Тулаев, сертификат № 04852, санаси: 10.06.2010 й.
Хулоса: Фикримизча, хўжалик юритувчи субъект «Qo’yliq  dehqon bozori» АЖнинг молиявий ҳисоботи унинг 

молиявий аҳволини ҳаққоний акс эттиради ва мазкур хўжалик юритувчи субъект амалга оширган молия-хўжалик 
операциялари Ўзбекистон Республикаси қонун ҳужжатларининг талабларига мувофиқ келади.

«QO’YLIQ DEHQON BOZORI»
акциядорлик жамияти акциядорлари диққатига!

«QO’YLIQ  DEHQON BOZORI » АКЦИЯДОРЛИК 
ЖАМИЯТИНИНГ  2020 ЙИЛ ЯКУНЛАРИ БЎЙИЧА 

БУХГАЛТЕРИЯ БАЛАНСИ ВА МОЛИЯВИЙ НАТИЖАЛАРИ

№ Актив Сумма Пассив Сумма
1. Асосий воситалар қолдиғи 7644356,6 Устав капитали 1394998,8
2. Узоқ муддатли инвестиция 421538,3 Захира капитали 7313960,2
3. Ўрнатиладиган 

асбоб-ускуналар
- Тақсимланмаган 

фойда, зарар
1730620,3

4. Капитал қўйилмалар - Мақсадли тушумлар -
5. Товар-моддий захиралар 35516,5 қўшимча капитал 79974,9
6. Кечиктирилган харажатлар - Бюджет бўйича 

қарзлар
362391,4

7. Пул маблағлари 136100,2 Меҳнатга ҳақ тўлаш 
қарзи

6492,4

8. Дебиторлар жами 2743487,1 Бюджетдан ташқари 
қарзлар

-

9 Бошқа жорий активлар - Бошқа кредиторлик 
қарзлар

93560,7

Актив бўйича жами 10 981 998,7 Пассив бўйича 
жами

10 981 998,7

(минг сум)

(минг сум)Молиявий натижалар:



» 72021-yil, 24-fevral. Chorshanba ¹8 (32.650) www.uzbekistonovozi.uzinfo@uzbekistonovozi.uz

Коррупциянинг олдини олишда барча давлат 
органларида қарор қабул қилиш жараёнлари, очиқ 
ва фақат очиқ бўлишини таъминлаш ҳал қилувчи 

аҳамиятга эга.

МУРОЖААТНОМА

ОГОҲ БЎЛАЙЛИК

КЎПРИК МУАММОСИ ЕЧИМ ТОПМОҚДА

Орамизда шундай 
кишилар борки, 
улар қайси ҳаракати 
жиноят эканлигини 
яхши билишади. 
Лекин ўзининг 
қинғирликларини 
таниш-билишидан 
фойдаланиб, 
ими-жимида қилиб 
юраверишади. Бу 
тоифа инсонлар коса 
кунда эмас, кунида 
синади, деган мақол 
мағзини чақишганида 
эди, охир-оқибат боши 
берк кўчага кириб 
қолмаган бўларди. 

Жиноят ишлари бўйича Яккасарой 
туман судида қора курсида ўтирган 
кимса дори-дармон савдоси билан 
шуғулланувчи корхона раҳбари. Айни 
пайтда дори-дармон савдоси анча 
юришган, бундай корхоналарнинг 
даромади яхши эканини кўпчилик 
билади. Рашид (исмлар ўзгартирилган) 
ҳам борига қаноат қилиб, тинчгина 
ишлаб юрса бўлар эди. Лекин у савдо 
қоидаларини қўпол равишда бузиб, 
дори-дармонни ноқонуний йўллар билан 
сотишни ўзига эп кўрди. 

Нафс қулига айланган Рашид 
ўзининг қинғир ишини амалга оширишда 

дўсти Равшанни ишга солади. Улар 
дастлаб  “Дорихона” номли телеграмм 
ижтимоий тармоқлари гуруҳида 
“Клексан” номли дори воситаси 
сотилиши ҳақида эълон қўйишади. 

Кунларнинг бирида Равшанга 
Икром исмли таниши қўнғироқ қилиб, 
“Клексан”  дорисига харидор борлигини 
айтади. Шу тариқа Бобур исмли 
харидор Равшан билан боғланади. 
Равшан бу ҳақдаги хабарни дўсти 
Рашидга дарҳол етказади. Иш жуда тез 
битаётганидан мамнун бўлган Рашид 
харидорга дорини пуллаш ҳаракатига 
тушади. 

Нафс қутқуси инсон кўзини кўр 
қилиб қўйиши ҳеч гап эмаслигини шу 
воқеа мисолида ҳам кўриш мумкин. 
Чакана савдодан кўра, улгуржи 
савдо ортидан келаётган даромад 
Рашиднинг ҳам кўзини кўр қилиб қўйди. 
У бу ҳаракати қонунга хилоф эканини 
билса-да, мақсадидан қайтмади. 
Режани обдон пишириб, Бобур исмли 
харидорга жами 60 миллион сўмдан 
ортиқ дори-дармонни сотишда дўсти 
Равшандан фойдаланди. 

Аммо Рашид қора ниятига ета 
олмади. Ҳуқуқни муҳофаза қилувчи 
органлар томонидан  унинг бу 
хатти-ҳаракатига чек қўйилди. 

Санжар ИБАДОВ,
Жиноят ишлари бўйича 

Яккасарой туман суди судьяси. 

ҚИЛМИШ-ҚИДИРМИШ

ҚОРА НИЯТ

"Агробанк" АТБ жамоаси банкнинг 
масъул ходими Улуғбек Файзуллаевга 
отаси 

Файзулла РАХМАТОВнинг 
бевақт вафоти муносабати билан чуқур 
ҳамдардлик билдиради.

1976 йилнинг 12 декабрь куни эди. Ҳаво 
жуда совуқ, ерда қор бор. Худди шу куни рўза 
тугаган бўлиб, одамлар рўза ҳайити намозига 
Ошиқ ота қабристонида жойлашган масжидга 
намоз ўқигани боришди. Иккита тракторнинг 
прицепи қариялар, аёллар, ёш болалар билан 
тўлган. Чунки ҳар йили рўза ҳайити сайли Ошиқ 
ота қабристони ёнидаги масжидда бўлиб ўтади. 

Трактор дарёни кечиб, сайил бўладиган жойга 
етиб борди. Қариялар масжидга, аёллар билан 
ёш болалар сайилга кетишди. Сайил эрталаб 
соат ўнларда тугагач, одамлар орқага қайтиш 
тараддудига тушишди. Дарёни яна кечиб ўтиш 
керак.

Иккита трактор одам тўла прицеп билан дарё 
бўйига келиб тўхтади. Ҳайдовчилар қаердан ўтиш 
тўғрисида бирпас маслаҳатлашиб, дарёни кеча 
бошлашди. Қўшни қишлоқлик тракторчи сувнинг 
юқорироқ оқими томонидан таваккал қилиб йўл 
солди. Трактор янги бўлгани туфайли дарёдан 
ўтиб олди. Оқсулот қишлоғилик тракторчи дарё 
оқимининг пастроғидан юрди. Трактор кучли 
сув оқимининг қоқ ўртасига бориб тўхтаб қолди. 
Дарёнинг кенглиги юз метрлар чамаси келади. 
Оқим кучли бўлгани сабабли,  прицепни сув боса 
бошлади. Ана шундан сўнг қиёмат бошланди. 
Чунки прицеп устидагилар асосан сузишни бил-
майдиган қариялар, аёллар ва ёш болалардан 
иборат эди. 

Худо кўрсатмасин, прицепни кучли сув оқими 
ағдариб ташласа, ҳамма борт тагида қолиб кета-
ди. Оқсулот қишлоғида туғилиб, вояга етган Ра-
ҳим исмли навқирон йигит энди ҳарбий хизматни 
тугатиб келган бўлиб, анчагина чайир йигит эди. 
У кун совуқлигига қарамасдан, шартта ечиниб, 

ўзини муздек сувга отди. Аввал икки укасини 
қирғоққа чиқарди. Сўнг яна одамларни ташиш 
учун трактор олдига сув кечиб борди. Прицеп 
устида фарёд чекаётган Қамбар хола қўлидаги 
ёш гўдагини жон ҳолатда Раҳимга узатди. У 
жиянчасини қирғоққа қўйиб, яна орқага қайтди. 
Қамбар хола анчагина залворли кампир эди, уни 
олиб чиқиш анча қийин бўлди. Совуқ суякларни 
зирқиратарди. Сув тагидаги қиррали тошлар 
оёқ тагини кесиб юборарди. Раҳим холани бир 
амаллаб қирғоққа олиб чиқди. Оёғининг тагидан 
сирқираб қон оқа бошлади. Бирпас ўтириб дам 
олди, лекин икки кўзи прицепда эди. Одамлар-
нинг дод-войи Раҳимга тинчлик бермасди.

Уларни қирғоққа олиб чиқмаса бўлмайди. 
Раҳим оғайнилари — Раҳматилла билан Сулай-
монни ёрдамга чақирди. Улар ҳам апил-тапил 
ечиниб, Раҳим билан бирга сувга қайта-қайта 
тушиб, ҳаммани бирма-бир елкаларида қирғоққа 
олиб чиқишди. Қўшни қишлоқлик Мавлон ака 
ҳам ногиронлигига қарамасдан уч ўртоққа ёрдам 
бериб турди. Қаҳрамонлар жуда ҳолдан тойган, 
ҳаммаси бўлиб 40 дан ошиқроқ одам ташиб 
чиқарилди. Дўстлар қирғоққа чиқиб, уст-бошла-
рини кийиб анчагина дам олишди. Суяккача ўтиб 
кетган совуқ ўз кучини кўрсатди. Раҳим уйига кел-
ганида ўзини ёмон ҳис қила бошлади. Онаси Тош-

буви ая қайнаб турган сутга асал аралаштириб 
унга ичирди. Раҳимнинг танасига иссиқ югуриб, 
баданига илиқлик кирди.  Шу зайлда бир соатлар 
чамаси уйқу элитди. Одамларнинг ғала-ғовуридан 
уйғонди. Нима гаплигини билгани ҳовлига чиқди. 
Улар Раҳимнинг матонатига қойил қолиб, миннат-
дорчилик билдириш учун келишган экан... 

Қорадарё кечувидан Ошиқ ота қабристо-
нига майит олиб ўтиш тарихи минг йилларга 
бориб тақалади. Президентимиз Шавкат 
Мирзиёев 2018 йил 26 мартда Самарқанд 
вилоятига ташрифи чоғида аҳолининг таклиф 
ва илтимосини инобатга олиб, худди ана шу 
жойдан Оқдарё ва Пастдарғом туманларини 
боғловчи кўприк қурилиши учун кўрсатма бер-
ган эди. Қорадарё устидан қуриладиган пиё-
далар ўтиш кўприги лойиҳаси ишлаб чиқилган 
ва 2019 йил 27 февралдаги 91-Э экспертиза 
хулосаси билан тасдиқланган. Қорадарё ат-
рофида яшаётган халқ кўприк қурилишидай 
хайрли ишни бошлаб берган Президентга 
ташаккур айтмоқда. 

Худо хоҳласа, бу йил кўприк қурилиши ни-
ҳоясига етса керак.

Раббим ХУББИМОВ,
меҳнат фахрийси.

Самарқанд вилояти, 
Оқдарё туманининг Оқсулот, 
Қоратери, Сарка, Хайрбуви 
қишлоқлари Пастдарғом 
тумани билан чегарадош. 
Чегара чизиғини катта оқимли 
Қорадарё дарёси кесиб 
ўтган. Юқорида номлари 
келтирилган қишлоқларнинг 
қабристони Қорадарёнинг чап 
қирғоғида жойлашган бўлиб, 
Пастдарғом тумани ҳудудига 
қарашли. Ёз кунлари дарё 
жуда тошқин бўлади, қиш 
кунлари эса дарё қирғоқлари 
қор, муз билан қопланади. 

Ишонувчанмиз. Гоҳида ана шу 
ишонувчанлигимиз ҳам панд бериши 
мумкин. Ҳаётда бунга мисоллар кўп. 
Яхшиси, судда кўрилган бир “иш”га 
тўхталсак.

Тошкент вилоятида яшовчи Мақ-
суджон  Сайфиддинов 2018 йилнинг 
охирида хориж давлатига борганида 
“Доктор Мур” исмли шахс билан та-
нишади. Улар кейинчалик ижтимоий 
тармоқлар орқали алоқа ўрнатишади. 
2019 йилнинг август ойида “Доктор 
Мур” Мақсуджон Сайфуддиновга қўн-
ғироқ қилиб, Камерун Республикасидан  
инвесторлар Ўзбекистонга қизиқишаёт-
ганини айтади.

– Унинг исми Левис, – дейди “Док-
тор Мур” гап орасида. – Отаси Каме-
руннинг собиқ молия вазири бўлган. 
Катта пули бор. Уларга айтаман, сиз 
билан гаплашади. 

Орадан кўп ўтмай Мақсуджон Сай-
фуддиновга қўнғироқ бўлди.

– Мен Камерун Республикасининг 
истеъфодаги молия вазириман, – дея 
ўзини таништиради хорижлик. – Ҳисоб 
рақамимда ва нақд шаклда катта миқ-
дорда валютам  бор. Ўзбекистондаги 
тадбиркорлар билан ишламоқчиман. 
Яқинда катта ўғлим Левис Ўзбекистонга 
боради. Левис билан бизнес режани 
келишиб олсангиз, нақда кўринишда 
таъсисчи сифатида 10.000.000 АҚШ 
доллар улуш қўшаман...

Омаднинг келишини қаранг. Мақсуд-
жон Сайфуддинов камерунлик “бой”-
нинг оғзидан чиққан гапни эшитиб, қай 
аҳволга тушган, ўзи билади.

Хорижлик бизнесменнинг ўғли Мақ-
суджонга телефон қилади.

– Левисман. Тошкентдаги “Гранд 
мир” меҳмонхонасида учрашсак. 

Улар меҳмонхона ошхонасида уч-
рашишади.

– Ўзбекистонда тадбиркорлик қил-
моқчиман, – дейди Левис. – Сизнинг 
корхонангиз қонуний рўйхатдан ўтган-
ми? Мен ҳаммасини билишим керак. 
Отам Ўзбекистонга 10.000.000 АҚШ 
доллари миқдорида инвестиция кирит-
моқчи. Лекин бизда, яъни Камерунда 
катта миқдорда валюта  олиб чиқиш 
таъқиқланган. Шунинг учун Тошкентга 
долларни олиб келишнинг бошқа йўли 
бор.

– Айтинг, – дейди Мақсуджон. 
– Долларни қора рангли кимёвий 

модда билан яшириб олиб келамиз. 
Айтгандай, пул икки кунда Тошкентга  
етиб келади. Ҳозир мен сизга долларни 
қандай қилиб ҳақиқийсига  айлантириш 
усулини кўрсатаман. 

Левис шундай дея, 4 дона тўрт-
бурчак шаклдаги қора рангли қоғозни  
кўрсатди.

– Булар ҳақиқий доллар. Ҳозир 
сизга қандай қилиб пулни қора рангдан 
долларга айлантиришни кўрсатаман.

Левис қўлидаги тўрт дона қора қо-
ғозни полителен пакетга солиб, устига 
кимёвий модда қўяди. 4 дона қора қоғоз 
400 АҚШ долларига айланди.

Ана кашфиёту мана кашфиёт! Тош-
кентлик йигитнинг оғзи очилиб қолди. 
Левис уни ишонтирганига кўзи етгани-
дан кейин мақсадига кўчди:

– Икки миллион долларни ҳам қора 
қоғоз шаклида олиб келамиз. Қора 
қоғозни олиб келадиган камерунлик 
курьерга 14.000 АҚШ доллари бери-
шингиз керак.

Мақсуджон Сайфуддинов хорижлик 
йигитга қойил қолди. Агар Левис айтган 
иш амалга ошса борми...

Улар меҳмонхона олдида учра-
шишди. Левиснинг ёнида Камерундан 
келган “курьер” Майк ҳам бор эди. 
Мақсуджон 14.000 АҚШ долларини 
Левиснинг қўлига тутқазди... 

У орзулари саробга айланиши мум-
кинлигини хаёлига ҳам келтирмаган.

Олдиндан пухта ўйланган режага 
асосан Майк исмли чет эл фуқароси 
ҳам Камерун Республикасидан Жам-
шид Ҳакимовнинг электрон почтасига 
хат ёзиб, инвестор экани ва Ўзбекис-
тонга инвестиция киритиш ниятида 
эканлиги ҳақида маълумот жўнатади. 
Табиийки, Жамшид Ҳакимов бундан 
хурсанд бўлади. Тузилган режага 
биноан Майк ўзининг жиноий шериги 
Фабеан билан Жамшид Ҳакимовни 
“HYATT REGENCY” меҳмонхонасида 
учраштиради. 

2019 йил 4 сентябрда улар ўртаси-
да шундай гап-сўз бўлади. 

– Ўзбекистонга нақд пул кўриниши-
да инвестиция киритмоқчиман, – дейди 
Фабеан ҳамюртимизга қараб. –  Курьер 
Камерундан  нақд 2.000.000 АҚШ дол-

лари олиб келади. Пул сизнинг уйингиз-
да туради. Айтгандай, темир сейфингиз 
борми?

Жамшид Ҳакимов бош чайқади.
– Ундай бўлса, тезда сейф олинг. 

Пул бугун-эрта келиб қолади.  Пул 
олиб келган курьерга хизмат ҳақи 
сифатида 10.000 АҚШ доллари бе-
расиз.

Улар икки кундан кейин меҳмонхо-
нада кўришишади. Фабеан Жамшид 
Ҳакимовдан 10.000 АҚШ долларини 
олгач, “Ўзбекистон” меҳмонхонасидан 
иккита чамадон кўтариб чиқади ва Мақ-
суджонга қараб,

– 2.000.000 АҚШ  доллари шу ерда, 
– дейди чамоданга ишора қилиб. 

Улар “Каптива”га ўтириб, Жамшид 
Ҳакимовнинг Қибрайдаги уйига кели-
шади. Фабеан чамоданнинг биттасини 
очиб, ичидан 20 дона тўртбурчак шакл-
даги қоғоз ўрамларини олади. 

– Челакда иссиқ сув ва шампун 
олиб келинг, – дейди Фабеан. – Қора 
қоғозларни ювамиз. Ҳақиқий долларни 
кўрасиз.

Фабеан Жамшид Ҳакимовнинг кўз 
ўнгида аслида қора рангга бўялган 20 
дона 100 купюралик АҚШ  долларига 
гўёки унга кимёвий ишлов бергандай 
бўлди. Қора қоғоз, ҳақиқий долларга 
айланди.

Жамшид камерунлик “инвестор”га  
тан берди.Бунақасини кўрмаганди.

– Кимёвий моддалар қотиб қолди. 
Энди уларни ишлатиб бўлмайди, бош-
қасини олиб келишимиз керак, – деб 
баҳона қилади Фабеан сири очилиб 
қолишидан хавфсираб. Ишонтирш учун 
у Майкка телефон қилди.

– Қотиб қолган кимёвий моддани 
текшириб кўриш учун 24 соат керак, –  
деди Майк телефонда. –  Хизмат ҳаққи 
1350 АҚШ доллари бўлади.

Бир кундан кейин Майк Жамшидга 
қўнғироқ қилади.

– Кимё моддани ўрганиб чиқдим, 
– дейди у. – Яроқсиз экан. Янгисини 
тайёрлаш учун 34.000 АҚШ доллари 
керак. 

Хуллас, чет эллик  “инвестор” ҳам-
юртимизни ишонтириб, яна 7.000 АҚШ 
доллари олади. 

2019 йил 10 сентябрь куни Фабеан 
Жамшид Ҳакимовнинг уйига боради. 

Мақсад — уни яна алдаб, катта пулни 
қўлга киритиш эди. 

Фабеан Жамшид Ҳакимов уйида 
турган  сейфдаги чамадондан 3 дона 
қора қоғоз ва Жамшидддан 100 АҚШ 
долларни олиб, яна “фокус” кўрсатади. 
У 3 дона қора қоғозни битта конвертга, 
100 АҚШ долларни битта конвертга 
солиб, гўёки ўзи билан олиб келган 
кимёвий модда билан ишлов бергандек  
кўрсатиб, беш дақиқа босиб туради. 
Сўнг қора қоғозни сув билан ювади. 
Жамшид қарасаки, ҳақиқий 300 АҚШ 
доллари! Қойил!

Фабеан Жамшиддаги  ишонч ҳамда 
қизиқишни пайқаб, дарҳол олдиндан 
тузилган режасини айтади. 

– Оғайни, 300.000 АҚШ долларини 
“ювиш” учун 100.000 АҚШ доллари 
керак. 

Жамшид унинг қўлига 100.000 АҚШ 
долларини тутқазади. Фабеан ундан 
олган 100.000 АҚШ долларини ўзи 
билан олиб келган фальга қоғозларга 
ўраб, гўёки кимёвий ишлов бергандай 
бўлади. Аслида Фабеан Жамшидни 
чалғитиб, олдиндан ўзи тайёрлаб кел-
ган, яъни ичига пул шаклидаги оддий 
қоғоз солинган 21 дона ўрам фальга 
қоғозни сейфга солиб, калитни чўнта-
гига солар экан,тайинлайди.

– Сейфни қулфлаб, калитни олиб 
кетаяпман, – дейди 100.000 АҚШ дол-
ларини қўлга киритган Фабеан – Эртага 
кимёвий моддалар олиб келиб, пуллар-
ни ювамиз. 

Жамшид Ҳакимов эртани умид ва 
ишонч билан кутган бўлиши керак, ал-
батта.   Ҳарқалай, юз мингги уч юз минг 
“кўки”га айланади-ку!

Тонг отиб, кун ҳам ботади. “Инвес-
тор” жим. Жамшид Ҳакимов Фабеан 
ва унинг шеригига қўнғироқ қилавериб 
чарчайди. Жавоб беришмайди.

2019 йилнинг сентябрь ойининг 
охирларида Жамшид Ҳакимов телег-
рамм ижтимоий тармоғи орқали Майк 
билан боғланади.

– Мен ҳозир Малайзия давлати-
даман, – дейди Майк Жамшидга. – 
Агар 30.000 АҚШ доллари юборсанг, 
кимёвий модда сотиб оламан. Кейин 
Францияга бориб, Фабеандан сейфнинг 
калитини олгач, Ўзбекистонга учиб 
бораман.

Иложсиз қолган Жамшид Ҳакимов 
Россияда яшовчи тадбиркор таниши 
орқали Майкнинг Малайзиядаги ҳисоб 
рақамига 30.000 АҚШ доллари ўтка-
зади.

Майк эса “унга-бунга”, деб Жамшид 
Ҳакимовдан яна пул олади. Фабеан ва 
Майк алдов йўли билан Жамшид Ҳаки-
мовдан оз эмас, кўп эмас 149.509 АҚШ 
долларини қўлга киритади.

Уларнинг шерикларидан бири 
— “Пол” ҳам худди шу усулда самар-
қандлик бир инсоннинг “пулларингизни 
кўпайтириб бераман”, деб 10.000 АҚШ 
долларини, “Роберт”исмли камерун-
лик йигит тошкентлик А.Собировнинг 
10.000 АҚШ долларини алдов йўли 
билан қўлга  киритган. “Димаш” эса 
Б.Ҳакимовга 100.000 АҚШ доллари 
берсанг, 300.000  доллар қилиб бе-
раман”, деб катта кетди. Аммо унинг 
режаси амалга ошмади. Б. Ҳакимов  
“Димаш” нинг хатти-ҳаракатидан шуб-
ҳаланиб, тегишли жойга мурожаат қил-
ди. “Димаш” жиноят устида ушланди. 
Фабеан ва унинг шериклари ҳам қўлга 
олинади. Фабеан вақтинчалик яшаб 
келган Юнусободдаги хонадонда ўт-
казилган тинтувда 124 дона 100 АҚШ 
доллари, жами 12.400 қалбаки АҚШ 
долларини ўтказиш мақсадида яса-
ганлиги маълум бўлди. Хорижликлар 
ҳамюртларимизнинг қарийб 170.000 
АҚШ долларини фирибгарлик йўли 
билан қўлга киритган. 

Суд ўзганинг мулкини фирибгарлик 
йўли билан қўлга киритган чет эл фуқа-
роларига қонуний жазо тайинлади. Фа-
беан 10 йилу 2 ойга озодликдан маҳрум 
этилди. Унинг бошқа шериклари ҳам 
қилмишларига яраша жазоланди.

Шу ўринда бир гап. Юртдошлари-
мизнинг шу куйга тушишларига ўзлари 
сабабчи эмасми?  Улар даромад то-
пиш, пулни кўпайтиришнинг ноқонуний  
йўлини танлашган. Оқибатда фириб-
гарлар тузоғига илиниб, чув тушишди. 
Пулларидан айрилишди. Хулоса қилиш 
эса ўзларингизга  ҳавола. 

Санжар МАХАМЕТОВ, 
Жиноят ишлари бўйича

Миробод туман суди  раиси,
Равшан ШОДИЕВ, 

“Ўзбекистон овози” мухбири.

«ЛЕВИС», 
«МАЙК», 
«ДИМАШ», 
«ПОЛ»  
ВА «РОБЕРТ»
қандай қилиб ҳамюртларимизни қарийб 
170.000 АҚШ долларига чув туширгани ҳақида

ТАҲРИРИЯТГА МАКТУБ

Страховая компания в форме 
общества с ограниченной ответс-
твенностью «O‘zbekinvest Hayot» 
(ИНН 204756174)  информирует                              
о переоформлении лицензии на осу-
ществление страховой деятельности (ли-
цензия серии СФ№ 00012 от 01.02.2021 
года выдана Министерством финансов 
Республики Узбекистан). 

кузатилаётган “пандемиянинг навбатдаги тўлқини” ва у 
билан боғлиқ хавф-хатарлар ҳаммамизни янада ҳушёр ва 

огоҳ бўлишга ундамоқда.

ÁÓÃÓÍ Об-ҳаво 
маълумоти

(0с)

Бухоро ва Навоий
вилоятлари

0+5 / 0+5

Самарқанд, Жиззах, 
Сирдарё вилоятлари

+2+7 / +2+7

Қашқадарё, Сурхондарё
вилоятлари

+2+7 / +2+7

Андижон, Наманган, Фарғона
вилоятлари

+6+11 / 0+5

Тошкент вилояти, 
Тошкент шаҳри
+3+5 / +3+5

-5-10 / -10-15

Қорақалпоғистон Республи-
каси ва Хоразм вилояти

ҲАЁТ ҲАҚИҚАТЛАРИ

САҲРО, ЧЎПОН ВА КОРОНАВИРУС
Яхши ва ёмон 

хулқнинг ҳаммаси 
шароит, тарбия, 
одатланиш нати-
жасида вужудга 
келади. Яхши 
хулққа ҳам одат 
туфайли эриши-
лади. 

Абу Али ибн 
Сино

Киши чиройига 
ички дунёси эшдир, 
Юз кўрки билан 
унинг феъл-атвори 
тенгдир. 

Юсуф Хос Ҳожиб

Адаб кичик ёш-
дагиларни улуғлар 
дуосига сазовор 
этади ва улар бу 
барокатдан умр-
бод баҳраманд 
бўлади. 

Алишер Навоий

Илм бир дарахт 
бўлса, одоб унинг 
мевасидир. Одоб-
сиз олим мевасиз 
дарахтдир. 

Муҳаммад Зеҳний

Донишманд ва 
олимларнинг хулқ-
ларидан ўрнак олиш 
яхши хулқни тирил-
тиради, ёмонни йўқ 
қилади. 

Абу Райҳон 
Беруний

Яхши феъл би-
лан одамлар кўнг-
лини олиб, ўзингни  
ёмон қилиқлардан 
сақлаб яша. 

Аҳмад Югнакий 

Яхшилик йўлда 
ётмайди, уни тасо-
дифан топмайсан. 
Яхшиликни одамлар 
одамлардан ўрга-
нади. 

Чингиз Айтматов

Чўпон кампири белига тугиб берган зоғо-
расидан ушатиб оғзига солади ва ҳассасини 
қумга қадаб, йўлида давом этади. Чошгоҳ 
маҳали осмондаги тўрғай ҳар кунги мусиқа-
сини чалиб, сайрай бошлайди. У тўрғай ово-
зидан зерикмайди, тўрғайнинг ўзи зерикмаса 
бўлди. Ушбу такрорий овоздан илҳом олиб, 
жўшқин хаёллар оғушига ғарқ бўлади.

Марказда қурилган намунавий овулдан 
уй олган тўнғич фарзанди нима қилаяпти 
экан? У таътилга чиққан неварасини нега 
яйловга ҳали жўнатмаяпти? Ё боласини 
чиқармайдиган келиннинг айтгани билан 
юрибдими? Келин ҳам анойилардан эмас, 
бозорда чиниққан шаҳарнинғ қизи. Тўнғичи 
Нукусда ўқийман, деб кетганида, у роса 
қувониб, яйловдаги чўпонларни йиғиб, фар-
зандининг оқ йўлига оқ қўчқор сўйиб, йўлга 
отлантирганди. Беш йил кўз очиб-юмгунча 
ўтди-кетди, ўғли дока рўмолли шаҳарнинг 
қизини келин қилиб опкелди. 

У замонлари тўй тугул, тўйнинг хушха-
барини етказиш мушкул эди. 50-60 чақирим-
даги қумлар орасидаги овулларга машина 
ёки тракторда тўй хабарини айтиб чиқиш 
керак. Ё ҳозиргидек чўнтагингда телефонинг 
бўлмаса, рациядан хабар берайин, десанг, 
рациягача ўн чақирим йўл босиш керак…

Яна осмонга тўрғай чиқиб, бош-оёғи йўқ 
куйини бошлади. Чўпоннинг хаёлига нима-
гадир: «Халқ учун туғилган эрсанг, халқинг 
учун хизмат қил», деган Бердақ бобонинг 
шеърлари келди. “Ҳозир бу қўшиқларни ҳеч 
ким айтмайди, бизлар ёшлигимизда жўр 
бўлиб айтишардик”, дея эслади у.

Яқин атрофда қўйларнинг ғурт-ғурт там-
шанган овозлари эшитиларди. Қум босиб, 
саҳро босиб келаётиб, хаёлингга тўнғич 
ўғил, невара, тўрғай ва Бердақ бобо тушиб, 
кўнглингиз етти қат осмонга кўтарилади, 
овозингиз борича куйлагингиз келади. Чек-
сиз хаёл, хоҳлаган овоз, йилдирим тезлик, 
барча-барчаси саҳрога сиғаверади, сабаби 
у ҳам чексиз. 

Лекин чўпоннинг борадиган манзили 
бор-йўғи қўйларнинг ўтлоғи. Чўпон эса 
хаёл-ҳисси билан саҳро чексизлиги бўйлаб, 
аллақаёқларга кезиб кетган эди. Уфқдан 
чанг кўтарилиб, барханлар ортида алла-
қандай машина келаётгани маълум бўлди. 
Олдинлари чўпон машиналарнинг овозига 
қараб, унинг «Зил»ми, «Газ»ми эканлигини 
осон билиб оларди. Ҳозирги машиналарни 
овозидан билиб бўлмайди, моторидан сас 
чиқармайдиганлари ҳам бор. Чўпон бар-
ханнинг баланд чўққисига чиқди. Қараса, 
ветврачнинг эски «Уазиги» экан. Ветврач 
ҳам чўпондек саҳрони беш бармоғидек 
биларди.

– Ассалому алайкум, оқсоқол! – дея мол 
духтири шериклари билан машинадан туш-
ди. – Мол-жонлар эсон-омонми?

– Омон-омон, келинглар, яхшимисизлар? 
– Чўпон духтирни минг йилдан бери билар-
ди. Қўйларни кўргани келганида, ўзига ва 
кампирига ҳам дори бериб кетарди. 

– Шаҳарни коронавирус босибди, каран-
тин чораларини кўраяпмиз.

– Нима-нима?
– Вирус. Кўзга кўринмас, тождор вирус. 

Шоҳларнинг бошидаги тожи борку, худди 
шундай тож кийиб олган, кисбуруч.

– Нима у? Вирус-пируссиз ҳам бемалол 
яшаётгандик, Энди уни бу чексиз Қизилқум-
дан қандай топасан?

– Қўрқма, оқсоқол. Бу вирус қўйларга 
зарарсиз, у одамларга юқади.

– Қўйларга тегмайдими?
– Тегмайди.
– Э, худога шукр, қўйга тегмаса бўлди. 

Одамлар бир йўлини топиб олар.
– Йўлини бизлар топамиз, энди дезин-

фекцияни бошлаймиз. 
Чўпон бир қўйни ушлади, оёқларини боғ-

лаб, духтирнинг машинасига солди ва улар 
чўпоннинг ўтови томон йўл олишди. Куннинг 
иссиғида ўтов анча салқин эди. Ўтовнинг 
шимолий шарқ томони очиб қўйилганидан, 

ёқимли илиқ шабада эсаяпти. Чўпонларнинг 
чўл шароитида ҳам ажойиб пазандалиги 
бор. Чой тайёр бўлгунча қовурдоқни ҳам 
олиб келишди. Овқат устида чўпон ўзи ту-
шунмаган вирусдан гап қўзғади. 

– Вирус дегани кўзга кўринмайдиган жонли 
майда заррача, жонли мавжудот танасига жой-
лашиб олиб, унда ҳар хил касалликни қўзға-
тади. Тинкани қуритиб, оғир аҳволига солади. 
Оқсоқол, анави мўлтиллаган доридан борми? 
Йўқ бўлса, ўзимизда бор, олиб келганмиз.

– «Қоратов»ми? Топилади, «Қоратови» 
бўлмаса, қорақалпоқ бўладими? –Чўпон 
узун қўлларини чўзди, ўтов эшиги ёнидаги 
сандиқдан икки шишани олиб, духтирнинг 
олдига қўйди. Докторга жон кириб, дарҳол 
шишани очди, пиёлага қуйди.

– Қани оғайнилар, даҳолар айтганидек, 
аввало одамларни ўйлашимиз керак. «Бу 
дунёнинг кўрки одам боласи», деб Ажиниёз 
бобомиз ҳам бекор айтмаган. Қани, бобонинг 
айтган гапи ерда қолмасин, олиб қўяйлик. 

Духтирнинг шериклари ҳам зўрға ўти-
ришган экан шекилли, ҳатто ҳайдовчигача 
пиёлаларини чўқиштириб, қовурдоқдан газак 
қилишди. Духтир муштига уфлаб, гапида 
давом этди.

– Мавжудот бор экан, вирус ҳам мавжуд. 

Тана ўз ичида ўзи билан доимий курашда 
яшайди. Курашда тарафлар ўртасида муво-
занат бузилса, ё вирус, ё мавжудот танаси 
мағлуб бўлади. Вирус ғолиб чиқиши мумкин, 
сабаби, унинг бошида тожи бор, авваллар-
даги вирусларда тожи йўқ эди.

– Бу вирусингни қўйларга зарари бор-
ми? – деди чўпон бўшаб қолган қовурдоқ 
товоғига қараб.

– Қўйларга-ку зарари йўқ, тожли вирус 
фақат одамларга хавф туғдиради. Шаҳарда 
битта тожли вирус юқтирган касал ўртача 
тўрт юз кишига уни юқтириши мумкин, 
вирус 14 кун арафасида пишиб етилади, 
кейин касалнинг ўпкасига ўтиб, нафасини 
бўғади. Одамнинг аҳволи оғирлашиб, но-
буд бўлиши ҳам мумкин. Шунинг учун ҳам 
шаҳарларга карантин шароити энаяпти. 
Тумандан шаҳарга бориш амри маҳол. 
Энди биз тожли вируснинг одамдан қўйлар-
га ўтиб кетмаслиги учун ҳаракат қиламиз. 
Мана, бу туманга каттамизнинг ўзлари бош 
бўп келдилар.

– Худога шукрким, қўйлар омон бўлсин, 
одамнинг иложи топилар, лекин шаҳарни 
овулдан ажратиб қўйса, шаҳардагилар нима 
ейди? 

– Давлатнинг захираси мўл, ҳаммага 

етади, бозорлар тўлиб турибди. – Духтир 
ўзининг маъноли гапларидан ғурурланиб, 
сал гердайиб қўйди.

– Ётиб еса, тоғ бўлса ҳам тугайди-ку, 
– деди чўпон. – Духтир, дезинфекциянгни 
кечки салқин тушгандан сўнг ишларсан. 
Дунё жуфтликдан яралган, дейишади, қани 
тостлар жуфт бўсин, тостларнинг орасидан 
қил ўтмасин…

Улар ярим соатга бормай икки шишани 
бўшатиб ташлашди. Қовурдоққа тўйган мол 
духтирларининг тумандаги каттакони ёстиққа 
ёнбошлаган куйи ухлаб қолди…

Хуллас, қуёш ёнбошлаган пайти меҳмон-
лар қайтиш тараддудига киришганида, дух-
тирнинг эсига дезинфекция тушиб, чўпондан 
қўралар қаердалигини сўради.

– Вой иним, яйловни кўрмагандек гапи-
расан, яйловда қўра нима қилади? Қўйлар 
ўтлоқдан келиб, ўтовга яқин, хоҳлаган жой-
ларида ётаверади-да, – деди чўпон.

– Ҳай майли, чўпон кўрсатган жойларга 
вирусга қирон келтирадиган доридан зое 
қилмасдан сепиб чиқинг, бу қиммат дорилар 
исроф бўлмасин, уволи бор! – деди духтир-
ларнинг каттакони. Духтир ёнида келганлар 
ҳайдовчи билан бир челак дорини пуркагич 
билан сепишаётганида ўтлоқдан қайтган 
қўйларнинг боши кўринди. Чўпон уларнинг 
олдига чиқди, пешқадам бир қўчқорни тутиб, 
оёқларини боғлади, кейин уни  «Уазик»нинг 
юкхонасига ташлади.

– Йигитлар, меҳмондорчилик чала бўлди, 
мана буни боргандан кейин келинлар билан 
баҳам кўрарсизлар, – дея хайрлашди чўпон 
меҳмонлар билан.

– Кейин келганда кампирга ҳам дори-
пори олиб келаман, – деб қичқирди духтир 
машинанинг ойнасидан бошини чиқариб.

Духтир чўпонлардан ойига бир марта 
хабар оларди…

…Чўпон машина кўздан ғойиб бўлгунча 
тикилиб турди. Сўнг барханга чиқди-да, чал-
қанчасига ётиб, кунботар томонга тикилди. 
Аммо тўрғайлар осмонни аллақачон тарк 
этган эди. Чўпоннинг эсига яна Бердақ бо-
бонинг сатрлари тушди:

Отадан олтов бўлсанг ҳам,
Ватанингга ёлғизсан, сен…

Ўрозбой АБДУРАҲМОНОВ,
Ўзбекистон ва Қорақалпоғистон 
Республикалари халқ ёзувчиси.

Санъат ҳамиша эзгуликка, 
яхшиликка етаклайди, дилларга 
қувноқ кайфият улашади, 
гўзалликлар олами сари чорлайди. 
Яхши қўшиқ, яхши куй тинглаш 
жараёнида санъатнинг сеҳрини, 
санъаткор қобилиятининг қадрини, 
уларнинг турмушимиздаги ўрнини 
янада теранроқ ҳис этамиз.

Шундай тасаввурларга берилганимда 
бугунги санъатимиз ҳақида кенгроқ фикр юрит-
гим келади. Кейинги пайтларда халқимиз ўрта-
сида “Тош отсанг артистнинг бошига тушади”, 
деган ибора пайдо бўлди. Ҳақиқатда ҳам шун-
дай. Санъаткорларимиз шунчалик кўпайганки, 
баъзан уларни бир-бирлари билан адаштириб 
ҳам қўямиз. Аслида эса бу ҳақиқий санъат 
мухлиси учун айни муддао. Чунки, энди бу 
соҳада танлаш имконияти пайдо бўлди. Яхши 
қўшиқ, яхши ижрочи қўшиқсевар халқимиз то-
монидан албатта қўллаб-қувватланади.

Хаёлимда шундай фикрлар айланаётган 
бир кезда зангори экранда қўшиқ ижро этаётган 
таниқли санъаткор хониши эътиборимни тортди: 

Яхши улфат ичра бебош на керак,
Ош аро тиш синдирар тош на керак.
Тош керак бўлса йўқ оғирлиги,
Тошча қадри бўлмаса, бош на керак...
Қўшиқнинг ижро оҳанги, санъаткорнинг 

ширали овози шу алфозда мендек тингловчини 
сеҳрлаб қўяди. Бу қўшиқ сўзлари, ҳар мисраси 
менга ёд бўлиб кетган. Лекин уни эшитган сари 
эшитавергим, хонандага жўр бўлиб куйлагим 
келаверади. Биламанки, қўшиқ ижрочиси 

санъаткор сифатида ҳам, инсон сифатида ҳам 
кўпчилик олдида ҳурматга сазовор. Мен эса бу 
қўшиқни ҳар гал тинглаганимда гўзал Ватаним-
нинг бепоён сарҳадларини кезаётгандек, қалби 
пок инсонлар билан суҳбат қураётгандек, сокин 
оқаётган сувларнинг шилдирашини, сайроқи 
булбуллар хонишини эшитаётгандек бўламан. 

Бироз муддат ўтиб, ижрочига сим қоқаман, 
қўшиқни маза қилиб тинглаганимни, ижронинг 
мукаммал даражада эканлигини айтиб, ҳофиз-
ни суҳбатга тортаман.

Суҳбатдошим эса кўп ҳолларда эътироз 
билдиради:

— Қўйсангизчи домла, ҳали сиз ўйлаган 
даражага етишга анча бор. Умуман мен ўз 
ижромдан ҳамиша ҳам қониқавермайман. 
Чунки, санъаткор учун бундай хаёлга бориш — 
ўзига ортиқча баҳо бериш изланиш, интилиш 
тўхтади, дегани.

Ҳофизнинг бу фикрларидан сўнг камтар-
лик, яхшилик ҳақида ўйга бериламан. Ҳар 
икки фазилатни ўзимга яқин олганларимдан, 
ҳозиргина суҳбатлашганим Эркин ҳофиздан 
излай бошлайман.

Эркин Қайтаров ўз элини, ватанини 
бутун вужуди билан севадиган, одамлар-
га фақат яхшилик истаган, имкон қадар 
уларга хизмат қилишга бел боғлаган дил 
соҳиби, халқимизнинг севимли санъат-
кори, Ўзбекистон Республикасида хизмат 
кўрсатган артист. 

Кўпдан буён бу инсон фазилатлари, санъ-
ати ҳақида фикр юритиш, қалбимдаги гўзал 
туйғуларни кўпчиликка етказиш истаги тинчлик 
бермасди. Бугун ана шу мақсадимни амалга 
ошириш ниятида қўлимга қалам олдим. 

Эркин Пайариқ туманида деҳқон оиласида 
туғилиб вояга етди. У ўрта мактабда таълим 
олиб юрган кезлариданоқ санъатга ошуфта 
эканлигини намоён эта олган. Самарқанд му-
сиқа билим юртида таълим олиш жараёнида 
эса ижодига ижод, овозига овоз қўшилди, бас-
такорлик фаолиятини бошлади. Устозлар ун-
даги қобилиятнинг туғма эканлигини эътироф 
этишди. Ана шу қобилият Эркинни Тошкент 
давлат маданият институтига етаклади. 

Мен, шу даргоҳда фаолият кўрсатган 
таниқли олимлар — Азиз Қаюмов, Ҳафиз 
Абдусаматов, кейинчалик институт ректори 
бўлган Ғайни Нажимовлар билан бир неча 
бор суҳбатда бўлганман. Улар мен билган 
Эркин Қайтаровни яхши санъаткор сифатида 

эътироф этишганди. Ўша йилларда Эркин 
Қайтаров республика телевидениесида чи-
қишларини бошлаганди. Институт таҳсилидан 
сўнг Самарқандда фаолиятини давом эттирди. 
1989 йилди ёш ижодкор хонандаларнинг “Ка-
молот” республика кўрик-танловида фахрли 
иккинчи ўринни эгаллаши, унинг ижодидаги 
илк ютуқлардан бири эди.

Эркин Қайтаров кўп ўтмай республика 
миқёсида таниқли хонандалар қаторидан жой 
олди. Бу муваффақият унга ўз устида янада 
мукаммалроқ ишлаши лозимлигини англатиб, 
катта ижод сари чорлади. Бу орада Ўзбекистон 
телерадиокомпанияси ёш ҳофизнинг ижодига 
жиддий эътибор қарата бошлади. Унинг ашу-
лалари олтин фонддан жой олди. Эркин элнинг 
суюкли санъаткорига айланди. 

2001 йилда унга Президент фармони би-
лан Ўзбекистон Республикасида хизмат кўр-
сатган артист унвони берилди. Бу юксак ша-
раф Эркин Қайтаров зиммасига янада катта 
масъулият юклади. У ўз ижодини оддийликдан 
санъатнинг мураккаб чўққиси сари йўналтир-
ди. Жиддий ҳаракати, интилиши туфайли ўз 
олдига қўйган мақсадларига эриша борди. 

Эркин томошабин қалбига тез йўл топа 
оладиган санъаткор. Унинг “Онамга ўхша қи-
зим” деб номланган концертига тушганимда 
бу фикрнинг исботини кўрганман. Шу куни 
Эркиннинг ижросидаги ҳар бир қўшиқ тинг-
ловчини чуқур ўйга толдириб қўйишининг ҳам 
гувоҳи бўлдим. Чинданда, унинг ижросидаги 
қўшиқларнинг аксари катта тарбиявий аҳа-
миятга эга. Яна англадимки, концертга турли 
ҳудудлардан тули касб эгалари келишибди. Бу 
севимли ҳофизимиз санъатининг оммалашиб 
бораётганидан далолат берарди.

Бир куни у телефон қилиб, шогирдлари 
билан хайрия концерти қилаётганини айтиб, 
тадбирга таклиф қилди. Самарқанд шаҳридаги 
Меҳрибонлик уйи тарбияланувчилари учун 
дастурхон ёзиб, шу ерда шогирдларининг 
концертини ташкил қилган экан. Концертдан 
сўнг Эркин Қайтаровнинг ўзигина эмас, шо-
гирдлари ҳам Меҳрибонлик уйи тарбияланув-
чиларига совғалар улашди. 

Эркин Қайтаровнинг кўпгина санъаткор-
ларга ибрат бўладиган жиҳатларидан бири — 
унинг жонли қўшиқ ижро этиши, фонаграмма-
дан фойдаланмаслигидир. У саховатпешалиги, 
фидоийлиги, камтаринлиги, ташаббускорлиги 
билан ҳам бошқалардан ажралиб туради. 

Эркин Қайтаров ташаббуси биноан ўзининг 
туғилиб ўсган Пайариқ туманида ”Пайариқ наво-
лари” ашула ва рақс ансамбли ташкил этилганди. 
Ансамбль чиқишлари Республика Маданият 
вазирлиги ва Самарқанд вилоят маданият бош-
қармаси мутахассислари томонидан юқори баҳо-
ланган. Эркиннинг мақом миллий-мумтоз санъ-
атини омма орасида тарғиб қилиш мақсадида 
Самарқанднинг турли ҳудудларида ўтказган ўқув 
хайрия концертлари кўпчиликнинг ёдида қолган. 

Эркин қаерга бормасин, ўзидан яхши из қол-
диради. Шогирдларининг эл орасида танилгани, 
халққа сидқидилдан хизмат қилаётгани мақтовга 
лойиқ. Ўзбекистон халқ ҳофизи Оролмирзо Са-
фаров,Ўзбекистон халқ артисти Мардон Мавло-
нов, муҳаббат куйчиси Анвар Санаев, Ўзбекистон 
Республикасида хизмат кўрсатган артистлар Ғиёс 
Бойтоев ҳамда Сафия Сафтаровалар Эркин 
Қайтаровни устоз сифатида эътироф этишади. 

Эркин концертларидан бирида ”Самарқанд 
тановори”ни ижро этганида бутун зал ҳайрат-
да қолган эди. Чунки, Самарқандда тановор 
йўқ эди-да. Самарқанд санъат дарғаларидан, 
Ўрта Осиё мамлакатлари орасида мақом 
санъатининг ривожига салмоқли ҳисса қўш-
ган, Ўзбекистон халқ артисти Ҳожи Абдулазиз 
Абдурасулов ижодининг давомчиси сифатида 
шундай янгиликка қўл ургани, унинг санъатга 
бўлган беқиёс меҳрини ифода этади.

Мен санъаткор эмасман. Эҳтимол, тано-
вор ва унинг яратилиш тарихини, бу асарнинг 
санъат оламидаги ўрнини яхши билмасман. 
Лекин адабиётшунос сифатида Эркин Қайта-
ровнинг бу борадаги ҳаракати катта эътирофга 
лойиқ эканлигини қалбдан ҳис этаман, санъат 
оламидаги катта ютуқ эканлигини биламан. 

Эркин Қайтаровнинг Чустий ғазали билан 
яратилган ”На керак”, Эркин Воҳидов сўзи 
билан айтиладиган “Дўст билан обод уйинг”, 
Абдулла Орипов ижодига мансуб ”Сен қайдан 
биласан”, Ҳожи Машариповнинг ”Бегона”, Фар-
мон Тошевнинг ”Сочларингни майда ўргин” 
шеърлари билан айтилаётган қўшиқлари,” 
ўз ижоди намуналаридан бўлган “Болажон”, 
“Ота-она ғанимат” каби бир неча ўнлаб ашула-
лари тингловчилар қалбидан аллақачон ўрин 
олган, уларни ҳамиша халқ севиб тинглайди. 
Шунинг учун ҳам халқимиз орасида бу ҳофиз 
тўғрисида фақат илиқ гаплар юради.

Эгамберди ИМОМОВ,  
филология фанлари номзоди, доцент.

Жорий йил Деҳқон -
обод тумани ички Консой 
қишлоғига 1-сектор раҳ-
бари, туман прокурори 
Лазиз Ҳамроев, туман 
автойўл бошлиғи Баҳ-
ром Муродов ҳамда халқ 
депутатлари Деҳқонобод 
туман Кенгаши депутати 
Турдиқул бобо Мама-
новларнинг саъй-ҳара-
кати туфайли  темирйўл 
кўпригидан ички Консой 
қишлоғигача бўлган 7 
километрлик автомобиль 
йўлининг яроқсиз ҳолга 
келиб қолган жойлари 
таъмирланди. Унинг 
фойдаланишга топшири-
лишида отахонлар, уруш 
фахрийлари, ўқитувчи-
лар иштирок этишди. 

Ўз мухбиримиз

ДЕПУТАТ

ЭЛУ ЮРТГА САДОҚАТЛИ, ФИДОЙИ ҲОФИЗ

ташаббуси билан 
автомобиль йўли 
таъмирланди

Мен саҳройи одамман ва саҳро билан ғурурланаман. Саҳрода юлдузлар 
яқин, булутлар кам бўлади. Саҳро ойдин, саҳро ажойиб, саҳро доимо йўлга 
чорлайди. Тонг отар-отмас қўй сурувини ўтлоқ яйловга ҳайдаган чўпон 
аста-секин қадам отади. Шошмайди. «Отар тонгга юрсанг ҳам, ботар кунга 
юрма», деган донолик ҳам саҳродан чиққан, қуёш бир қаричдек кўтарил-
ганидан кейин эса кун исиб кетади, чўпонни чанқоқ босиб, йўли унмайди. 
Саҳронинг якка-сийрак ўт-чўпларини териб бораётган қўйлари юрса-юра-
ди, тўхтаса-тўхтайди. Борадиган манзили қўйларнинг тўқлигига боғлиқ. 

САНЪАТИМИЗ ФИДОЙИЛАРИ

